
 

 

 

 

MS ritgerð 
Viðskiptafræði 

 

Ísland og Evrópa 
 Fríverslunarsamningar eða tollabandalag? 

 

 

Guðjón Gísli Guðmundsson 

 

 

 

Leiðbeinandi: Dr. Þráinn Eggertsson 

Viðskiptafræðideild 

Febrúar 2014 

 

  



 

 

 

 

 

 

 

Ísland og Evrópa 

Fríverslunarsamningar eða tollabandalag? 

 

Guðjón Gísli Guðmundsson 

 

 

 

 

 

 

 

 

 

 

 

Lokaverkefni til MS‐gráðu í viðskiptafræði 

Leiðbeinandi: Dr. Þráinn Eggertsson 

 

Viðskiptafræðideild 

Félagsvísindasvið Háskóla Íslands 

Febrúar 2014



 

3 

 

 

 

 

 

 

 

 

 

 

 

 

 

 

 

 

Ísland og Evrópa: Fríverslunarsamningar eða tollabandalag? 

Ritgerð þessi er 30 eininga lokaverkefni til MS‐prófs við 

Viðskiptafræðideild, Félagsvísindasvið Háskóla Íslands. 

Ársæll Valfells lektor í Viðskiptafræðideild var umsjónarmaður deildar. 

 

© 2014 Guðjón Gísli Guðmundsson 

Ritgerðina má ekki afrita nema með leyfi höfundar. 

 

Prentun: Háskólaprent ehf. 

Reykjavík, 2014 



 

4 

Formáli 

 

Ég  vil  þakka  leiðbeinanda  mínum,  dr.  Þráni  Eggertssyni,  fyrir  góða  leiðsögn  og  gagnlegar 

ábendingar.  Ársæll  Valfells,  lektor  við  Viðskiptafræðideild,  var  umsjónarmaður  deildar. 

Ritgerð  þessi  er  30  eininga  lokaverkefni  til  MS‐prófs  við  Viðskiptafræðideild 

Félagsvísindasviðs Háskóla Íslands. 

 

 



 

5 

Útdráttur 

Í  ritgerð  þessari  er  greint  frá  aðdraganda  íslenskra  stjórnvalda  að  undirritun 

fríverslunarsamninga  við  Fríverslunarsamtök  Evrópu,  EFTA  árið  1970  og  Evrópska 

efnahagssvæðið,  EES  árið  1994  ásamt  því  sem  könnuð  eru  áhrif  þeirra  á 

heildarútflutning 1960–1980 og 1984–2004. Athuguð eru möguleg áhrif aðildar  Íslands 

að Evrópusambandinu á sjávarútveg, útflutning og hagvöxt. Auk þess er kannað samspil 

útflutnings og hagvaxtar á tímabilunum 1960–1980, 1984–2004 og 1992–2012. 

Fyrst er gerð grein  fyrir  samningi  Íslands við EFTA og sérstaklega  skýrt  frá bókun 6, 

sem  var  helsti  ávinningur  Íslands  af  samningnum.  Útflutningur  til  EFTA minnkaði  árið 

1973  í  kjölfar  þess  að  helstu  viðskiptalönd  Íslands,  þ.e.  Bretland,  Írland  og  Danmörk, 

gengu  úr  EFTA og  í  EBE  þetta  sama  ár.  Viðskipti  héldu  áfram  við  fyrrgreind  lönd  en  á 

verri viðskiptakjörum en áður. Engu að síður má draga þá ályktun að EFTA‐samningurinn 

hafi verið afar hagstæður og stuðlað að auknum útflutningi vegna þess að bókun 6 var 

notuð sem grunnur þegar samið var um lækkun eða niðurfellingu tolla á  fiskafurðum  í 

samningaviðræðum okkar við EES með bókun 9.  

Áhrif  EES‐samningsins  á  heildarútflutning  gefa  vísbendingu  um að  útflutningur  hafi 

aukist í kjölfar samningsins en þessa aukningu má einnig rekja til breyttrar gengisstefnu.  

Auk þess er  skýrt  frá  tildrögum Evrópusambandsins og könnuð áhrif  aðildar  Íslands 

að ESB. Unnið var út frá sex skýrslum sem gerðar voru á árunum 2000–2013. Greint er 

frá  sameiginlegri  fiskveiðistefnu  ESB  og  ákvarðanaferli  um  fiskveiðikvóta  stefnunnar. 

Samkvæmt  niðurstöðum  skýrsluhöfunda  verða  að  öllum  líkindum  engar  undanþágur 

veittar  frá  sameiginlegri  fiskveiðistefnu  sambandsins  og  því  munu  Íslendingar  missa 

stjórn á fiskveiðiauðlindinni ef þeir ganga í ESB.  

Að  lokum er  greint  frá útflutningi  sem hlutfalli  af  landsframleiðslu  á  ofangreindum 

tímabilum, sem lýsir meðal annars sambandi útflutnings og hagsveiflna en það lækkaði 

þegar kreppti að og hækkaði þegar hagvöxtur  jókst, sem lýsir þróun á viðskiptakjörum 

og útflutningi okkar. 
1  Inngangur  

Tilgangur  þessarar  ritgerðar  er  að  svara  svohljóðandi  rannsóknarspurningum:  Hvaða 

áhrif  hafði  innganga  Íslands  í  Fríverslunarsamtök  Evrópu  (EFTA)  árið  1970  á 

heildarútflutning Íslands? Hvaða áhrif hafði aðild  Íslands að Evrópska efnahagssvæðinu 

(EES)  árið  1994  á  heildarútflutning?  Hvaða  áhrif  mun  möguleg  innganga  Íslands  í 

Evrópusambandið  ESB  hafa  á  sjávarútveg,  útflutning  og  hagvöxt?  Hvert  var  samspil 

útflutnings og hagvaxtar á tímabilinu 1960–1980, 1984–2004 og 1992–2012? 

Ísland gerðist aðili að hinu almenna samkomulagi um tolla og viðskipti  (e. Genereal 

Agreement  on  Tariffs  and  Trade,  GATT)  árið  1968,  Fríverslunarsamtökum  Evrópu  (e. 

European  Free  Trade  Association,  EFTA)  árið  1970,  Evrópska  efnahagssvæðinu  (e. 

European Economic Area,  EEA) EES árið 1994. Fríverslunarsamningur Norður‐Ameríku, 

NAFTA  (North  American  Free  Trade  Agreement)  tók  gildi  árið  1994,  sem  er 

fríverslunarsamningur á milli Bandaríkjanna, Kanada og Mexikó. Ofangreindir samningar 

ná yfir álíka stórt markaðssvæði. Það sem er sammerkt GATT og NAFTA samningunum 

er  að  þeir  bjóða  öllum  aðildarríkjum  sínum  sömu  viðskiptakjör  eða  svonefnd  „bestu 

kjara  ákvæði“  (Utanríkisráðuneytið,  1994).  Árið  1995  varð  Ísland  aðili  að 

Alþjóðaviðskiptastofnuninni,  (e.  World  Trade  Organisation,  WTO),  sem  mótar 

grundvallarreglur um alþjóðviðskipti og hefur mikið vægi fyrir lítil opin hagkerfi. Aðild að 

WTO  hefur  nýst  Íslendingum  í málefnum  þar  sem  EES‐samningurinn  nær  ekki  til,  þar 

sem til að mynda sjávarútvegur er ríkisstyrktur (Utanríkisráðuneytið, 2002). 

Til  að  svara  ofangreindum  rannsóknarspurningum  verður  samningur  Íslands  við 

Fríverslunarsamtök  Evrópu  (EFTA)  og  samningur  um  Evrópska  efnahagssvæðið  (EES) 

sérstaklega  skoðaðir  ásamt  mögulegri  aðild  að  Evrópusambandinu  (ESB).  Í  ljósi 

umræðunnar um það hvort  Ísland eigi að ganga  í ESB eða ekki er  fróðlegt að rifja upp 

aðdraganda  og  eðli  þeirra  fríverslunarsamninga  sem  Ísland  hefur  þegar  gert  við  ríki 

Evrópu og hvað aðskilur þá frá hugsanlegum aðildarsamningi ESB. Ísland gerðist aðili að 

EFTA árið 1970 og verða áhrif þess á heildarútflutning Íslands á tuttugu ára tímabili frá 

1960–1980  greind.  Árið  1994  gerðust  Íslendingar  aðilar  að  EES  og  verða  áhrif 
samningsins á heildarútflutning frá 1984–2004 könnuð. Auk þess verða möguleg áhrif af 

inngöngu Íslands í ESB á sjávarútveg, útflutning og hagvöxt Íslands könnuð. 

Í  öðrum  kafla  er  stuttlega  gerð  grein  fyrir  fríverslunarkenningunni  og  hvernig  hún 

hefur  í grófum dráttum þróast til dagsins  í dag.  Í þriðja kafla er aðdraganda stofnunar 

EFTA lýst ásamt tilgangi og uppbyggingu samtakanna. Fjallað er um undanfara þátttöku 

Íslands að EFTA og samningi okkar við samtökin, einkum er bókun 6 gerð skil. Því næst 

er  heildarútflutningur  og  útflutningur  sjávarafurða  til  EFTA  skilgreindur.  Könnuð  voru 

áhrif EFTA‐samningsins á heildarútflutning Íslands eftir gildistöku samningsins árið 1970. 

Útflutningur  minnkaði  til  aðildarlanda  EFTA  eftir  1970,  einkum  vegna  þess  að  helstu 

viðskiptalönd  Íslands, Bretland,  Írland  og Danmörk,  fóru úr EFTA árið  1973 og gengu  í 

EBE. Aftur á móti héldust viðskipti áfram við fyrrgreind lönd en á verri viðskiptakjörum. 

Útflutningur  til  Norður‐Ameríku  og  Austur‐Evrópu minnkaði  ekki  í  kjölfar  samningsins 

heldur  jókst  hann  þvert  á  móti  að  meðaltali  um  5%  frá  1971–1980  eftir  gildistöku 

samningsins til samanburðar við tíu árin á undan. Á fyrrnefndu tímabili urðu miklar og 

örar  breytingar  á  íslensku  efnahagslífi  sem  nauðsynlegt  reyndist  að  greina  frá  til  að 

varpa skýru ljósi á áhrifaþætti útflutnings og hagvaxtar. Útflutningshlutfallið lýsir meðal 

annars  sambandi  útflutnings  og  hagsveiflna.  Þegar  syrti  í  álinn  árið  1967–1968  fór 

hlutfallið niður  fyrir 30% en hækkaði  fljótt á ný. Hlutfallið  lækkaði þegar kreppti að og 

hækkaði þegar hagvöxtur jókst, sem lýsir vel samvirkni hagvaxtar og útflutnings.  

 Í  fjórða  kafla  er  samningi  Íslands  að  Evrópska  efnahagssvæðinu  lýst  en  hann  var 

undirritaður  árið  1994.  Jafnframt  er  gerð  grein  fyrir  upphafi  EES,  hlutverki  þess  og 

stofnanauppbyggingu.  EES‐samningurinn  var  umfangsmesti  samningurinn  í  sögu 

landsins og eru helstu atriði hans skýrð og greint frá ávinningi af svonefndri bókun 9, um 

niðurfellingu  og  lækkun  tolla  á  íslenskar  sjávarafurðir.  Þar  á  eftir  er  skýrt  frá 

heildarútflutningi  og  útflutningi  sjávarafurða  til  EES.  Áhrif  samningsins  á 

heildarútflutning gefa til kynna að hann hafi leitt til aukningar á útflutningi til EES‐landa 

þar  sem  útflutningur  jókst  að  meðaltali  um  10%  frá  1995–2004  í  samanburði  við 

útflutning frá 1984–1993.  

Í  fimmta kafla er  fjallað um tildrög og hlutverk helstu stofnana Evrópusambandsins. 

Útflutningur  til  ESB  er  skilgreindur  og  hagsaga  frá  1992–2012  rakin.  Greind  eru  áhrif 

inngöngu  í  ESB  á  útflutning,  sjávarútveg  og  hagvöxt  á  Íslandi.  Þær  upplýsingar  voru 
fengnar úr sex skýrslum sem hafa verið gerðar um sama málefni. Það var sammerkt nær 

öllum  skýrslunum  að  talið  var  að  litlar  sem  engar  undantekningar  yrðu  veittar  frá 

sameiginlegri  fiskveiðistefnu  í  aðildarviðræðum  Íslands  við  ESB.  Fjallað  er  um 

sameiginlega  fiskveiðistefnu  sambandsins  og  ákvarðanaferli  hennar  og  varpað  ljósi  á 

hvað mælir með eða á móti inngöngu í ESB.  

Að  síðustu  er  greint  frá  niðurstöðum  rannsóknar  á  áhrif  fríverslunarsamninganna 

EFTA  og  EES  á  sjávarútveg,  útflutning  og  hagvöxt.  Auk  þess  er  gerð  grein  fyrir 

mögulegum áhrifum inngöngu í ESB á ofangreinda þætti. 
2 Fríverslunarkenningin 

Allflestir  geta  sammælst  um  að  utanríkisviðskipti  eru  ábatasöm  og  að  þau  stuðli  að 

hagsæld  og  hagvexti. Utanríkisverslun  skiptir  smærri  ríki  á  borð  við  Ísland miklu máli. 

Samkvæmt  kenningu  Adam  Smith,  guðföður  fríverslunarkenningarinnar,  eiga  ríki  að 

leggja  áherslu  á  verkaskiptingu  og  sérhæfingu  í  framleiðslu  og  mun  það  stuðla  að 

aukinni  hagsæld  með  auknu  og  fjölbreyttari  vöruframboði  með  minni  tilkostnaði 

(Hannes  Jónsson,  1990).  Frjáls  samkeppni  gegnir  lykilhlutverki  í  kenningunni, hún  er  í 

raun  sjálfstýring  hagkerfisins  eða  hin  ósýnilega  hönd þess.  Frjáls  samkeppni  verður  til 

þess  að  frumkvöðullinn  þjónar  í  raun  almannheill  þegar  hann  vinnur  að 

eiginhagsmunum  þar  sem  samkeppnin  veitir  honum  aðhald  með  því  að  stýra 

frumkvöðlinum þangað sem hann kemur að gagni, annars verða engin viðskipti, þau eru 

gagnkvæm  og  það  gerir  þau  hagkvæm  (Hannes  Hólmsteinn  Gissurarson,  1997). 

Samkvæmt  kenningunni  er  heimurinn  eitt  markaðssvæði  og  þar  eiga  að  ríkja  frjáls 

viðskipti án hafta og tolla, sem er grunnurinn að fjölþjóða  fríverslunarsamningum sem 

gerðir  voru  á  tuttugustu  öld  og  má  hér  nefna  GATT,  EFTA,  EES  og  WTO  en  ESB  er 

tollabandalag og afsprengi  fríverslunarkenningarinnar en er samt sem áður  í andstöðu 

við hana vegna hafta‐styrkjakerfis sambandsins (Hannes Jónsson, 1990). 

David Ricardo þróaði fríverslunarkenninguna áfram þegar hann sýndi fram á að þjóðir 

gætu  aukið  ágóða  sinn  með  alþjóðlegum  viðskiptum  og  sérhæfingu.  Hlutfallslegir 

yfirburðir  skipta  þar  höfuðmáli  og ættu  þjóðir að  hafa  það  að  leiðarljósi  að  framleiða 

vöru á því sviði sem þær hafa yfirburði á eða þar sem þær hafa lægstan fórnarkostnað í 

samanburði  við  aðrar  þjóðir.  Í  kjölfarið  eykst  hagkvæmni  þar  sem  hver  og  ein  þjóð 

einblínir á framleiðslu vöru þar sem hún hefur yfirburði á en kaupir  frá öðrum þjóðum 

vörur sem er óhagkvæmt fyrir viðkomandi þjóð að framleiða ásamt því að kosta meira. 

Þannig  stuðla  frjáls  viðskipti  að  aukinni  hagkvæmni.  Tilefni  þess  að  Ricardo  birti 

kenningu  sína  var  að hann  vildi mótmæla  verndartollum Breta  á  korninnflutning,  sem 

leiddu  til  hærra  kornverðs.  David  Ricardo  vildi  að  Bretar  legðu  áherslu  á  hlutfallslega 

yfirburði  sína  í  iðnaðarframleiðslu  eins  og  til  dæmis  á  fataefni,  höttum  og  skóm  til 

útflutnings  en  flyttu  inn  landbúnaðarvörur  eins  og  korn  (David  Ricardo,  1951).  Við 

Íslendingar höfum haft hlutfallslega yfirburði hvað varðar framleiðslu á sjávarafurðum til 

útflutnings og flutt  inn þær vörur sem við getum ekki  framleitt á ódýrari hátt en aðrar 
þjóðir  (Gylfi  Zoëga,  Gústav  Sigurðsson, Marta  Skúladóttir  og  Tryggvi  Þór  Herbertsson, 

2000). Hagfræðingarnir Heckscher og Ohlin bættu við kenningu Ricardo um hlutfallslega 

yfirburði. Þeir héldu því  fram að  lönd  framleiði  vörur  til útflutnings úr auðlindum sem 

þau  eiga  gnótt  af  (Griffin  og  Pustay,  1999).  Við  getum  líkt  þessu  við  Íslendinga,  við 

höfum  framleitt  sjávarafurðir  til  útflutnings  úr  fiskveiðiauðlind  okkar  sem  er 

endurnýjanleg  innan  efnahagslögsögu  landsins.  Fríverslun  á milli  landa  er,  samkvæmt 

kenningu  bæði  Ricardo  og  Heckser  og  Ohlin,  möguleg  vegna  þess  að  lönd  eru  ólík. 

Þessar kenningar skýra þó ekki af hverju mörg ríki, sem eiga svipaðar auðlindir eða álíka 

mikið af þeim, stunda utanríkisviðskipti sín á milli og kjósa að sérhæfa sig í framleiðslu á 

takmörkuðu  vöruúrvali  og  nýta  stærðarhagkvæmni  (Gylfi  Zoëga  og  Tryggvi  Þór 

Herbertsson, 2005). 

Nýrri  kenningar  um  fríverslun  og  alþjóðaviðskipti  leggja  áherslu  á  hagkvæmni 

stórrekstrar  þar  sem meðal  annars  iðnaðarfyrirtæki,  sem  hafa  náð  að  skjóta  rótum  á 

heimamarkaði, opna útibú á útflutningsmarkaði sínum til að tryggja sig í sessi lækka þau 

vöruverð umtalsvert (Sigurður Snævarr, 1993). Það leiðir okkur aftur að hugmynd Adam 

Smith  um  hina  ósýnilegu  hönd  því  um  leið  og  stórfyrirtæki  hlúa  að  eiginhagsmunum 

verða þau til þess að auka almannahagsmuni,  til dæmis með því að  lækka vöruverð til 

almennings án þess að það hafi verið ætlun þeirra í upphafi (Adam Smith, 2000). 

Það  er  enginn  vafi  á  því  að  utanríkisviðskipti  eru  hagkvæm  og  opið  hagkerfi  er 

grunnforsenda  frjálsra viðskipta. Mælikvarði á hversu opið hagkerfi  er má greina með 

hlutfalli útflutnings eða innflutnings vöru og þjónustu og landsframleiðslu. Það  lýsir því 

hversu mikið  af  innlendri  framleiðslu  er  flutt  út  eða  notað  til  að  kaupa  inn  vörur  eða 

þjónustu. Rannsóknir hafa sýnt  fram á fylgni á milli hagvaxtar og þess hversu opin ríki 

eru (Sigurður Snævarr, 1993). 
3 Sögulegt yfirlit Fríverslunarsamtaka Evrópu (EFTA) 

Rekja má Evrópuhugsjónina aftur  til  14. aldar þar  sem kaþólska kirkjan var yfirþjóðleg 

stofnun  um  margar  aldir  og  hafa  kaþólsku  löndin  í  Evrópu  viljað  ganga  lengst  í 

sameiningarátt (Sigurður Snævarr, 1993). Kanónískur réttur var yfirþjóðlegur og lögmæti 

hans var þar af leiðandi ekki háð neinum landamærum. Skilyrðislausrar hlýðni var krafist 

af öllum hinum kristna heimi, án tillits  til  ríkja eða þjóða (Sigurður Líndal, 1964). Í eðli 

sínu er hugsjónin af stjórnmálalegum toga þar sem efnahagssamvinna er liður í pólitískri 

einingu Evrópuríkja (Sigurður Snævarr, 1993).  

Það sem einkenndi tímabilið eftir seinni heimsstyrjöld öðru fremur var óvenju mikill 

hagvöxtur  í  Evrópu.  Í  bók  sinni  The  European  economy  since  1945  nefnir  Barry 

Eichengreen að mikill hagvöxtur í Evrópu hafi einkum átt sér stað vegna endurbóta eftir 

stríðið,  þ.e.  vegna  endurbyggingar  fjármunastofna  og  að  endurheimta  fyrri 

framleiðslugetu en það nefnist Catch‐up growth. Hagvöxtur var mestur hjá svonefndum 

jaðarríkjum en þau voru Grikkland, Írland, Portúgal, Spánn og Tyrkland. Þessi lönd voru 

fátækari en önnur evrópsk ríki í upphafi gullaldar hagvaxtar, sem var á tímabilinu 1950–

1973  í  Evrópu.  Atvinnuþáttaka  jókst  til  muna  þar  sem  fyrrverandi  hermenn  komu  í 

stríðum straumum út á vinnumarkaðinn og unnu við að skapa verðmæti í stað þess að 

eyðileggja þau. Vinnuafl fluttist í auknum mæli úr landbúnaði til iðnaðarframleiðslu þar 

sem  framleiðni  var  hærri  og  erlent  vinnuafl  streymdi  til  helstu  iðnríkja  Evrópu  (Barry 

Eichengreen,  2007).  Evrópuríki  nýttu  sér  einnig  tækninýjungar  sem  komu  fram  á 

millistríðsárunum  en  höfðu  ekki  verið  nýttar  til  verðmætasköpunar.  Samleitni  var 

mikilvægur þáttur  í  auknum hagvexti.  Samleitnisáhrif  frá  Bandaríkjunum á  sviði nýrrar 

tækni  í  framleiðslu  og  stjórnun,  sem  Bandaríkjamenn miðluðu  til  Evrópuríkja  svo  þau 

gætu  aukið  framleiðslugetu  sína  enn  frekar.  Fjárfesting  var  ekki  einungis  bundin  við 

fastafjármuni heldur einnig í mannauði (Stefan Collignon, 2002). Þessi hagstæða þróun 

efnahags  Evrópuríkja  má  þakka  samvinnu  verkalýðsfélaga,  atvinnurekanda  og 

stjórnvalda sem unnu að því sameiginlega markmiði að auka hagvöxt með því að auka 

fjárfestingu og viðhalda hóflegum launakröfum og ná þannig fullu atvinnustigi. Í kjölfarið 

jókst  til  dæmis  útflutningur  í  Evrópu  að meðaltali  um 8%  á  ári  samanborið við  5,3%  í 

Bandaríkjunum (Broadberry, S. og O´Rourke, 2011). Þessa aukningu útflutnings má rekja 

til  fríverslunarsamninga  á  borð  við  GATT  árið  1947,  myndun  sameiginlegs  evrópsks 
markaðar  og  Efnahagssamvinnustofnunar  Evrópu  (e.  Organistion  for  European 

economic  co–operation  –  OEEC  )  árið  1948  sem  var  undanfari  Efnahags–  og 

framfarastofnunarinnar (e. Organization for economic co–operation and development – 

OECD)  til  að  hafa  eftirlit  með  þeim  löndum  sem  þáðu  aðstoð  frá  Marshall‐áætlun 

Bandaríkjanna (Helgi Skúli Kjartansson, 2003). 

Samstarf Evrópuríkja jókst á næstu árum, Kola‐ og stálbandalag Evrópu, skammstafað 

KSE  (e.  European  coal  and  steel  community  –  ECSC)  var  stofnsett  árið  1951  að 

frumkvæði Frakka og Vestur‐Þjóðverja. Rómarsáttmálinn var undirritaður 25. mars 1957 

um  stofnun  Efnahagsbandalags  Evrópu,  skammstafað  EBE  (e.  European  economic 

community–  EEC)  ásamt  Kjarnorkubandalagi  Evrópu,  skammstafað  KBE  (e.  European 

Atomic Energy Community – Euratom/EAEC). Árið 1992 var heiti bandalagsins breytt  í 

Evrópubandalagið, skammstafað EB    (e. European Community – EC) og sem síðar varð 

að Evrópusambandinu árið 2007, skammstafað ESB (e. European union – EU). 

Fríverslunarsamtök Evrópu (e. European free trade association ‐ EFTA) voru stofnuð 

með undirritun  fríverslunarsamnings  í  Stokkhólmi þann 20. nóvember 1959. Þetta var 

svonefndur  Stokkhólmssamningur  og  tók  hann  gildi  þann  3.  maí  1960.  EFTA  voru 

stofnuð sem andsvar við EBE að frumkvæði Breta og eru aðalstöðvar samtakanna í Genf 

(Sigurður Snævarr, 1993).  Stofnríki  EFTA voru  Bretland, Austurríki, Danmörk, Noregur, 

Portúgal,  Svíþjóð  og  Sviss,  sem  voru  jafnframt  aðildarríki  OEEC.  EFTA  var  og  er 

fríverslunarsvæði  sem  nær  til  iðnaðarvara  og  ákveðinna  sjávarafurða.  Aðildarríki 

samtakanna  felldu  niður  tolla  sína  innbyrðis  hvert  gagnvart  öðru  en  héldu  sínum 

sjálfstæðu  tollum  gagnvart  öðrum  ríkjum,  samtökin  eru  ekki  tollabandalag  með 

sameiginlega ytri tolla eins og ESB (Gunnar G. Schram, 1990).  

3.1 Stjórnskipulag EFTA 

Fríverslunarsamtök Evrópu gegna ekki pólitísku hlutverki og eru allar ákvarðanir háðar 

samþykki  aðildarríkjanna.  Aðildarþjóðir  samtakanna  eru  ekki  háðar  yfirþjóðlegu  valdi 

(stjórnar, þings, dómstóls) líkt og ríki Efnahagsbandalagsins (Einar Laxness, 1995). 
Mynd 1. Stjórnskipurit EFTA.1 

 

Aðalstöðvar  fríverslunarsamtaka  Evrópu  eru  í  Genf  og  hvert  aðildarríki  á  fulltrúa  í 

fastanefnd  hjá  samtökunum.  Hvert  aðildarríki  hefur  eitt  atkvæði  í  EFTA‐ráðinu  auk 

neitunarvalds nema í sérstökum málum og þar er fundað að jafnaði hálfsmánaðarlega. 

Ráðherrafundir  eru  haldnir  tvisvar  á  ári  í  EFTA‐ráðinu  og  þar  sitja  utanríkisráðherrar 

hvers  ríkis.  Einnig  eru  haldnir  leiðtogafundir  og  þar  koma  saman  stjórnarleiðtogar 

aðildarríkjanna.  Aðalframkvæmdastjóri  vinnur  fyrir  EFTA‐ráðið,  nefndir  og  starfshópa. 

Frá árinu 1977 hefur þingmannanefndin verið ein af fastanefndum EFTA og heldur hún 

fundi  árlega.  Í  ráðgjafanefnd  EFTA  eru  tilnefndir  forystumenn  hagsmunasamtaka  úr 

atvinnulífi aðildarríkjanna sem eru ráðgefandi fyrir EFTA‐ráðið og skrifstofur EFTA. Hver 

aðildarþjóð tilnefnir fimm fullgilda nefndarmenn auk áheyrnarfulltrúa (Ísland og Evrópa, 

1990).  

EFTA‐skrifstofan í Brussel (e. EFTA secretariat) aðstoðar þau EFTA‐ríki sem eru aðilar 

að EES‐samningnum við að undirbúa mál til umfjöllunar í nefndum og vinnuhópum EFTA 

(sjá  mynd  2).  Skrifstofan  greinir  meðal  annars  hvort  nýjar  ESB‐reglur  falli  undir  EES‐

samninginn,  útbýr  úttektir,  skjöl  og  gerir  uppkast  að  öllum  samþykktum  EES‐

                                                        
1 http://www.efta.int, 2013 
nefndarinnar. Að auki gegnir skrifstofan mikilvægu hlutverki við miðlun upplýsinga um 

þróun mála hjá ESB til EES‐/EFTA‐ríkjanna. 

 

Mynd 2. Nefndafyrirkomulag EFTA.2 

Fimm  undirnefndir,  sem  skipaðar  eru  fulltrúum  utanríkisráðuneyta  EES‐/EFTA‐

ríkjanna,  hittast að  jafnaði  sjö  til  átta  sinnum á ári. Þær  funda bæði  sem undirnefndir 

fastanefndar EFTA og undirnefndir sameiginlegu EES‐nefndarinnar og þá með fulltrúum 

framkvæmdarstjórnar  ESB.  Undirnefndunum  til  aðstoðar  eru  37  vinnuhópar  sem 

skipaðir  eru  sérfræðingum  fagráðuneyta  eða  undirstofnana  þeirra  á  hinum  ýmsu 

sérsviðum EES‐samningsins. Fulltrúar utanríkisráðuneytis sitja einnig í fimm vinnuhópum 

og mæta á mikilvæga fundi  í öðrum vinnuhópum eftir aðstæðum (Forsætisráðuneytið, 

2007). 

 

                                                        
2 Tengsl Íslands og Evrópusambandsins, 2007). 
3.2 Innganga Íslands í EFTA árið 1970 

Með stofnun EFTA árið 1960 skiptist Vestur‐Evrópa í tvær viðskiptaheildir. Ári síðar hafði 

hvort bandalagið um sig lækkað tolla innbyrðis um 30% (Pétur J. Thorsteinsson, 1992). Í 

ljósi  þessa  þurftu  ráðamenn  á  Íslandi  að  huga  að  samningum  við  aðra  hvora 

viðskiptaheildina  með  viðskiptahagsmuni  Íslands  í  huga.  Samkeppnisstaða  okkar  var 

verri  en  til  dæmis  Norðmanna  sem  voru  aðilar  að  EFTA  á  þessum  tíma  og  greiddum 

Íslendingar því hærri tolla af fiskafurðum á mörkuðum Efnahagsbandalagsins. Þáverandi 

viðskiptaráðherra, Gylfi Þ. Gíslason, komst svo að orði: 

Ef haldið hefði verið fast við óraunhæfa gengisskráningu, útflutningsbóta‐ og 
innflutningsgjaldakerfi  og  haftakerfi,  hefði  verið  óhugsandi  fyrir  Íslendinga 
að  taka  með  nokkrum  hætti  þátt  í  þeirri  þróun,  sem  hafin  var  í  Vestur‐
Evrópu  og  hvíldi  öll  á  markaðsbúskap  og  tiltölulega  frjálsum  viðskiptum. 
Stefnubreytingin var í raun og veru nauðsynleg forsenda þess, að Íslendingar 
gætu  orðið  hlutgengur  aðili  í  alþjóðlegri  samvinnu  á  sviði  viðskiptamála, 
hvernig svo sem heppilegast væri að haga þeirri samvinnu (Gylfi Þ. Gíslason, 
1987, bls. 196–197). 

Íslendingar  komu  að  könnunarviðræðum  um  fríverslun  við  Efnahagsbandalagið  og 

EFTA allt frá árinu 1961. Það var ekki fyrr en árið 1967 að ríkisstjórn Íslands fór að huga 

að aðild að EFTA fyrir alvöru og var það einkum vegna þess að djúp efnahagslægð var á 

Íslandi  á  þeim  tíma  vegna  síldarbrests  og  verðfalls  á  sjávarafurðum  á  viðskipta‐

mörkuðum Íslendinga. Einnig má rekja ástæðuna til þess að tollar á íslenskum vörum til 

EFTA‐landanna  voru  óhagstæðir  og  líklegt  var  talið  að Efnahagsbandalagið myndi  ekki 

hefja viðræður, til dæmis um lækkun tolla við lönd utan bandalagsins ef þau væru ekki í 

EFTA. Samningur var undirritaður við EFTA þann 23.  janúar 1969 og gekk  Ísland  í EFTA 

þann 1. mars 1970 (Landsnefnd alþjóða verzlunarráðsins, 1987).  

Í  kjölfar  aflabrests  og  verðfalls  á  sjávarafurðum  á  erlendum  viðskiptamörkuðum 

horfðu  ráðamenn  í  auknum  mæli  til  þess  að  efla  iðnþróun  til  að  styrkja  grunn 

útflutningsgreinanna og auka framleiðni og hagvöxt. Í því sambandi var horft til þess að 

nýta  aðra  helstu  auðlind  okkar,  það  er  að  segja  orku  í  fallvötnum  og  jarðvarma. 

Hugmyndin var að koma á nýjum iðngreinum sem gætu stuðlað að framleiðslu á ódýrri 

orku  (Gylfi  Þ.  Gíslason,  1987).  Samningurinn  átti  að  styrkja  íslenskan  iðnað  á 

útflutningsmarkaði til að hafa möguleika á stórrekstri og auka framleiðni sína. 
Helstu skilyrði EFTA samningsins voru: 3 

1. Við  upphaf  aðildar  fékkst  tollfrjáls  aðgangur  fyrir  iðnaðarvöru  í  EFTA‐ 

löndunum, þar á meðal voru margvíslegar frystar og unnar sjávarafurðir.  

2. Innlendir  verndartollar  voru  lækkaðir  í  áföngum.  Við  gildistöku  samningsins 

voru tollar lækkaðir um 30%. Frá ársbyrjun 1974 voru tollar lækkaðir í jöfnum 

skrefum um 10% á ári eða þar til þeir voru afnumdir 1. janúar 1980 gagnvart 

innflutningi frá EFTA‐löndunum (Sigurður Snævarr, 1993). 

3. Strax  við  inngöngu  voru  tollar  af  hráefnum  til  iðnaðar  lækkaðir  um 50% og 

tollar á vélum úr 24% Í 7%. Þessi tollalækkun kom til að frumkvæði stjórnvalda 

til að styrkja samkeppnisstöðu framleiðsluiðnaðarins. 

4. Tollvernd á  innfluttum iðnaðarvörum, nema olíu og olíuvörum, hélst óbreytt 

til 1974. Þetta var gert til að viðhalda viðskiptum með fyrrgreindar vörur við 

Sovétríkin. 

5. Með aðild að EFTA fékk Ísland sama atkvæðarétt og önnur aðildarríki. 

6. Samkeppnisreglur  Stokkhólmssamningsins  voru  samþykktar  af  íslenskum 

yfirvöldum, þar á meðal 16. grein sem kveður á um takmarkaðan rétt EFTA‐

þegna  til  að  stofna  fyrirtæki  á  Íslandi.  Í  raun  reyndi  aldrei  á  ákvæði 

greinarinnar  þar  sem  fríverslunarsamningurinn  náði  ekki  til  fiskveiða  né 

landbúnaðar,  auk  þess  sem  hann  var  einungis  bundinn  við  fyrirtæki  sem 

versluðu  eða  framleiddu  vörur  sem  EFTA‐samningurinn  tók  til  heildsölu  og 

umboðssölu með sérstöku leyfi frá yfirvöldum (Stjórnartíðindi C‐deild, 1970). 

Að  auki  voru  gerðir  þrír  tvíhliða  samningar  við  EFTA‐ríki  ásamt  fríverslunar‐

samningnum, sem tóku gildi 1. mars 1970.  

1. Ísland  var  hluti  af  tvíhliða  viðskiptasamningi  á  milli  Bretlands  og 

Norðurlandanna, að Finnlandi undanskildu. Samningurinn fólst í niðurfellingu 

á  10%  tolli  og  takmörkunum  á  innfluttum  frystum  fiskflökum  til  Bretlands. 

Tollalækkunin var því  skilyrði háð að  lágmarksverðkerfi  væri  tekið upp  til  að 

öðlast verðstöðugleika á breska markaðnum. 

                                                        
3 www.utanrikisraduneyti.is/samningar/stofnsamn‐efta/ 
2. Samkomulag var gert  við hin Norðurlöndin  um  tollfrjálsan  útflutning á 1700 

tonnum  á  kinda‐  og  lambakjöti  á  ári.  Söluverðið  var  50%  hærra  til 

Norðurlandanna  en  til  Bretlands,  sem  áður  var  stærsti  kaupandinn 

(Guðmundur Jónsson, 2010). 

3.  Norðurlöndin settu á stofn sameiginlegan lánasjóð sem myndi geta hjálpað til 

við  að  fjármagna  iðnað  í  landinu  og  var  Norræni  iðnþróunarsjóðurinn 

stofnaður 12. desember 1969 til að efla þróun og tækninýjungar  í  íslenskum 

iðnaði og auðvelda aðlögun að markaðsaðstæðum í EFTA. Starfsemi sjóðsins 

fólst  aðallega  í  lánveitingum  á  hagstæðum  kjörum  en  einnig  voru  veittir 

styrkir og að 25 ára árum liðnum frá stofnun sjóðsins varð  Iðnþróunarsjóður 

að fullu í eigu og undir stjórn íslenska ríkisins (Pétur J. Thorsteinsson, 1992). 

Íslenskur  sjávarútvegur  naut  góðs  af  aðild  Íslands  að  EFTA  en  aftur  á  móti  voru 

mikilvægar  útflutningsvörur  ekki  inni  í  fríversluninni.  Á  móti  fengum  við  lengri 

aðlögunartíma  á  niðurfellingu  á  íslenskum  verndartollum.  Í  tengslum  við  íslenskan 

landbúnað var gert ráð fyrir að verð á hrávörum eins og gærum, skinnum og ull myndi 

hækka  vegna  aukinnar  eftirspurnar  því  unnar  vörur  eins  og  ullarfatnaður  úr 

fyrrgreindum  afurðum  yrðu  tollfrjálsar  í  EFTA‐löndunum.  Síðar  myndaðist  töluverður 

útflutningsiðnaður á hrávörunum sem hætt var við að flytja út óunnar.  

Að lokum er mikilvægt að minnast þess hversu þýðingarmikill EFTA‐samningurinn var 

fyrir samningsstöðu íslensku þjóðarinnar eins og Gylfi Þ. Gíslason bendir á: 

Um  það  leyti  sem  Alþingi  fjallaði  um  inngöngu  Íslands  í  EFTA,  ákvað 
Efnahagsbandalagið  að  gefa  Bretlandi,  Danmörku, Noregi  og  Írlandi  kost  á 
því  að  gerast  aðilar  að  bandalaginu.  Jafnframt  var  ákveðið,  að 
Efnahagsbandalagið  skyldi,  strax  og  samningar  við  umsækjendurna  hefðu 
byrjað,  einnig  hefja  viðræður  við  önnur  EFTA‐lönd,  sem  þess  óskuðu,  um 
afstöðu til bandalagsins. Hér var um að ræða sex lönd, Austurríki, Finnland, 
Ísland, Portúgal, Sviss og Svíþjóð. Ef  Ísland hefði ekki orðið aðili að EFTA 1. 
mars  1970,  hefði  það  ekki  átt  neinn  kost  á  viðræðum  við 
Efnahagsbandalagið  fyrr  en  þá  löngu  síðar.  Aðildin  að  EFTA  olli  því  hins 
vegar,  að  Íslendingar  áttu  kost  á  slíkum  viðræðum,  en  þessari  mikilvægu 
staðreynd hefur ekki verið gefinn sá gaumur sem vert er  (Gylfi Þ. Gíslason, 
1987, bls. 198–199).  

Nokkrum  mánuðum  eftir  að  Ísland  gekk  í  EFTA  var  Íslendingum  boðið  til 

aðildarviðræðna  við  stjórn  Efnahagsbandalagsins  sem  hófust  24.  nóvember  1970. 
Niðurstöður  úr  viðræðum  við  Efnahagsbandalagið,  sem  stóðu  til  22.  júlí  1972,  voru 

afnám og  lækkun tolla á  íslenskum sjávarafurðum samkvæmt svokallaðri bókun 6 sem 

fjallað verður nánar um í þriðja kafla. Fríverslunarsamningurinn við EFTA varð til þess að 

auka samkeppni  í ýmsum greinum iðnaðar hérlendis en aðrar  iðngreinar, sem byggðar 

voru á verndarsjónarmiðum, lögðust af. Eins og sést á mynd 3 hefur útflutningur íslensks 

iðnaðarvarnings  styrkst  mikið,  einkum  frá  árinu  1975  og  sömu  sögu  má  segja  um 

sjávarútveg frá 1972. Útflutningur  landbúnaðarvara hefur styrkst  frá árinu 1977 og má 

eflaust  þakka  EFTA‐samningnum  um  tollfrjáls  viðskipti  með  iðnaðarvarning  á  milli 

aðildarríkja  samningsins.  Þess má  geta  að  samkvæmt  rannsókn Guðmundar Magnúss‐

onar  á  áhrifum  hugsanlegrar  aðildar  Íslands  að  EFTA  á  íslenskan  iðnað,  var  talið  að 

skilyrði  stóriðju  á  flestum  sviðum  hérlendis  væri  aðgangur  að  stórum  tollfrjálsum 

markaði eins og EFTA (Guðmundur Magnússon, 1969).  

Á sama tímabili og Ísland gerðist aðili að EFTA þróaðist iðnaðarframleiðsla úr því að 

vera nánast einungis  fyrir heimamarkað til útflutnings. Frá 1960–1968 var útflutningur 

iðnaðarvara að meðaltali um 1% af heildarútflutningi en hækkaði 1969 í 10% þar af voru 

5,5%  vegna  útflutnings  á  áli.  Önnur  iðnaðarframleiðsla  jókst  jafnt  og  þétt  á  áttunda 

áratugnum  og  var  um  9%  af  heildarútflutningi  í  lok  áratugarins.  En  þróun  og  efling 

iðnaðar voru hægari en vonir stóðu til við inngöngu í EFTA og má rekja til nokkurra þátta 

og  þá  einna  helst  til  efnahagssveiflna  vegna  ríkjandi  stöðu  sjávarútvegs  í  íslensku 

hagkerfi (Þórður Friðjónsson, 1988). 
Mynd 3. Útflutningur iðnaðar‐, landbúnaðar‐ og sjávarafurða 1960–1980.4 

 

3.3 Heildarútflutningur til EFTA 1960–1980 

Útflutningur var ekki umfangsmikill fyrr en í kjölfar atvinnuvegabyltingarinnar á Íslandi í 

upphafi síðustu aldar en þá færðust framleiðsluþættir úr framleiðslu landbúnaðar yfir í 

sjávarútveg. Sjávarafurðir voru að megninu til fluttar út og upp frá því fór þjóðin að nýta 

hlutfallslega  yfirburði  sína  í  sjávarútvegi.  Íslendingar  hafa  verið  háðir  utanríkisverslun 

þar sem þeir hafa þurft að flytja  inn brýnustu nauðsynjavörur  í skiptum fyrir  fisk. Þess 

vegna gegnir utanríkisverslunin lykilhlutverki í þróun íslenska hagkerfisins og hagvaxtar‐

skilyrðum þess. Útflutningur var um það bil 35% af vergri landsframleiðslu á tuttugustu 

öld sem er hátt hlutfall í alþjóðlegum samanburði (Magnús S. Magnússon, 1993). 

                                                        
4 Hagstofa.is. 
Utanríkisverslun  Íslands  einkennist  af  því  hversu  stór  hluti  vöruútflutnings  er 

sjávarafurðir.  Utanríkisverslun  er mjög mikilvæg  fyrir  íslenskt  hagkerfi  og mun meiri  í 

samanburði við önnur  lönd þar sem meirihluta útflutningsarðs þjóðarinnar má rekja til 

hagnýtingu  náttúruauðlindarinnar  og  mun  meiri  en  hefðbundinn  samanburður  milli 

utanríkisviðskipta  og  landsframleiðslu.  Þar  sem  flest  iðnríki  flytja  inn  iðnaðarvörur  og 

fullvinna eða hálfvinna til útflutnings er útflutningur og innflutningur oft hár, en vinnslu‐

virðið getur aftur á móti verið lágt í utanríkisviðskiptum.  

 
Mynd 4. Ársbreyting útflutnings 1960–1980 og magnvísitala útflutnings, 2005=100.5 

Einhæfni í útflutningi Íslands hefur leitt til meiri hagsveiflna, einkum vegna aflabragða 

eins og sést á mynd 4 og mikils samdráttar sem varð í útflutningi á árunum 1966–1968 

þegar  síldin  brást  eins  og  sést  einnig  á  mynd  13  af  hagvexti  frá  sama  tímabili. 

Magnvísitala útflutnings skýrir hvernig hlutfallsleg aukning hefur orðið á útflutningi eins 

og einnig má greina á mynd 4 og tók hann mikinn kipp eftir inngöngu Íslands í EFTA árið 

1970.  Sveiflur  hafa  einnig  orðið  í  samræmi  við  breytileg  viðskiptakjör  þegar  verð 

útflutnings okkar hefur þróast með öðrum hætti en verð á  innflutningsvörum sem eru 

jafnframt mun  fjölbreyttari  (Sigurður  Snævarr,  1993).  Fjölbreytni  í  útflutningsgreinum 

jókst með eflingu orkufrekrar stóriðju ásamt umfangsmiklum virkjanaframkvæmdum til 

                                                        
5 Hagstofa.is 
orkuframleiðslu  á  sjöunda  og  áttunda  áratug  tuttugustu  aldar.  Helstu  stóriðjufram‐

kvæmdirnar  voru  álverið  í  Straumsvík,  kísilgúrverksmiðja  við  Mývatn  og  járnblendi‐

verksmiðjan á Grundartanga  í Hvalfirði.  Í  framhaldinu minnkaði hlutfall sjávarútvegs af 

heildarútflutningi og vægi stóriðju jókst að sama skapi eins og sést á mynd 5. 

 

Mynd 5. Hlutfall sjávarafurða af heildarútflutningi 1960–1980.6  

Kaupmáttur  útflutningsvara  gagnvart  innfluttum  vörum  er  mælikvarði  á  hlutlægan 

hátt á viðskiptakjörum, sem er lykilstærð, þegar rætt er um þjóðarhag.  

Okkar  viðskiptakjör  við  önnur  lönd  eru  mæld  sem  hlutfallið  Viðskiptakjör  = 

útflutningsverðlag/innflutningsverðlag.  Neikvæð  viðskiptakjaraáhrif  sýna  fram  á 

kaupmáttarrýrnun  útflutnings  þar  sem  útflutningur  hefur  hækkað  minna  í  verði  en 

innflutningur  og  öfugt.  Á  Íslandi  hafa  verri  viðskiptakjör  oft  þrengt  að  útflutnings‐

greinum  og  orsakað  niðursveiflu  í  hagkerfinu.  Í  kjölfarið  var  gengið  fellt  til  að  koma 

innlendum  atvinnugreinum  aftur  á  réttan  kjöl  (Tryggvi  Þór  Herbertsson,  Halldór 

Benjamín Þorbergsson og Rósa Björk Sveinsdóttir, 2005). 

                                                        
6 Hagstofa.is 
Mynd 6. Þróun viðskiptakjara, verðvísitölur inn‐ og útflutnings 2005=1007 

Viðskiptakjarabati  var  nokkuð  stöðugur  allt  til  áranna  1967–1968  þegar 

viðskiptakjörin  versnuðu  í  kjölfar  síldarbrests  (sjá mynd  4). Næstu  ár  á  eftir  voru  afar 

hagstæð eða allt  fram  til  1974–1975 þegar  olíukreppan  skall  á  og  fram  til  ársins 1980 

fóru viðskiptakjör batnandi þar sem fiskútflutningur hækkaði meira í verði en innfluttar 

vörur (Sigurður Snævarr, 1993).  

Hlutfall  útflutnings  og  vergrar  landsframleiðslu  (VLF.)  er  mælikvarði  á  hversu  opið 

íslenska hagkerfið er og mikilvægi utanríkisviðskipta. Það mælir hversu stór hluti vöru og 

þjónustu  sem  framleiddur er  innanlands er  fluttur  til útlanda. Annar mælikvarði  finnst 

með því að  leggja saman hlutfall  inn‐ og útflutnings af landsframleiðslu en báðir þessir 

mælikvarðar geta verið villandi. Berum saman tvær þjóðir þar sem önnur þjóðin  flytur 

inn  hrávöru,  sem nemur  50%  af  landsframleiðslu  og  umbreytir  í  fullunnar  útflutnings‐

vörur og verðmæti þeirra er 60% af  landsframleiðslu. Hin þjóðin flytur  inn rekstrar‐ og 

hrávörur  fyrir  einungis  5%  af  landsframleiðslu  fyrir  fiskiflota  sinn  og  flytur  út  sjávar‐

afurðir  fyrir  30%  af  VLF.  Mun  meiri  virðisauki  og  hagsæld  er  af  útflutningi  fiskveiði‐

þjóðarinnar en hinnar  fyrrnefndu þjóðar. Hlutfall utanríkisviðskipta af  landsframleiðslu 

er 110% hjá fyrri þjóðinni en aðeins 35% hjá fiskveiðiþjóðinni sem er slæmur mælikvarði 

á velferð því í raun ætti að nota útfluttan virðisauka en ekki umfang viðskipta sem mæli‐

                                                        
7 hagstofa.is 
kvarða á velmegun og hversu opið hagkerfið er (Gylfi Zoëga og Tryggvi Þór Herbertsson, 

2005). 

 
Mynd 7. Útflutningur sem hlutfall af landsframleiðslu á verðlagi hvers árs 1960–1980.8 

Hlutfall  útflutnings  af  landsframleiðslu  hækkaði  árið  1960  en  það  gerðist  aðallega 

vegna  raunhæfari  gengisskráningar  krónunnar.  Útflutningshlutfallið  lýsir  jafnframt 

sambandi útflutnings og hagsveiflna eins og sést greinilega á mynd 7. Þegar syrti í álinn 

árið  1967–1968  fór  hlutfallið  niður  fyrir  30%  en  hækkaði  fljótt  á  ný.  Hlutfallið  lækkar 

þegar kreppir að og hækkar þegar hagvöxtur eykst (Sigurður Snævarr, 1993).  

 

                                                        
8 Hagstofa.is 
Mynd 8. Hlutfallsleg skipting útflutnings á milli EFTA og ESB landa 1960–1980.9 

Utanríkisverslun  breyttist  og  jókst  í  kjölfar  efnahagsumbóta  og  afnáms  hafta 

viðreisnarstjórnarinnar árið 1960. Landið var opnað fyrir alþjóðaviðskiptum, þjóðin varð 

aðili  að  GATT  árið  1968,  gekk  í  EFTA  árið  1970  og  gerði  fríverslunarsamninga  við 

Efnahagsbandalag Evrópu (EBE). Á mynd 8 má greina hversu mikilvæg viðskipti okkar við 

EFTA–löndin voru til ársins 1973 þegar helstu kaupendur íslenskra sjávarafurða, Bretar, 

Danir og Írar, gengu í EBE og samtímis jókst vægi EBE‐landa í útflutningsverslun Íslands. 

Einnig má geta þess að Færeyjar gengu úr EFTA árið 1972. Viðskipti Íslendinga við Breta 

Dani og Íra héldust áfram þrátt fyrir útgöngu þeirra úr EFTA og inngöngu þeirra í EBE en 

á  verri  viðskiptakjörum  þar  sem  tollafríðindi  féllu  niður.  Aftur  á  móti  jókst  vægi 

utanríkisviðskipta  okkar  við  EBE  löndin  í  staðinn.  Viðskiptakjör  okkar  vænkuðust  aftur 

þegar tollfríðindi á íslenskar sjávarafurðir tóku gildi með bókun 6 þann 1. júlí 1976 (Gylfi 

Þ. Gíslason, 1987).  

Hlutfall saltfisks af heildarútflutningsverðmæti var hæst til EFTA‐landanna og munar 

þar mest  um  viðskipti  við  Portúgal.  Einnig  var  útflutningur  á  lýsi  og mjöli  um  70%  til 

EFTA‐landanna en það hlutfall fluttist yfir til EBE eftir 1973. Sama þróun var í útflutningi 

á  lagmeti en hann var mestmegnis  til  EFTA‐landanna  fram  til  1971 en þá  fluttist hann 

                                                        
9 Hagskinna (1997). 



 

28 

nær  alfarið  til  EBE‐landanna.  Útflutningur  jókst  eftir  fríverslunarsamning  við  EFTA  á 

iðnaðarvöru  úr  landbúnaðafurðum  til  aðildarríkja  EFTA.  Árin  1969–1971  fór  tæplega 

80%  af  útflutningsverðmæti  áls  og  álmelmistil  EFTA‐ríkja  en  eftir  það  fór  meirihluti 

álframleiðslunnar til EBE‐landanna (Landsnefnd alþjóða verzlunarráðsins, 1987). Hlutfall 

útflutnings til EFTA og EBE‐landanna var á bilinu 50–60% frá 1960–1980 og afgangurinn 

fór að aðallega til Norður‐Ameríku og til Austur‐Evrópu. 

Á  umræddu  tímabili  var  útflutningur  til  Norður‐Ameríku  þ.e.  Bandaríkjanna  og 

Kanada,  að  meðaltali  tæplega  24%  og  þar  af  fór  stærsti  hluti  útflutningsins  til 

Bandaríkjanna eða um 98–99%. Útflutningur til Austur‐Evrópu var að meðaltali tæplega 

13%  af  heildarútflutningi  Íslands,  þar  af  var  útflutningur  til  Sovétríkjanna  hlutfallslega 

mestur. Greina má að útflutningur til Norður‐Ameríku minnkaði ekki  í kjölfar  inngöngu 

Íslands í EFTA árið 1970 heldur jókst hann þvert á móti eins og sést á mynd 9. Rúmlega 

90%  af  heildarútflutningi  Íslands  fór  til  aðildarríkja  EFTA  og  EBE,  Norður‐Ameríku  og 

Austur‐Evrópuþjóða (Guðmundur Jónsson og Magnús S. Magnússon, 1997). Útflutningur 

til annarra landa var tæplega 10% og þar af var hlutfallslega mest flutt út til Nígeríu, sem 

var að langmestu leyti skreið. 

 

Mynd 9. Hlutfallsleg skipting útflutnings á milli Norður‐Ameríku og Austur‐Evrópu 1960–1980.10 

                                                        
10 Hagskinna (1997). 
Mynd 10. Hlutfallsleg skipting helstu vöruflokka útflutnings Íslands 1960–1980.11 

 

3.4 Útflutningur sjávarafurða til EFTA 1960–1980 

Undir  fríverslunarsamninginn  heyra  aðallega  iðnaðarvörur  en  einnig  landbúnaðar‐  og 

sjávarafurðir og er hið síðarnefnda lykilatriði fyrir Ísland. Hagsmunir fiskveiðiþjóða innan 

EFTA eru tryggðir í 27. grein samningsins.12 Undir fríverslunina falla aðallega mikið unnar 

vörur eins og fryst fiskflök, mjöl og lýsi, allt lagmeti, lausfryst rækja, tilbúnir fiskréttir og 

hvalaafurðir.  Bretar  gerðu  kröfu  um  lágmarksverð  á  frystum  fiskflökum  gegn 

niðurfellingu  á  10%  tolli  og  kvóta  á  frystum  fiskflökum  (Guðmundur  Jónsson,  2011). 

Aftur  á  móti  voru  margar  mikilvægar  sjávarafurðir  undanþegnar  fríversluninni  sem 

taldar eru upp í viðauka E í samningnum. Þær eru til dæmis ferskur eða ísvarinn fiskur, 

heilfrystur  fiskur,  saltfiskur  og  skreið.  Fiskveiðiþjóðir  í  EFTA,  eins  og  Íslendingar  og 

Norðmenn, nutu ekki gagnkvæmni í fríverslunarsamstarfinu því tollfrelsi var ekki á öllum 

                                                        
11 Hagstofa.is 
12 27.  gr. Markmið viðskipta með fisk og aðrar sjávarafurðir. Með hliðsjón af  stefnu hvers aðildarríkis og þeirra 

sérstöku aðstæðna, sem ríkja í sjávarútvegi, skal það vera markmið samtakanna að stuðla að auknum viðskiptum með 
fisk og aðrar sjávarafurðir, þannig að þau aðildarríki, sem að miklu leyti byggja efnahag sinn á slíkum útflutningi, hljóti 
hæfileg gagnkvæm fríðindi. 
sjávarafurðum,  þó  svo  að  tollar  hafi  verið  lágir  á  ofangreindum  vörum.  EFTA‐

markaðurinn  var  ekki  eins  mikilvægur  fyrir  íslenskan  sjávarútveg  eftir  að  Bretland  og 

Danmörk gengu  í EBE árið 1973 eins og  sést á mynd 11 og missti  enn  frekar gildi  sitt 

þegar  Portúgal,  sem  var  einn  af  helstu  saltfiskkaupendum  Íslendinga,  gekk  í  EBE  árið 

1986.  EFTA‐samningurinn  hafði  ef  til  vill mesta  þýðingu  fyrir  hagsmuni  Íslendinga  þar 

sem hann opnaði möguleikann á frekari viðræðum um fríverslun við Efnahagsbandalag 

Evrópu (Ísland og Evrópa, 1990).  

 

Mynd 11. Útflutningur íslenskra sjávarafurða eftir markaðssvæðum í Evrópu 1960–1980.13 

 

Um  svipað  leyti  og  Bretlandi,  Danmörku  og  Noregi  var  boðin  aðild  að 

Efnahagsbandalagi Evrópu var öðrum löndum EFTA boðið til viðræðna um aðild en þetta 

voru Austurríki, Finnland,  Ísland, Portúgal, Sviss og Svíþjóð. Viðræður við  Ísland hófust 

24. nóvember 1970 og fóru Gylfi Þ. Gíslason, þáverandi viðskiptaráðherra og Þórhallur 

Ásgeirsson,  ráðuneytisstjóri  fyrir  viðræðunum  og  kynntu  sjónarmið  ríkisstjórnarinnar 

sem snerust um eftirfarandi atriði: 

                                                        
13(„Andvirði  útflutnings“,  1970),  („Andvirði  útflutnings“,  1971),  („Andvirði  útflutnings“,  1972),  („Verðmæti 

útflutnings“, 1973), („Verðmæti útflutnings“, 1975), („Verðmæti útflutnings“, 1978), („Verðmæti útflutnings“, 1979), 
(„Verðmæti útflutnings“, 1980), („Verðmæti útflutnings“, 1981), („Verðmæti útflutnings“, 1982). 
1. Íslendingar óskuðu eftir  samkomulagi um að hefðbundin  tengsl milli  Evrópu 

og Íslands yrðu varðveitt. 

2.  Íslendingar  vildu  að  sömu  skilyrði  yrðu  sett  inn  í  samninginn  og  voru  í 

samningi milli Íslands og EFTA. 

3. Íslendingar vildu að fríverslunin næði til allra sjávarafurða. 

Full aðild Íslands að EBE kom ekki til greina þar sem Rómarsáttmálinn krafðist þess að 

frjálst  flæði  vinnuafls  og  fjármagns  væri  milli  aðildarríkja  og  ríkisborgurum  hvers 

aðildarríkis  væri  leyft að  setja á  stofn  fyrirtæki  í  hvaða EBE‐ríki  sem væri. Það ákvæði 

sem kom í veg fyrir að Íslendingar sóttu um aðild að EBE var ákvæðið um skuldbindingu 

þjóðarinnar  til  að  veita  öðrum  aðildarþjóðum  heimild  til  fiskveiða  í  landhelgi  Íslands 

(Landsnefnd alþjóða verzlunarráðsins, 1987). Niðurstöður viðræðnanna voru fríverslun‐

arsamningur sem undirritaður var þann 22. júlí 1972 milli Íslands og Efnahagsbandalags 

Evrópu  og  milli  Íslands  og  Kola‐  og  stálsamsteypunnar.  Samningurinn  við  Kola‐  og 

stálsamsteypuna var einungis formsatriði (Pétur J. Thorsteinsson, 1992).  

3.4.1 Bókun 6 
Alþjóðasamningar  um  utanríkisviðskipti  snerust  á  umræddum  tíma  aðallega  um 

iðnaðarvörur  og  voru  landbúnaðar‐  og  sjávarafurðir  þar  fyrir  utan.  Það  hafði  gert 

samningstöðu Íslendinga erfiða þar sem, í samanburði við önnur lönd, mjög hátt hlutfall 

útflutnings okkar voru sjávarafurðir. Þess vegna var það grundvallaratriði fyrir Íslendinga 

í fríverslunarviðræðum við EFTA og EBE að sérstaða landsins væri virt.  

Í  ljósi  ofangreindra  staðreynda  var  sérstakri  bókun,  svokallaðri  bókun  6,  bætt  við 

íslenska samninginn sem kvað á um afnám og lækkun tolla á sjávarafurðum. Samningar 

við önnur EFTA‐ríki tóku ekki til þeirra afurða. Samningurinn tók til allra iðnaðarvara og 

flestra sjávarafurða sem áður höfðu verið tollskyldar hjá bandalaginu. Samningurinn var 

umfangsmikill,  hann  náði  til  um  70%  af  útfluttum  sjávarafurðum  til  EBE  árið  1970. 

Samningaviðræðurnar  við  EBE  gengu  ekki  áfallaust  fyrir  sig,  þær  strönduðu  vegna 

stækkunar  fiskveiðilögsögu  Íslands  í  50 mílur  árið  1972  og  síðar  í  200 mílur  árið  1975 

eins  og  sjá  má  á  mynd  12.  Með  stækkuninni  skertust  fiskveiðiréttindi  EBE‐ríkja  við 

Íslandsstrendur til muna á sama tíma og semja átti um tollfrelsi íslenskra sjávarafurða í 

EBE  (Utanríkisráðuneytið. Viðskiptaskrifstofa,  1992).  Samningaviðræðurnar héldu engu 
að síður áfram og lauk með undirskrift fríverslunarsamnings 22. júlí 1972. Samningurinn 

um iðnaðarvörur tók gildi 1. apríl 1973 fyrir utan þann hluta samningsins sem sneri að 

fríverslun með sjávarafurðir, bókun nr. 6, en hann  tók gildi 1.  júlí  1976. Þessa seinkun 

má rekja til fyrrgreindrar fiskveiðideilu Íslendinga við Breta og Vestur‐Þjóðverja.  

Samkvæmt  bókun  6  voru  veitt  einhliða  tollfríðindi  á  margar  helstu  sjávarafurðir 

Íslendinga eins og freðfiskflök, lýsi, niðursoðin hrogn, fiskimjöl, skelfisk og kavíar. Samið 

var um lækkun tolla á fjórum árum á ísvörðum karfa úr 8% í 2%, ísvörðum þorski, ýsu og 

ufsa úr 12% í 3.7% og niðursoðinni síld úr 18% (38% til Bretlands) í 10%. Frá 1971–1986 

nutu Íslendingar tollfríðinda á saltfiski og saltfiskflökum til EBE því bandalagið ákvað ekki 

einhliða  tolla af þessum vörum og  ferskri  síld.  Samningamenn  Íslands voru  fullvissaðir 

um að  ekki  kæmi  til  slíkrar  tollheimtu  síðar,  en  því miður  fengu  þeir  engar  skjalfestar 

skuldbindingar  um  fyrrgreint  tollfrelsi  (Utanríkisráðuneytið.  Viðskiptaskrifstofa,  1992). 

Þess má geta að útflutningur til Portúgals frá 1976–1986 var að meðalatali rúmlega 7% 

af heildarútflutningi en eftir 1986  féll hlutfallið niður  í um það bil 4%,  sem eflaust má 

rekja  til  niðurfellingar  á  tollfríðindum  árið  1986    á  saltfiski  til  Portúgals  (Guðmundur 

Jónsson og Magnús S. Magnússon, 1997). 

 

Mynd 12. Útfærsla efnahagslögsögu Íslands 1901–1975.14 

                                                        
14 Landhelgisgæsla Íslands, www.lhg.is 
Árið  1985  setti  stjórn EBE 13%  toll  á  saltfisk og 20%  toll  á  saltfiskflök við  inngöngu 

Spánar  og  Portúgals  í  bandalagið.  Þetta  kom  sér  illa  fyrir  íslenska  saltfiskútflytjendur. 

Bókun 6 gilti ekki um ferskan flatfisk sem bar 15% toll né fersk flök sem báru 18% toll. Í 

kjölfar  breyttra  samsetninga  á  útfluttum  sjávarafurðum  til Efnahagsbandalagsins hafði 

heildarhlutfall útflutnings sjávarafurða lækkað um 10% (Gunnar G. Schram, 1992).  

Þessir  viðskiptasamningar voru  Íslendingum mjög hagstæðir, einkum þegar horft er 

til tolla á íslenskar sjávarafurðir eins og fram kemur í bókun 6. Tollarnir voru mun lægri 

en tollar af sambærilegum vörum frá helstu keppinautum Íslendinga, Norðmönnum og 

Kanadamönnum  (Íslenskur  þjóðarbúskapur  og  Evrópska  efnahagssvæðið,  1991). 

Þórhallur Ásgeirsson þáverandi  ráðuneytisstjóri  viðskiptaráðuneytisins,  sem kom einna 

mest að gerð EFTA‐samningsins lýsti mikilvægi samningsins fyrir Ísland með eftirfarandi 

orðum: 

Þegar  horft  er  til  baka,  má  segja,  að  sérstök  gæfa  hafi  fylgt  okkur  í 
samningunum  við  EFTA  og  Efnahagsbandalagið.  Svo  vel  vildi  til,  að  Ísland 
gerðist  aðili  að  EFTA  árið  1970  rétt  áður  en  Efnahagsbandalagið  bauð 
þremur  EFTA‐löndum,  Bretlandi,  Danmörku  og  Noregi,  að  semja  um 
inngöngu  í  bandalagið  og  þá  um  leið    hinum EFTA‐ríkjunum að    semja  um 
fríverslun,  er  næði  til  allra  landa  bandalagsins  og  EFTA.  Aðildin  að  EFTA 
opnaði því  leiðina til samnings við Efnahagsbandalagið, en án hennar hefði 
bandalagið  ekki  verið  til  viðræðna  við  Ísland  um  fríverslunarsamning  og 
hefðu  þá  tollmúrar  hins  stækkaða  bandalags  og  tollamismunun  valdið 
íslenskum  útflutningi  ófyrirsjáanlegum  erfiðleikum  (Pétur  J.  Thorsteinsson, 
1992, bls. 799).  

Eins má geta þess að samkvæmt rannsókn Guðmundar Magnússonar á áhrifum EFTA‐

aðildar á  íslenska  iðnað hafði aukning á útflutningi  verið mest hjá minni aðildarríkjum 

samtakanna í kjölfar aðildar (Guðmundur Magnússon, 1969). 
3.5 Hagvaxtarþróun Íslands 1960–1980 

 
Mynd 13. Hlutfallsleg magnbreyting vergrar landsframleiðslu á milli ára 1960–1980, 2005=100.15 

Þann  20.  nóvember  árið  1959  tók  við  ný  ríkisstjórn  tveggja  flokka,  stjórn 

Sjálfstæðisflokks  og  Alþýðuflokks,  svonefnd  Viðreisnarstjórn.  Megininntak  nýju 

stjórnarinnar var að breyta  íslensku efnahagslífi  í átt að efnahagsfyrirkomulagi annarra 

Vestur‐Evrópuþjóða,  sem  fólgst  í  að  afnema  útflutningsbætur  og  höft  og  tolla  á 

innflutningi  (Jónas  H.  Haralz.,  2007).  Helstu  einkenni  stefnubreytinga  Viðreisnar  var 

aukin  markaðsvæðing,  minni  ríkisafskipti,  rétt  gengisskráning  (sjá  mynd  14)    og 

umfangsmiklar  efnahagsumbætur.  Samdráttur  botnfiskafla  árin  1960  og  1961  ásamt 

lægra  verði  sjávarafurða  á  erlendum mörkuðum  setti  strik  í  reikninginn,  sem  varð  til 

þess að tefja fyrir efnahagsumbótunum (Sigurður Snævarr, 1993). Þrátt fyrir andstreymi 

þá  skiluðu aðgerðir  ríkisstjórnarinnar  fljótt árangri m.a.  sem endurspeglaðist  í bættum 

viðskiptajöfnuði þ.e. minni  innlendri eftirspurn og þar af  leiðandi betri  gjaldeyrisstöðu 

þjóðarinnar (Jóhannes Nordal, 1988).  

                                                        
15 Hagskinna. 
Mynd 14. Vísitala raungengis íslensku krónunnar 1960–1980. árið 1914=100.16 

Framundan voru miklir uppgangstímar vegna mikillar síldveiði, einkum á Norðaustur‐ 

og  Austurlandi  sem  jókst  til  muna  árið  1962  eða  allt  til  ársins  1966  og  kallað  var 

síldarævintýri (sjá mynd 15). Hagstæð viðskiptaskilyrði, þar sem hærra verð fékkst fyrir 

síldarafurðir  á  erlendum mörkuðum  eftir  gengisbreytingarnar,  ný  veiðitækni  og  aukin 

síldarafli urðu til þess að útflutningstekjur Íslendinga tvöfölduðust næstum því á þessum 

tíma og hagvöxtur tók stökk upp á við, var mestur 10,3% árið 1963 (samanber mynd 12) 

(Jóhannnes Nordal og Sigurgeir Jónsson, 1968). Grunnurinn að uppgangsárunum 1962–

1966 var útflutningur síldarafurða og eins og gefur að skilja mátti lítið út af bregða til að 

allt  færi  á  verri  veg. Hagstæð veðurskilyrði  stuðluðu að mikilli  síldargegnd við  Íslands‐

strendur en samkvæmt reynslunni geta síldveiðar verið hverfular og áhætta fylgir því að 

treysta á afkomu tengda síldveiðum. Þessar áhyggjur urðu að veruleika árið 1967 þegar 

síldin hvarf,  síldveiðar drógust  saman um 40% milli  áranna 1967  og 1968 eins og  sést 

greinilega  á  mynd  15.  Samfara  aflabresti  lækkaði  afurðarverð  á  viðskiptamörkuðum. 

Þessi óheillaþróun sýndi svo ekki verður um villst hversu viðkvæmt íslenskt hagkerfi var 

þegar  vöxtur  þjóðartekna  byggðust  nánast  alfarið  á  afla  og  verðmæti  einnar 

                                                        
16 Hagskinna. (1997). 
fisktegundar. Nauðsynlegt var að efla aðrar  útflutningsgreinar  til  að breikka og  styrkja 

grunn hagvaxtar (Sigurður Snævarr, 1993). 

 

Mynd 15 Samsetning fiskafla 1960–1980.17  

Fylgikvilli  góðærisins  var  mikil  þensla  í  hagkerfinu  með  vaxandi  eftirspurn  eftir 

vinnuafli  og  verðbólguþrýstingi.  Vísitölubinding  launa  og  verðlags  hafði  verið afnumin 

árið 1960 en fundin var leið til að ná sömu áhrifum með því að semja um launahækkanir 

ef  verðlagsvístala  færi  yfir  ákveðið  stig  og  þannig  hófst  aftur  víxlverkun  launa  og 

verðlags,  sem  náði  hámarki  1963  þegar  laun  og  verðlag  hækkuðu  um  nær  þriðjung. 

Byggingariðnaður blómstraði á þessu tímabili eftir að hafa verið í  lægð árin á undan og 

mikil  fjárfesting  og  tæknivæðing  var  í  sjávarútvegi  og  þjónustugeiranum,  einkum 

flugrekstri (Jóhannes Nordal, 1988).  

Íslensk stjórnvöld slökuðu  jafnt og þétt á  innflutningshöftum, fleiri vöruflokkar voru 

færðir á svonefndan frílista og þjónustuviðskipti  voru að mestu orðin  frjáls árið 1964  í 

tengslum við bráðabirgðaaðild Íslands að GATT (Hinu almenna samkomulagi um tolla og 

viðskipti)  sem  veitti  tollalækkun  á  íslenskum  útflutningsvörum  til  Bandaríkjanna 

                                                        
17 hagstofa.is 
(Stjórnartíðindi C2, 1968). Tvíhliða viðskiptasamningum var hætt við Tékkóslóvakíu 1966 

og  við  Pólland  ári  síðar  og  voru  þeir  þá  einungis  við  fjögur  lönd,  Sovétríkin, 

Ungverjaland,  Rúmeníu  og  Brasilíu  ásamt  einum  tvíhliða  viðskiptasamningi  einkaaðila 

við Austur‐Þýskaland. Frekari fækkun jafnkeypissamninga var erfið í ljósi þess að Austur‐

Evrópuþjóðir sem voru helstu kaupendur á saltaðri og frosinni síld.  

Síldin  nánast  hvarf  árið  1967  aðallega  vegna  ofveiði,  kólnandi  veðurfars  og  hafís. 

Fyrrnefnd veðurskilyrði urðu til þess að síldin fór frá Norðurlandi að Austurlandi en hvarf 

síðan alveg frá Íslandsströndum.  Árið 1967 var síldin veidd langt austur og norður í hafi 

með litlum árangri. Tveimur árum síðar var síldin horfinn þegar hún hætti að ganga út á 

Atlantshaf  (Helgi  Skúli  Kjartansson,  2002).  Í  kjölfarið  voru  miklir  rekstrarerfiðleikar  í 

íslenskum  sjávarútvegi  því  á  sama  tíma  lækkaði  verð  á  sjávarafurðum  aðallega  vegna 

aukinnar  samkeppni  og  tolla  á  íslenskt  sjávarfang  í  EEC‐  (þá  EBE)  og  EFTA‐löndunum. 

Innlendur kostnaður þ.e.  laun og verðlag var orðinn mjög hár vegna síldarævintýrisins, 

sem  varð  til  þess  að  stjórnvöld  felldu  gengið  1967  og  1968  og  fóru  í  víðtækar 

efnahagsráðstafanir.  Jafnframt  var  hagrætt  í  sjávarútvegi  sem  leiddi  til  aukinnar 

framleiðni (Jóhannes Nordal, 1988). 

Breyting varð árið 1970 vegna betri aflabragða og hærra útflutningsverðs fiskafurða á 

erlendum mörkuðum. Hagvöxtur jókst hratt árin 1969–1970 í kjölfar betri aflabragða og 

hærra  afurðaverðs  allt  til  haustsins  1973  þegar  olíuverð  hækkaði  þrefalt.  Breytingar 

urðu einnig á umræddu tímabili á stjórn landsins því viðreisnarstjórnin, sem hafði setið 

við  stjórnvölinn  frá  1959,  féll  í  kosningunum  árið  1971  og  við  tók  ríkisstjórn  vinstri 

flokkanna undir  forystu Framsóknarflokks. Helstu áherslur vinstri stjórnarinnar voru að 

stefna að miðstýrðri atvinnuuppbyggingu, breytingum á velferðarkerfi ríkisins og færa út 

landhelgina í 50 mílur, sem tók gildi 1. september 1972.  

Framkvæmdastofnun  ríkisins  var  sett  á  laggirnar  til  að  sjá  um  skipulagningu  og 

áætlanagerð  í  efnahagsmálum  og  lánveitingar  úr  fjárfestingasjóðum  og  nýstofnaður 

Byggðasjóður  annaðist  atvinnuuppbyggingu  á  landsbyggðinni.  Aðgerðir  ríkisstjórn‐

arinnar  leiddu  til  þenslu  í  hagkerfinu  þar  sem  skortur  var  á  aðhaldi  í  launa‐  og 

peningamálum,  sem  leiddi  til  hærra  verðlags  en  há  verðbólga  einkenndi  áttunda 

áratuginn eins og sjá má á mynd 16. 
Verðjöfnunarsjóði  fiskiðnaðarins,  sem  átti  að  jafna  sveiflur  í  útflutningsverði 

sjávarafurða, tókst ekki að hemja mikla hækkun á sjávarafurðum árin 1971–1973. Fleira 

varð  til  þess  að  verðbólga  hækkaði  í  tíð  vinstri  stjórnarinnar,  sérstaklega  ákveðnir 

atburðir árið 1973 eins og fall Bretton Woods‐fastgengiskerfisins sem leiddi til umróts á 

erlendum  gjaldeyrismörkuðum,  gengis  dollars  lækkaði  og  þar  með  gengi  íslensku 

krónunnar sem var bundin við dollara (Jóhannes Nordal og Ólafur Tómasson, 1985).  

Eldgosið í Heimaey olli 1–2% samdrætti í landsframleiðslu og 4–5% minni útflutningi. 

Einnig  jukust  útgjöld  Viðlagasjóðs  til  muna  vegna  tjóns  af  völdum  gossins.  Hækkun 

olíuverðs  leiddi  til hærri verðbólgu, minni  framleiðni og vaxandi atvinnuleysis um allan 

heim eða svonefnd kreppuverðbólga (e. stagflation) gerði vart við sig (Sigurður Snævarr, 

1993). Þar með lauk gullöld hagvaxtar sem hafði einkennt Evrópu frá 1945 til 1973. 

 

 

Mynd 16. Verðbólguþróun 1960–1980.18 

 

 

 

                                                        
18 hagstofa.is 
Hagvöxtur var mjög hár árin 1970–1973 t.d. mældist hann 13,1% árið 1971. En árið 

1974  skall  á  olíukreppa  vegna mikillar  hækkunnar  á  olíuverði.  Óvænt  útgjaldaaukning 

vegna  eldgossins  í  Heimaey  og  lækkandi  útflutningsverðs  sjávarafurða  ollu  efnahags‐

samdrætti. Sveiflurnar má vel greina á mynd 13 um hagvaxarþróun á þessu tímabili.  

Verðbólga óx hratt á áttunda áratuginum sér í  lagi árin 1973–1975 þegar hún fór úr 

22% árið 1973 í allt að 50% árið 1975 og átti eftir að hækka enn meira árið 1980 þegar 

verðbólgan  var  tæp  60%.  Til  að  bregðast  við  áföllunum  var  farið  í  víðtækar 

efnahagsráðstafanir.  Til  að  rétta  við  stöðu  atvinnuveganna  og  viðskiptajafnaðar  var 

gengið  fellt.  Rekin  var  aðhaldssöm  fjármála‐  og  peningastefna  ásamt  hófstilltum 

launakjörum,  sem  urðu  til  þess  að  verðbólga  hjaðnaði  og  halli  viðskiptajafnaðar 

minnkaði (Jóhannes Nordal, 1988).  

Laun sjómanna hækkuðu því að Verðjöfnunarsjóður fiskiðnaðarins mistókst að draga 

úr áhrifum hærra verðs á sjávarafurðum. Það hafði þær afleiðingar að launakröfur jukust 

í  öðrum  atvinnugreinum.  Launakostnaður  var  velt  út  í  verðlagið,  þar  sem  aðrar 

atvinnugreinar  höfðu  ekki  sömu  framleiðni  og  sjávarútvegur.  Framfærsluvísitalan 

hækkaði  og  í  kjölfarið  hækkuðu  vísitölubundin  laun  annarra  launastétta.  Þegar 

afurðaverð  sjávarfangs  hækkaði  ýtti  það  undir  víxlverkun  launa  og  verðlags.  Þetta  er 

helsta ástæðan fyrir innra og ytra ójafnvægi í íslensku efnahagslífi á sjöunda og áttunda 

áratugnum (Margaret Garritsen de Vries, 1985). 

Laun hækkuðu árið 1974 um 25% sem leiddi til verðbólguskots, verðlag hækkaði um 

annan  tug  prósenta.  Ríkisstjórnin  greip  til  verðstöðvunar,  seinkaði  greiðslu  vísitölu‐

uppbótar  á  laun  og  hækkaði  niðurgreiðslur  á  búvörum  til  hemja  verðbólguna  (Einar 

Laxness, 1995). Atvinnuvegirnir stóðu ekki undir háum kostnaði og því felldi ríkisstjórnin 

gengið tvívegis 1974.  

Vinstri  stjórnin  tapaði meirihluta  sínum  á  Alþingi  vegna  ágreinings  um  fjáröflun  til 

viðlagasjóðs. Þing var rofið og boðað var til kosninga þann 30. júní en ríkisstjórnin náði 

ekki  meirihluta  og  ný  samsteypustjórn  Framsóknar‐  og  Sjálfstæðisflokks  var  mynduð 

þann 28. ágúst 1974 undir  forystu Geirs Hallgrímssonar,  formanns Sjálfstæðisflokksins 

(Helgi Skúli Kjartansson, 2002). Árin 1976 og 1977 tókst að leiðrétta stöðu viðskipta‐ og 

greiðslujafnaðar vegna aukinna útflutningsverðmæta með hófsömum  launahækkunum 

og  peningamálaaðgerðum  ríkisstjórnarinnar  tókst  að  draga  úr  innlendri  eftirspurn, 
minnka innflutning og halda verðbólgu í skefjum. Árið 1977 var hún um 30% og hafði því 

lækkað  um  20%  frá  1975.  Árangurinn  var  þó  skammvinnur  því  samið  var  um  25% 

launahækkanir  sumarið  1977  í  svonefndum Sólstöðusamningum  í  kjölfar meiri  fiskafla 

og  vaxandi  þjóðartekna.  Laun  höfðu  dregist  aftur  úr  verðlagi  og  því  vildi 

verkalýðshreyfingin  endurheimta  kaupmátt  launþega.  Þensla  og  launahækkanir  vöktu 

upp  verðbólgudrauginn  og  þaut  hún  hratt  upp  aftur,  ríkisstjórnin  setti  lög  á 

vísitölubætur launa til að hindra víxlverkun launa og verðlags, sem varð til þess að hún 

féll í kosningunum 1978 (Helgi Skúli Kjartansson, 2002). 

Ný ríkisstjórn Alþýðubandalags, Alþýðuflokks og Framsóknarflokks undir forsæti Ólafs 

Jóhannessonar,  formanns  Framsóknarflokksins  tók  við  1.  september  1978.  Eitt  fyrsta 

verk  nýrrar  ríkisstjórnar  var  að  afnema  lög  fyrri  ríkisstjórnar  um  verðbætur  á  laun  og 

hækkuðu  laun  í  kjölfarið  um  7–9% og  um  önnur  6% þann  1.  desember  sama  ár.  Árið 

1979 voru svokölluðu Ólafslög samþykkt en þau voru nefnd eftir Ólafi Jóhannessyni þar 

sem  hann  lagði  fram  frumvarp  um  stjórn  efnahagsmála  í  eigin  nafni  vegna 

ósamkomulags  innan  ríkisstjórnarinnar.  Ólafslög  boðuðu  faglegri  vinnubrögð  en  áður 

höfðu  viðgengist  við  gerð  fjárlaga  þar  sem þjóðhags‐  ,  fjárfestingar‐  og  lánsfjáráætlun 

skyldi lögð árlega fyrir Alþingi í tengslum við samþykki fjárlagafrumvarpa. Einna þekktust 

eru  Ólafslögin  fyrir  upptöku  verðtryggingar.  Tryggja  átti  sparifé  landsmanna,  lánsfé 

banka og almenningssjóða gegn verðrýrnun af völdum verðbólgunnar (Jóhannes Nordal, 

1988).  Vextir  voru  lágir  á  áttunda  áratuginum  og  verðlag  hátt  sem  gerði  raunvexti 

neikvæða.  Sparifé  landsmanna  brann  upp  en  lántakendur  högnuðust.  Neikvæðir 

raunvextir  hvöttu  til  fjárfestinga  í  veðhæfum  eignum,  arðsjónarmið  réðu  ekki 

fjárfestingaákvörðunum  heldur  lánshæfi  fjárfestinganna.  Þannig  ýtti  verðbólgan  undir 

meiri  fjárfestingar  og  framkvæmdir  sem  kynnti  enn  undir  verðbólgubálinu.  Meiri  agi 

varð í fjárfestingum með verðtryggingunni, sem varð að skila arði til að geta staðið undir 

kostnaði.  Framleiðslustjórn  á  búvörum  eða  kvótakerfi  var  samþykkt  árið  1979  ásamt 

aflatakmörkun  á  þorskveiðum  sem  var  undanfari  kvótakerfis  í  sjávarútvegi. 

Landbúnaðarframleiðsla  hafi  vaxið  stöðugt  undanfarna  tvo  áratugi,  aðallega  í  skjóli 

ríkisstyrkja. Á áttunda áratuginum söfnuðust upp miklar birgðir landbúnaðarvara, t.d. af 

lambakjöti, og var talað um kjötfjall í því sambandi því afurðirnar seldust ekki innanlands 

né utan á því verði sem var fyrirfram ákveðið til bænda (Helgi Skúli Kjartansson, 2002). 
Ýmis  aðkallandi  verkefni  biðu  ríkisstjórnarinnar  haustið  1979,  laun  höfðu  hækkað  um 

9%, olíuverð um 100% á árinu og söluskattur var hækkaður í 20% og verðlag hélt áfram 

að  hækka.  Ekkert  samkomulag  náðist  á milli  stjórnarflokkanna  um  efnahagsstefnu  og 

ríkisstjórnin fór því frá 12. október 1979 og við tók minnihlutastjórn Alþýðuflokks undir 

forsæti  Benedikts Gröndal  þann  15.  október  1979.  Boðað  var  til  kosninga  í  desember 

sama  ár  og  mynduð  var  ríkisstjórn  Gunnars  Thoroddsen,  varformanns  Sjálfstæðis‐

flokksins  sem  samanstóð  af  klofningi  úr  Sjálfstæðisflokknum,  Framsóknarflokki  og 

Alþýðubandalagi þann 10. febrúar 1980. 

Til að endurheimta traust á íslensku krónunni voru gjaldmiðlaskipti árin 1980 til 1981 

þegar hundrað sinnum verðmeiri nýkróna kom í stað gömlu krónunnar. En áætlanir um 

að treysta stöðu gjaldmiðilsins runnu út í sandinn þegar loðnustofninn hrundi árið 1982. 

Þorskveiðar drógust  verulega  saman og  til  að bjarga  rekstri  sjávarútvegsins var gengið 

fellt  og  verðbólgan  óx  sem  aldrei  fyrr.  Útflutningur  dróst  verulega  saman  vegna 

aflabrestsins og hagvöxtur minnkaði þar af  leiðandi. Það, ofan á hærri  rekstrarkostnað 

vegna hærra olíuverðs,  gerðu  rekstrarskilyrði  sjávarútvegs nær óbærileg,  sjávarútvegs‐

0kreppa skall á þjóðarbúið árið 1982 (Einar Laxness, 1995). 
4 Sögulegt yfirlit Evrópska Efnahagssvæðisins (EES) 

Fríverslunarsamningum á milli  EBE‐ og  EFTA‐ríkjanna  sem  tóku gildi  árið 1973  lauk að 

loknum aðlögunartíma árið 1984. Í apríl sama ár funduðu ráðherrar aðildarríkja EBE og 

EFTA  í  Lúxemborg  í  þeim  tilgangi  að  afnema  óbeinar  viðskiptahindranir  og  stefna  að 

myndun  evrópsks  efnahagssvæðis.  Ári  seinna  lagði  EBE  fram  svonefnda  Hvítbók 

framkvæmdastjórnarinnar  sem  miðaði  að  sameiginlegum  heimamarkaði  bandalagsins 

fyrir  árslok  1992  (Stefán  Már  Stefánsson,  2000).  Þessi  ákvörðun  var  lyftistöng  fyrir 

samskipti  innan  EBE  þar  sem  samkomulag  innan  sambandsins  hafði  verið  erfitt 

síðastliðin 10 ár, einkum vegna deilna Breta og  Frakka. Þá hófst  samstarf milli  EBE og 

EFTA  sem  nefnt  hefur  verið  Lúxemborgarferlið  og  átti  það  að  stuðla  að  sameiginlegu 

markaðssvæði  nítján  Evrópuríkja  og  takmarkið  var  að  efla  viðskipti  og  samskipti  milli 

aðildarþjóða  til  þess  að  gera  þær  hæfari  til  að  mæta  vaxandi  samkeppni  frá 

Bandaríkjunum og  Japan  (Gunnar G.  Schram, 1992).  Forseti  framkvæmdastjórnar  EBE, 

Jacques  Delor  hafði  forgang  að  auknu  samstarfi  EBE  og  EFTA,  meðal  annars 

sameiginlegum stofnunum, þannig að þau næðu til sem flestra sviða nema öryggis– og 

stjórnmála.  Í  raun var viðleitni Delors gerð til að  styðja við hagsmuni aðildarríkja EFTA 

sem vildu halda hlutleysi sínu því þau gátu ekki gerst aðilar að EBE vegna harðstjórnar 

Sovétríkjanna  (Einar  Benediktsson,  2007).  Leiðtogar  EFTA‐ríkjanna  fögnuðu  frumkvæði 

EBE  og  við  tók  svonefnt  Osló‐Brusselferli  með  könnunarviðræðum  um  evrópskt 

efnahagssvæði.  Formlegar  samningaviðræður  um  stofnun  Evrópska  efnahagssvæðisins 

hófust milli EBE‐ og EFTA‐ríkjanna þann 20. júní 1990 og þeim lauk tveimur árum seinna 

þegar  utanríkisráðherrar  aðildarríkjanna  undirrituðu  samninginn  í Oportó  í  Portúgal  2. 

maí  1992.  Samningurinn  fólst  í  aðild  EFTA‐ríkjanna  að  „frelsunum  fjórum“,  sem  voru 

kjarninn  í  innri  markaði  EB:  Frjálsum  vöruviðskiptum,  frjálsum  þjónustuviðskiptum, 

frjálsum  flutningum  fólks  og  frjálsum  fjármagnsflutningum.  Við  gildistöku  EES‐

samningsins  1.  janúar  1994  varð  til  stærsta  samhæfða markaðssvæði  heims með  um 

380 milljónir íbúa í 19 aðildarlöndum. Ný aðildarríki að EB verða sjálfkrafa aðilar að EES‐

svæðinu og eru þau nú 27 talsins (Gunnar G. Schram, 1992). 

Samkvæmt  skýrslu  Paolo  Cecchini  um  efnahagslegan  ávinning  af  innri markaði  átti 

landsframleiðsla aðildarríkjanna að aukast um 6,5%, verðlag að lækka um 6% og skapa 

1,8  milljónir  starfa  (Sigurður  Snævarr,  1993).  Í  ljósi  ofangreinds  var  það  nauðsynlegt 



 

43 

framtíðarhagsmunum  EFTA‐ríkjanna  að  ná  samningum  við  EBE.  Samningarnir  voru 

gerðir  á miklum umbrotatímum þar  sem Berlínarmúrinn  féll  haustið  1989 með nýjum 

skilyrðum  í  allri  Evrópusamvinnu.  Austurríki,  Finnland  og  Svíþjóð  gengu  úr  EFTA  og 

gerðust  aðilar  að  EB  árið  1995  og  sögðu  sig  frá  EES‐samningnum,  Sviss  hafnaði  EES  í 

þjóðaratkvæðagreiðslu  og  eftir  sátu  Íslendingar,  Norðmenn  og  Liechtenstein  í  EES‐

samvinnunni  og  það má draga  þá  ályktun  að  þegar Norðmenn  höfnuðu  aðild  að  EB  í 

nóvember 1994 hafi þeir bjargað EES‐samningnum. Haft hefur verið eftir Jacques Delor 

að  EES  hafi  verið  sín  mestu  pólitísku  mistök  (Einar  Benediktsson,  2007).  Tilgangurinn 

með stofnun  EES  rann  út  í  sandinn af  fyrrgreindum ástæðum á nokkrum árum og var 

engum nýjum löndum boðið upp á EES‐samninga í framhaldinu.  

EES‐samningurinn  er  ekki  tollabandalag  heldur  samningur  um  fríverslunarsvæði  og 

hefur  þar  af  leiðandi  ekki  sameiginlega  viðskiptastefnu  gagnvart  öðrum  ríkjum  utan 

samningsins.  Samningurinn gengur út á niðurfellingu  flestra  tolla  og viðskiptahindrana 

innan evrópska efnahagssvæðisins (Gunnar G. Schram, 1992).  

 

4.1 Stjórnskipulag EES 

Stofnanauppbygging EES‐samningsins byggist á tveggja stoða kerfi stofnana EFTA og ESB 

við  eftirlit  og  úrlausn  deilumála.  Auk  sameiginlegra  stofnana  sem  kveðið  er  á  um  í 

samningnum sjálfum (sjá mynd 17). Þessar fjórar sameiginlegu stofnanir eru: EES‐ráðið, 

sameiginlega  EES‐nefndin,  sameiginlega  EES‐þingmannanefndin  og  EES‐ráðgjafar‐

nefndin. Hlutverk  EES‐ráðsins  er  að  vera  stjórnmálalegur  aflvaki  varðandi  framkvæmd 

EES‐samningsins  og  setja  almennar  viðmiðunarreglur  fyrir  sameiginlegu  EES‐nefndina 

(Gunnar G. Schram, 1992). Í ráðinu sitja utanríkisráðherrar EFTA‐ríkjanna og fulltrúar frá 

framkvæmdastjórn  og  ráðherraráði  ESB.  Hlutverk  sameiginlegu  EES‐nefndarinnar  er 

mun  víðtækara  en  EES‐ráðsins  en  þar  er  meginsamstarfavettvangur  EFTA‐ríkjanna  og 

ESB og þar fer fram pólitísk stefnumótun EES ásamt framkvæmd og rekstri samningsins. 

Í  nefndinni  eiga  sæti  fulltrúar  Íslands,  Liechtensteins  og  Noregs  ásamt 

framkvæmdastjórn  ESB.  Sameiginlega  þingmannanefndin  fylgist  með  framkvæmd  og 

þróun EES‐samningsins og er ráðgefandi í EES‐málum. Ráðgjafanefnd hefur það hlutverk 

að  auka  þekkingu  á  efnahags‐  og  félagslegum  þáttum  innan  EES  ásamt  því  að  vera 

mótstaður  samskipta  fyrir  aðila  vinnumarkaðar  ESB‐,  EES‐  og  EFTA‐ríkjanna 
(Utanríkisráðuneytið,  2003).  Samkvæmt  ofansögðu  einkennist  uppbygging  EES  meðal 

annars af stöðugu samráði samningsaðila um aðlögun og þróun samningsins, sem gerir 

EES samningin síbreytilegan eða dýnamískan (Ísland og Evrópusambandið, 1995). 

 

Mynd 17. Stofnanauppbygging EES‐samningsins.19 

 

4.2 Aðild Íslands að EES árið 1994 

Samningurinn  um Evrópska  efnahagssvæðið  tók gildi  1.  janúar  1994.  Samningurinn  er 

umfangsmesti  og  einna  mikilvægasti  alþjóðasamningurinn  sem  Ísland  hefur  gert. 

Samningurinn  samanstendur  af  meginmáli  sem  er  129  greinar,  49  bókunum  og  22 

viðaukum.  Aðalatriði  samningsins  var  að  koma  á  „fjórfrelsinu“  ásamt  svonefndum 

jaðarmálefnum t.d. á sviði  félags‐,  jafnréttis‐, neytenda‐, umhverfis‐, mennta‐, vísinda‐ 

og tæknimála. „Markmið samningsins eru m.a. að auka viðskipti, glæða hagvöxt, bæta 

lífskjör og velsæld  íbúa allra þátttökuríkja  í efnahagslegu,  félagslegu og menningarlegu 

                                                        
19 Tengsl Íslands og Evrópusambandsins. (2007). 
tilliti  og  ekki  síst  að  styrkja  grundvöllinn  að  varanlegum  friði  í  Evrópu“  (Gunnar  G. 

Schram, 1992, bls. 117).  

Það sem tilheyrir ekki EES‐samningnum er sameiginleg stefna ESB í  landbúnaðar‐ og 

sjávarútvegsmálum,  sameiginleg  viðskiptastefna,  sameiginleg  utanríkis‐  og  öryggis‐

stefna,  aðild  að  Efnahags‐  og myntbandalagi  Evrópu,  auðlindanýting,  náttúruvernd  og 

tollabandalag  ESB.  Samvinna  í  dóms‐  og  innanríkismálum  ESB  er  einnig  utan  við 

samninginn, fyrir utan Schengen‐samstarfið (Forsætisráðuneytið, 2007) . 

EES‐samningurinn er marghliða þjóðréttarsamningur.  

  Þjóðréttarsamningur er samningur milli  tveggja eða fleiri  ríkja  innbyrðis eða á milli 
ríkja  og  alþjóðastofnana  sem  ætlað  er  að  stofna  réttindi  og  skyldur  milli  aðila. 
Þjóðréttarsamningur tekur einnig til samninga sem alþjóðastofnanir gera sín á milli. 
Þjóðréttarsamningar eru meðal mikilvægustu heimilda þjóðaréttar. Segja má að þeir 
séu  reistir  á  þeirri  forsendu  að  landslög  samningsríkis  séu  eða  verði  að  vera  í 
samræmi við þjóðréttarsamninginn (Stefán Már Stefánsson, 2000, bls. 73). 

Þáverandi  utanríkisráðherra  lét  skipa  sérfræðinga  nefnd  til  að  athuga  hvort  EES‐

samningurinn  samrýmdist  stjórnarskrá  Íslands  vegna  deilna  um  EES  samninginn  fyrir 

gildistöku  hans.  Samkvæmt niðurstöðu  nefndarinnar  þurfti  ekki  stjórnarskrárbreytingu 

til að fullgilda og lögfesta samninginn, þar sem framsal ríkisvalds til alþjóðlegra stofnana 

væri  að  vissu  marki  heimilt,  en  það  er,  eins  og  kemur  fram  í  áliti  nefndar 

utanríkisráðherra  um  stjórnarskrána  og  EES‐samninginn  „vel  afmarkað  á  takmörkuðu 

sviði og ekki verulega íþyngjandi fyrir íslenska aðila “(Forsætisráðuneytið, 2007, bls. 15). 

 

4.3 Fjórfrelsið20 

Fjórfrelsið  er  byggt  á  grundvallarreglunni  um  jafnrétti  eftir  þjóðerni  og  búsetu  en 

samkvæmt  henni  er  óheimilt  að  mismuna  einstaklingum  eða  fyrirtækjum  nema með 

nokkrum undantekningum  innan EES‐svæðisins. Fram kemur  í bók Gunnars G.  Schram 

um EES‐samninginn að í megindráttum snýst fjórfrelsið um eftirfarandi þætti: 

1.  Frjáls  vöruviðskipti:  Þessar  reglur  samningsins  eru  nánast  þær  sömu  og  Ísland 

  hefur  farið eftir  samkvæmt EFTA‐samningnum og  tvíhliða  samningnum við EBE 

  frá  1972.  Almenn  ákvæði  EES‐samningsins  gilda  ekki  um  viðskipti  með 

                                                        
20 www.utanrikisraduneyti.is/samningar/ees/ 
 landbúnaðar‐  og  sjávarafurðir.  Samningurinn  kemur  í  veg  fyrir  tæknilegar 

  viðskiptahindranir,  magntakmarkanir  í  inn‐  og  útflutningi  og  upprunareglur  og 

  tollafgreiðslureglur eru samræmdar.  

2.  Frjáls þjónustuviðskipti: Reglur um starfsemi vátryggingaþjónustu,  fjarskipta‐ og 

  upplýsingaþjónustu,   kvikmyndagerð,  útvarp  og  sjónvarp  (Jón  Baldvin 

  Hannibalsson, 1992). Leyfilegt er að  takmarka  frelsi  til  atvinnurekstrar,  nefndur 

  staðfesturéttur  í  samningnum þar  sem vísað er  í  allsherjarreglu, almannaöryggi 

  og almannaheilbrigði.  

3.  Frjáls  flutningur fólks: Reglan um hinn sameiginlega norræna vinnumarkað sem 

Ísland er aðili að er sambærileg þessari reglu. EES‐svæðið er einn sameiginlegur 

vinnumarkaður. Íslendingar fengu heimild til að takmarka búseturétt EES‐þegna 

ef af hlytist alvarleg truflun á íslenskum vinnumarkaði. 

4.  Frjálsir  fjármagnsflutningar:  Reglur  um  sameiginlegan  markað  fyrir  þjónustu 

  fjármálafyrirtækja og fela þær meðal annars í sér frelsi til fjárfestinga innan EES‐

  svæðisins.  Undanþága  frá  þessari  reglu  var  fjárfestingarheimild  í  íslenskum 

  sjávarútvegi, sem kveðið er á um í 40 og 45. grein og áttunda og tólfta viðauka 

  samningsins.  Jafnframt  var  hindraður  aðgangur  erlendra  aðila  að  orkulindum 

  landsins og takmörkun á fjárfestingu erlendra aðila í bújörðum. 

Samkeppnisreglur  eru  í  samningnum  sem  eiga  að  hindra  hringamyndun  og 

markaðsyfirráð.  Einnig  eru  reglur  um  takmarkanir  á  ríkisstyrkjum  og  um  starfsemi 

einkasölufyrirtækja  í  ríkiseigu  til  að  koma  í  veg  fyrir  skekkju  á  samkeppnismarkaði. 

Undantekningar  frá fjórfrelsinu eru einungis leyfðar ef upp koma alvarlegir erfiðleikar  í 

efnahags‐,  þjóðfélags‐  eða  umhverfismálum  í  framleiðslugreinum  eða  svæðum 

aðildarríkis samningsins.  

Jaðarmálefni skiptast í tvennt, annars vegar í sameiginleg hagsmunamál, sem snerta 

fjórfrelsið, og hins vegar önnur skyld mál. Til hins fyrrnefnda má nefna félagsmál, öryggi 

á vinnustöðum,  jafnréttismál, neytendavernd, umhverfismál, hagskýrslugerð og félaga‐

rétt.  Til  annarra  mála  teljast  mennta‐  og  upplýsingamál,  rannsóknir  og  tækniþróun, 

almannavarnir, ferðamál, aðstoð við lítil og meðalstór fyrirtæki o.fl (Gunnar G. Schram, 

1992). 
4.4 Heildarútflutningur til EES 1984–2004 

Aðild  Íslands að EES‐samningnum tryggði  landinu aðgang að  innri markaði ESB  sem er 

jafnframt  mikilvægasti  útflutningsmarkaðurinn  fyrir  íslenskar  vörur  og  þjónustu.  Við 

gildistöku  samningsins 1994  féllu  niður  76%  af  tollum  á  íslenskar  vörur.  Þremur  árum 

síðar voru 90% allra útfluttra íslenskra sjávarafurða til EES svæðisins tollfrjálsar.  

 
Mynd 18. Ársbreyting útflutnings og þróun magnvísitölu 1984–2004, 2005=100.21 

Eins  og  sést  á  mynd  18.  voru  miklar  sveiflur  á  útfluttu  magni  á  milli  ára  en 

magnvísitalan  lýsir því hvernig hlutfallslegt magn fer stöðugt vaxandi á 20 ára tímabili. 

Aflabrestur,  einkum  vegna  hruns  í  þorskstofninum,  og  lægri  útflutningsverð  á  sjávar‐

afurðum leiddi til tæplega 8% samdráttar á útflutningi 1989–1992 og sést þróunin einnig 

á dýfu magnvísitölu útflutnings á sama tíma (Sigurður Snævarr, 1993). Ísland gekk í EES 

árið  1994  en  það  ár  hófst  einnig  efnahagslegur  bati  í  hagkerfinu  með  auknum 

útflutningi.  

                                                        
21 Hagstofa.is 
Mynd 19. Þróun viðskiptakjara 1984–2004, verðvísitölur inn‐ og útflutnings 2005=10022 

Viðskiptakjör  Íslendinga  á  umræddu  tímabili  hafa  haldist  nokkuð  stöðug  og  há  en 

niðursveiflur á kjörum skapast vegna kaupmáttarrýrnunar útflutnings því að útflutningur 

hækkaði minna  í verði en  innflutningur. Þessa þróun má greina árin 1984–1985, 1990, 

1993–1994,  1996,  2000  en  árið  2004  voru  neikvæð  viðskiptakjör,  þegar  vísitalan  fer 

undir  100.  Gengið  var  fellt  þrisvar  árið  1988  í  þeim  tilgangi  að  koma  innlendum 

atvinnugreinum aftur á réttan kjöl, aftur árið 1992 og síðast var gengið fellt árið 1993. 

Þessa þróun má sjá á mynd 19. 

                                                        
22 Hagstofa.is 
Mynd 20. Útflutningur sem hlutfall af landsframleiðslu á verðlagi hvers árs 1984–2004.23 

Útflutningur  sem hlutfall  af  landsframleiðslu  jókst  þegar  leið  á  áratuginn. Meðaltal 

útflutningshlutfallsins frá 1984–1993 er 35,1% og frá 1995 til 2004 hækkar það í 35,6%. 

Þessa hækkun má ef til vill rekja til EES‐samningsins en erfitt er að staðfesta að svo hafi 

verið því breytt var um gengisstefnu árið 2001, úr fastri gegnisstefnu í flotgengisstefnu 

með 2,5% verðbólgumarkmiði, sem telja má að hafi einnig haft jákvæð áhrif á útflutning 

(Gylfi Zoëga og Tryggvi Þór Herbertsson, 2005). 

Útflutningur fiskafurða var gefinn frjáls frá árinu 1987 til 1993 (Guðmundur Jónsson, 

2011).  Frá  1994  var  jafnframt  uppsveifla  í  íslensku  atvinnulífi  vegna meiri  fiskveiði  og 

þróun viðskiptakjara eins og svo oft áður. Það má greina á mynd 21 hvernig útflutningur 

jókst smám saman til EES‐svæðisins frá 1994. Hann lækkaði árið 1993, féll úr 74% í 65% 

og náði lágmarki árið 1994 þegar tæp 60% útflutnings fór til EES‐svæðisins. Upp frá því 

jókst útflutningur jafnt og þétt næstu tíu árin og var um 80% árið 2004. Útflutningur til 

EFTA‐landanna minnkaði að sama skapi og fluttist í staðinn til EB, eins og sést árið 1995 

þegar útflutningurinn nær  lágmarki. Það sama ár gengu Austurríki, Finnland og Svíþjóð 

úr  EFTA  í  EB  og  eftir  voru  einungis  Ísland,  Liechtenstein,  Noregur  og  Sviss  en  það 

síðastnefnda tilheyrir ekki EES‐svæðinu þar sem EES‐samningurinn var  felldur  í þjóðar‐

atkvæðagreiðslu þar árið 1992. Útflutningur fór ört vaxandi til Evrópubandalagsins sem 

                                                        
23 hagstofa.is 
er langmikilvægasti viðskiptamarkaður Íslands. Þar hefur meðal annars vægi útflutnings 

til EES‐ríkja aukist en vægi innflutnings þaðan minnkaði (Guðmundur Jónsson, 2011). 

 
Mynd 21. Hlutfallsleg skipting útflutnings á milli EFTA‐ og ESB‐landa 1984–2004.24 

 

Á  umræddu  tímabili  var  útflutningur  til  Norður‐Ameríku,  þ.e.  Bandaríkjanna  og 

Kanada,  að  meðaltali  rúmlega  15%  en  þar  af  var  mestur  hluti  útflutnings  til 

Bandaríkjanna en einungis tæplega 1% að meðaltali af heildarútflutningi flutt til Kanada. 

Útflutningur til Austur‐Evrópu féll niður í 2,5% að meðaltali á tímabilinu, einkum eftir fall 

Sovétríkjanna um 1990. Á tíunda áratugnum voru hlutfallsleg mest viðskipti við Rússland 

af Austur‐Evrópuþjóðunum. Rúmlega 90% af heildarútflutningi Íslands 1984–2004 fór til 

aðildarríkja  EFTA  og  ESB,  Norður‐Ameríku  og  Austur‐Evrópuþjóða.  Útflutningur  til 

annarra landa var tæplega 10% og þar af var hlutfallslega mest fluttar út sjávarafurðir, til 

Japans  eða  rúmlega  4%  að  meðaltali  en  útflutningur  til  Nígeríu  hafði  lækkað  að 

meðaltali niður í rúmlega 1%. 

                                                        
24 Hagskinna (1997). 
Mynd 22. Hlutfallsleg skipting útflutnings á milli Norður‐Ameríku og Austur‐Evrópu 1984–2004.25 

 

4.5 Útflutningur sjávarafurða til EES 1984–2004 

Í EES‐samningnum eru ákvæði í 20. grein samningsins um fisk og aðrar sjávarafurðir. Þar 

er meðal  annars minnst  á  bókun  9  þar  sem  tilgreint  er  betur  hvað  fellur  undir  þann 

málaflokk  Í  samningaviðræðum  fulltrúa  EB  og  EFTA  lögðu  EFTA‐ríkin  mikla  áherslu  á 

fríverslun með  fiskafurðir með sömu skilyrðum og  iðnaðarvörur; með tollfrelsi, engum 

magntakmörkunum og afnámi allra tæknilegra viðskiptahindrana.    

Samkvæmt  bókun  46  í  samningnum  var  einnig  minnst  á  þróun  samvinnu 

samningsaðila  í  sjávarútvegsmálum.  Hún  skyldi  fara  fram  á  tveggja  ára  fresti  með 

gagnkvæma  hagsmuni  og  innan  ramma  sjávarútvegsstefnu  hvers  og  eins  ríkis  (EES‐

samningurinn, 1992).26   

 

 

                                                        
25 Hagskinna (1997). 
26 www.utanrikisraduneyti.is/samningar/ees/EESSamningur/nr/722#bokanir 
4.5.1 Bókun 927 
Komist var að samkomulagi um niðurfellingu tolla á fisk og aðrar sjávarafurðir í bókun 9 í 

EES‐samningnum. Í staðinn fyrir bókunina var gerður tvíhliða samningur við EB árið 1992 

um  gagnkvæm  veiðiréttindi  og  átti  hann  að  gilda  í  tíu  ár.  Samkvæmt  honum  fá 

Íslendingar á hverju ári að veiða 30 þúsund tonn af loðnu við Grænland, úr kvóta sem EB 

kaupir  af  Grænlendingum.  Ísfiskskip  frá  EB  fá  í  staðinn  að  veiða  þrjú  þúsund  tonn  af 

karfa við Ísland (Birgir Þ. Runólfsson, 1999). 

Tollalækkanir skyldu koma til framkvæmda í áföngum: 

1. 1. janúar 1993 voru tollar lækkaðir um 86% af grunntolli. 

2. 1. janúar 1994, 1995, 1996 og 1997 voru tollar lækkaðir í hvert skipti um 14% 

af grunntolli. 

Allar  afurðir  sem  fá  tollaívilnanir  þurfa  að  eiga  uppruna  sinn  að  rekja  innan  EES‐

svæðisins. Önnur grein bókunar 9 skipti Íslendinga miklu máli því þar er kveðið á um að 

tvíhliða samningar, sem höfðu verið gerðir áður um tilteknar vörur á milli EB‐ og EFTA‐

ríkja sem jafnframt væru með lægri tolla en bókun 9, gildi sem grunntollar. Þannig héldu 

hagstæðar tollalækkanir frá bókun 6, sem Ísland hafi gert við EB árið 1972. Þetta ákvæði 

á  rætur  að  rekja  til  marghliða  viðskiptaviðræðna  kenndar  við  Úrugvæ,  þar  sem  fyrri 

samningar um tollækkanir gilda og þá verða áður umsamdir tollar að grunntollum í EES‐

samningaviðræðum um lækkun tolla. Evrópubandalagið staðfesti þar með gildi bókunar 

6  og  voru  þeir  tollar  skilgreindir  sem  grunntollar  og  því  var  tollalækkunin  á  íslenskar 

sjávarafurðir svo mikil. Sem dæmi má nefna að ytri tollur EB var 15% á land‐ eða sjófryst 

fiskflök,  en  samkvæmt  bókun  6  var  enginn  slíkur  tollur,  því  voru  þessar  afurðir 

tollfrjálsar við gildistöku EES‐samningsins á innri markaði EB. Þessi réttindi er enn fremur 

að  finna  í  7.  grein,  þar  er  tekið  fram  að  ef  fyrri  samningur  gefi meiri  réttindi  en  EES‐

samningurinn þá skuli sá fyrri gilda (Utanríkisráðuneytið. Viðskiptaskrifstofa, 1992). 

Samkvæmt  5.  grein  bókunar  9  urðu  aðildarþjóðir  samningsins  að  heimila  skipum 

annarra EES‐ríkja að landa og frumvinna fisk í höfnum viðkomandi ríkis og hafa aðgang 

að  mannvirkjum  og  tækjum  í  þeim  tilgangi.  Íslendingar  lögðu  til  undantekningu  frá 

þessari grein, þ.e.a.s. ef viðkomandi skip hyggst landa fiski úr sameiginlegum fiskistofni, 

                                                        
27 www.utanrikisraduneyti.is/samningar/ees/EESSamningur/nr/722#bokanir 
sem alvarlegur ágreiningur er um og báðir aðilar hafa hagsmuni af að nýta (Stefán Már 

Stefánsson, 1997). Tilgangurinn með undantekningunni var að tryggja að hægt yrði að 

stöðvar  landanir  EB‐skipa  ef  t.d.  ágreiningur  kæmi  upp  um  nýtingu  karfastofnsins  á 

miðunum á milli Íslands og Grænlands en á þessum tíma var ekki búið að semja um þær 

veiðar  (Utanríkisráðuneytið.  Viðskiptaskrifstofa,  1992).  Síðast  en  ekki  síst  ber 

samningsaðilum  samkvæmt  4.  grein  bókunarinnar  að  láta  af  ríkisstyrkjum  til 

sjávarútvegs,  koma  í  veg  fyrir  að  markaðsskipulag  greinarinnar  skekki  samkeppni  á 

nokkurn  hátt  og  tryggja  góð  samkeppnisskilyrði,  sem  koma  í  veg  fyrir  undirboð  og 

jöfnunartolla. 

 

Mynd 23.  Útflutningur íslenskra sjávarafurða til markaðssvæða Evrópu 1984–2004.2829 

Atlantshafslax,  ferskur  eða  frystur  leturhumar,  hörpuskel,  ósöltuð  síld  og  ósaltaður 

makríll nutu ekki tollfríðinda (bókun 9 í EES‐samningur, 1993). 

Árangurinn af bókun 9  leiddi  til þess að 90% af útflutningi  íslenskra  sjávarafurða  til 

aðildarþjóða  EES‐samningsins  var  tollfrjáls.  Samningurinn  var  Íslendingum  mjög 

hagstæður og betri en þau kjör sem eru í fríverslunarsamningum. Það er vegna þess að 

lægri tollar giltu úr tvíhliðasamningum Íslands og EBE í bókun 6 frá 1972. Það er vert að 

geta  þess  að  þegar  fiskveiðideilu  Íslendinga  við  Breta  lauk  í  júní  árið  1976  komu 

                                                        
28 Hagstofa.is  
29  („Verðmæti  útflutnings“,  1985),  („Verðmæti  útflutnings“,  1990),  („Verðmæti  útflutnings“,  1994),  („Verðmæti 

útflutnings“, 1995). 
tollalækkanir  í  bókun  6  til  framkvæmda  í  júlí  það  sama  ár  en  EBE  samþykkti  aldrei 

formlega  að  fiskveiðideilunni  væri  lokið  og  þar  með  viðurkenningu  á  tollafríðindum 

bókunar  6.  Í  EES‐samningaviðræðunum  höfðu  Íslendingar  ekki  fengið  formlega 

staðfestingu á bókun 6, en í samningnum er bókunin viðurkennd. Hana má einnig greina 

í þriðja viðbæti bókunar 9 um fyrri samninga, sem áfram skuli gilda en þar er vitnað í 1. 

grein  bókunar  6  um  tollalækkanir  en  ekki  í  2.  grein  um  efnahagserfileika  EB  vegna 

útfærslu  fiskveiðilögsögu  Íslendinga  eins  og  oft  hafði  verið  gert  áður,  sérstaklega  í 

samningum  við  Íslendinga  um  fiskveiðiheimildir  (Utanríkisráðuneytið.  Viðskiptaskrif‐

stofa, 1992).  

 

Mynd 24. Hlutfall sjávarafurða af heildarútflutningi Íslands 1984–2004.30 

Eins  og  sést  á  mynd  23  hefur  hlutfall  útflutnings  til  EES‐landa  smám  saman  farið 

vaxandi og náði um 80% af útflutningi  til  EES árið 2004.  Íslenskar sjávarafurðir eru um 

60–70% á sama tíma og má eflaust rekja aukninguna til áhrifa bókunar 9 sem leiddi til 

mikillar lækkunar á tollum á íslenskar sjávarafurðir til aðildarríkja EES. Aftur á móti hefur 

vægi  sjávarafurða  í  heildarútflutningi minnkað  á  sama  tíma  vegna  vaxandi  vægis  áls  í 

heildarútflutningi  eins  og  greinilega  má  sjá  á  mynd  25  þó  svo  að  útflutningur 

sjávarafurða  hafi  ekki  dregist  saman  á  sama  tíma  því  verið  er  að  mæla  hlutfall  af 

heildarútflutningi. 

                                                        
30 Hagstofa.is 
Mynd 25. Hlutfallsleg skipting helstu vöruflokka útflutnings 1984–2004.31 

 

 

 

 

 

 

 

 

 

 

 

 

 

                                                        
31 Hagstofa.is 
4.6 Hagvaxtarþróun Íslands 1984–2004 

 

Mynd 26. Hagvaxtarþróun Íslands 1984–2004.32 

Ný  ríkisstjórn  Sjálfstæðisflokks  og  Framsóknarflokks  undir  forsæti  Steingríms 

Hermannssonar,  formanns  Framsóknarflokksins,  tók  við  völdum  í  maí  1983.  Hluti  af 

nýjum efnahagsráðstöfunum nýrrar ríkisstjórnar var að afnema vísitölubindingu  launa  í 

tvö  ár,  fella  gengið  um  14,6%  og  taka  upp  fastgengisstefnu.  Í  kjölfarið  fylgdi  mikil 

kjaraskerðing því verðbólga var gríðarlega há á þessum tíma en ári síðar lækkaði hún úr 

84%  í  30%.  Einnig  var  horfið  frá  inngripum  ríkisvaldsins  og þess  í  stað  lögð  áhersla  á 

almennar leikreglur á markaðnum en í því sambandi var undirbúið að gefa vexti frjálsa. 

Árið 1984 fór að réttast úr kútnum í þjóðarbúinu með uppgangi  í sjávarútvegi og hófst 

þá  nýtt  þensluskeið  til  ársins  1987  eins  og  sést  á  mynd  26.  Mikil  fjárfesting  fylgdi 

þensluskeiðinu, t.d. í fiskeldi og loðdýrarækt, sem einkenndist af mikilli bjartsýni fremur 

en hagsýni (Sigurður Snævarr, 1993). Helsta einkenni á hagsveiflum á Íslandi er að þær 

má  rekja  til  þróunar  á  viðskiptakjörum  og  útflutningsframleiðslu  okkar  eða  á  ytri 

aðstæðum.  Ef  þróunin  er  hagstæð  er  uppsveifla  og  öfugt  eins  og  einnig  sést  á 

hagvaxtarþróun á mynd 26. 

 

                                                        
32 hagstofa.is 
Mynd 27. Samsetning fiskafla 1984–2004.33 

Í  kjölfar  slæmrar  stöðu  þorskstofnsins  var  sett  á  kvótakerfi  árið  1984,  fyrst  um 

þorskinn og aðra bolsfisktegundir og síðan um alla nytjastofna. 

Tíð  stjórnarskipti  einkenndu næstu  árin  og  sumarið  1987  tók  ný  ríkisstjórn Alþýðu‐

flokks,  Framsóknarflokks  og  Sjálfstæðisflokks  undir  forsæti  Þorsteins  Pálssonar 

formanns  síðarnefnda  flokksins  við  völdum.  Hún  sprakk  eins  og  frægt  hefur  orðið  í 

beinni sjónvarpsútsendingu og við tók vinstri stjórn haustið 1988, stjórn Framsóknar‐ og 

Alþýðuflokks og Alþýðubandalags undir forystu Steingríms Hermannssonar og entist hún 

í  eitt  ár.  Ný  samsteypustjórn  var  mynduð  af  sömu  flokkum  úr  fyrri  ríkisstjórn  ásamt 

Borgaraflokki og sat hún til vorsins 1991.  

Efnahagslegur  samdráttur  var  á  árunum  1988  til  1993  þegar  veiði  minnkaði  og 

verðlag sjávarafurða á viðskiptamörkuðum lækkaði. Þessi þróun skýrist af slæmu ástandi 

þorskstofnsins  sem  var  helsta  útflutningsvara  Íslendinga,  bágu  efnahagsástandi  í 

heiminum og aðhaldsamri efnahagsstefnu (Helgi Skúli Kjartansson, 2003). 

                                                        
33 Hagstofa.is 
Mynd 28. Verðbólguþróun 1984–2004.34  

Það  sem  vekur  athygli  á  þessu  tímabili  er  að  verðbólga  lækkar  en  atvinnuleysi  fer 

vaxandi, sem var öfug þróun samanborið við áratugina á undan þar sem lögð var áhersla 

á  fullt  atvinnustig  á  kostnað  mikillar  verðbólgu.  Langþráður  draumur  um  þjóðarsátt  í 

kjarasamningum  varð  að  veruleika  í  kjarasamningunum  í  febrúar  1990  þegar  aðilar 

vinnumarkaðarins  sömdu  um  lágar  nafnlaunahækkanir  og  samræmt  átak  í  verðlags‐

málum. Ríkisstjórnin kom einnig að samningunum og tryggði fasta gengisstefnu og aukin 

útgjöld  til  félagsmála.  Árangurinn  af  samningunum má  sjá  á  verðlagslækkun  á  tíunda 

áratuginum á mynd 28. Það sem var einnig óvanalegt við þetta samdráttarskeið var að 

gengið  var  ekki  fellt  eins  og  samið  var  um  í  þjóðarsáttarsamningunum  til  að  bæta 

rekstrarstöðu sjávarútvegsins.  

Ný ríkisstjórn var mynduð vorið 1991 af Sjálfstæðisflokki og Alþýðuflokki undir stjórn 

Davíðs  Oddssonar,  formanns  Sjálfstæðisflokksins  og  sat  hún  í  fjögur  ár.  Sjálfstæðis‐

flokkur  undir  forsæti  Davíðs  Oddsson  stýrði  næstu  þremur  ríkisstjórnum  ásamt 

Framsóknarflokknum eða til ársins 2004 þegar sömu flokkar mynduðu ríkisstjórn undir 

forsæti Halldórs Ásgrímssonar, formanni Framsóknarflokksins. 

 

                                                        
34 Hagstofa.is 
Mynd 29. Vísitala raungengis íslensku krónunnar 1984–2004.35 

Uppsveifla  í  íslensku  efnahagslífi  hófst  árið  1994,  sama  ár  varð  Ísland  hluti  af 

Evrópska efnahagssvæðinu (EES) og með því  fylgdi hið svokallaða „fjórfrelsi“ sem áður 

hefur  verið  fjallað  um.  Í  því  fólst  óheftur  aðgangur  að  vörum,  þjónustu,  fjármagni  og 

vinnuafli  á milli  landa  svæðisins. Góðærið  lýsti  sér  í  hærri  ráðstöfunartekjum en  áður 

höfðu  tíðkast,  verðbólga  hélst  lág,  sjávarútvegur  skilaði  meiri  hagnaði,  í  öðrum 

atvinnugreinum varð til ný tækni og aukin samkeppni til að auka afköst og tekjur, álverið 

í  Straumsvík  var  stækkað,  nýtt  álver  reis  á Grundartanga  og  ríkisstjórnin  greiddi  niður 

skuldir á síðari hluta tíunda áratugarins (Helgi Skúli Kjartansson, 2002). Frá 1992 til 2001 

jókst framleiðsla um 38%,  landsframleiðsla á mann árið 2001 var 21.000 Bandríkjadalir 

sem  var  með  því  hæsta  meðal  OECD‐ríkja.  Aukin  áhersla  á  markaðsbúskap, 

einkavæðingu og hagræðingar í rekstri hins opinbera ásamt aðhaldsamri fjármálastjórn 

juku hagvöxt og stuðluðu að minni hallarekstri á ríkissjóði (Seðlabanki Íslands, 2002). 

Þenslumerki  voru  farin  að  gera  vart  við  sig  um  aldamótin,  fjárfesting  jókst,  laun 

hækkuðu meira en landsframleiðsla, verðlag óx og atvinnuleysi minnkaði, en það var um 

2%  árin  1999–2000,  einkaneysla  færðist  í  aukana  og  var meðal  annars  haldið  uppi  af 

útlánum  bankanna.  Erlent  vinnuafl  fyllti  í  skörðin,  sem  varð  til  að  dempa  áhrif 

                                                        
35 Hagskinna. (1997). 
þenslunnar. Þessi þróun leiddi til þess að þjóðarútgjöld uxu hraðar en þjóðartekjur sem 

jók viðskiptahallann og verðlag bólgnaði út í kjölfarið. Ný gengisstefna var tekin upp árið 

2001  og  tekið  var  upp  2,5%  verðbólgumarkmið.  Smám  saman  fjaraði  undan  nokkrum 

þensluáhrifunum, hagvöxtur minnkaði,  gengið  lækkaði og þar af  leiðandi  innflutningur 

sem jafnaði stöðu viðskiptajafnaðar. Verðbólga hélst þó há, einkum vegna þess að laun 

höfðu  hækkað  umfram  verðlag,  vegna  gengislækkunaráhrifa  og  þensluhvetjandi 

ríkisfjármálstefnu (Seðlabanki Íslands, 2002). Seðlabanki Íslands herti peningastefnu sína 

árið 2002, verðbólga hjaðnaði og var nær verðbólgumarkmiðum bankans og áætlað var 

að hagvöxtur til næstu ára byggðist á fjárfestingu í stað neyslu.  

Í  skýrslu  Rannsóknarnefndar  Alþingis  er  greint  frá  því  að  í  kjölfar  mikils  vaxtar 

bankakerfisins  eftir  einkavæðingu  þeirra  árið  2002  varð  misvægi  á  milli  stærðar 

hagkerfisins  annars  vegar  og  hins  vegar  fjármálakerfisins  sem  kallaði  á  hagstjórnar‐

viðbrögð. Þar  sem ör hagvöxtur veldur þenslu þá  stækkuðu bankarnir með  tilheyrandi 

útlánaþenslu  sem  leiddi  til  enn  meira  ójafnvægis  og  jók  líkurnar  á  harkalegum 

samdrætti. Hér á landi höfum við ekki verið þeirrar gæfu aðnjótandi að stjórnvöld  lægi 

hagsveiflur með  viðeigandi  stjórnun  ríkisfjármála.  Þau  breyttu  ekki  út  af  venjunni  árið 

2003  þegar  ráðist  var  í  þensluhvetjandi  stóriðjuframkvæmdir  á  austurlandi,  sveitar‐

félögin  virkjuðu  á  Reykjanesi  og  Hellisheiði  og  einkaaðilar  þrefölduðu  álverið  á 

Grundartanga. Einnig boðuðu stjórnvöld skattalækkanir á þenslutímum, sem verður að 

teljast afleit hagstjórn,  sem enn ýtti  hagsveiflunni upp á við  og kynti enn  frekar undir 

þenslunni  í hagkerfinu. Til að bæta gráu ofan á svart voru útlánareglur  Íbúðalánasjóðs 

rýmkaðar  en  það  var  eitt  af  kosningaloforðum  Framsóknar  fyrir  Alþingiskosningarnar 

2003  og  var  það  loforð  efnt  við  endurnýjun  stjórnarsamstarfs  við  Sjálfstæðisflokkinn 

(Skýrslu Rannsóknarnefndar Alþingis, 2010). 
Mynd 30. Vísitala húsnæðisverðs fyrir landið allt 2000–2011. Vísitalan árið 2000=100.36  

Hámarkslán voru hækkuð úr 80%  í 90% árið 2004 þegar nauðsynlegt hefði verið að 

sporna  við  þenslunni  í  hagkerfinu.  Nýlega  einkavæddir  bankar  sáu  fram  á  arðbæran 

markað  til  að  fjármagna  20%  af  húsnæðisverði  fyrir  fasteignakaupendur  og  bankarnir 

höfðu uppi áform um að auka hlutdeild sína á fjármálamarkaðnum en þær áætlanir urðu 

að engu með rýmkun útlánareglna Íbúðalánasjóðs. Í kjölfarið sóttu einkabankarnir inn á 

húsnæðismarkaðinn  með  því  að  bjóða  enn  betri  vaxtakjör  en  Íbúðalánasjóður  sem  í 

kjölfarið lækkaði vexti á íbúðalánum, þvert á peningastefnu Seðlabanka Íslands (Alþingi, 

2010). Afleiðingarnar af þessu voru gríðarleg hækkun fasteignaverðs eða það myndaðist 

einskonar  eignabóla,  samanber mynd  30  þar  sem  greinilega  sést  að  fasteignaverð  tók 

mikinn  kipp  upp  á  við  eftir  að  útlánareglur  voru  rýmkaðar  árið  2004  (Þórólfur 

Matthíasson,  2008).  Þegar  fasteignaverð  hækkar  verða  til  einskonar  „auðsáhrif“  hjá 

fasteignaeigendum, skyndilega fannst þeim eins og þeir eigi meira en áður og þar sem 

nóg  var  af  ódýru  lánsfjármagni  tóku  heimilin  fleiri  og  hærri  lán  sem  jók  enn  á  skuld‐

setningu þeirra, einkum fyrir tilstuðlan einkabankanna sem hvöttu til að tekin yrðu fleiri 

fasteignalán.  Lánsfjármagnið  var  notað  til  að  fjármagna  neyslu  almennings,  hagvöxtur 

var  drifinn  áfram  af  einkaneyslu  og  fjárfestingu,  innflutningur  jókst  og  viðskiptahalli 

dýpkaði (Skýrslu Rannsóknarnefndar Alþingis, 2010). 

                                                        
36 Skra.is 
5 Sögulegt yfirlit Evrópusambandsins (ESB) 

Á millistríðsárunum var skortur á skilvirkri alþjóðasamvinnu til að bregðast við því sem 

ógnaði  alþjóðahagkerfinu,  einkum  verndartollum  og  falli  fastgengiskerfis  gullfótarins, 

sem  leiddi  til  samkeppnisgengislækkana  sem  urðu  svo  til  þess  að  afleiðingar 

efnahagshrunsins árið 1929–1932 urðu langvarandi  og mun alvarlegri en þær hefðu ella 

orðið  þar  sem  ríki  tóku  eigin  hagsmuni  fram  yfir  hagsmuni  heildarinnar.  Afleiðingar 

hrunsins  skópu  jarðveg  þar  sem  öfgaöfl  í  stjórnmálum  gátu  vaxið  og  dafnað. 

Þjóðernishyggja varð allsráðandi, einkum  í Þýskalandi þar  sem Hitler náði  völdum árið 

1933 í miðri kreppu (Joel Colton, Lloyd Kramer og R.R. Palmer, 2007). Til að bregðast við 

þessari  óheillaþróun,  auka  alþjóðasamvinnu  og  endurreisa  alþjóðahagkerfið  eftir 

heimsstyrjöldina síðari, komu fulltrúar 44 ríkja saman til fundar í bænum Bretton Woods 

í  New  Hampshire  í  Bandaríkjunum  í  júlí  1944.  Þar  var  undirritað  samkomulag  um 

framtíðarfyrirkomulag  efnahags‐  og  peningamála  í  heiminum.  Á  fundinum  var  einnig 

lagður  grunnur  að  stofnun  Alþjóðabankans  sem  hóf  störf  1946  og  Alþjóðagjald‐

eyrissjóðsins  sem  tók  til  starfa  1. mars  1947  (Gylfi  Zoëga  og  Tryggvi  Þór Herbertsson, 

2005).  Þróunin  í  Evrópu  var  áþekk  og  kemur  skýrt  fram  í  orðum  Winston  Churchill, 

fyrrverandi  forsætisráðherra  Bretlands,  í  ræðu  sem  hann  hélt  í  Genf  í  Sviss  þann  19. 

september 1946.  

  I am going to say something that will astonish you. The first step in the recreation of 
the European Family must be a partnership between France and Germany. In this 
way only can France recover the moral and cultural leadership of Europe. There can 
be no revival of Europe without a spiritually great France and a spiritually great 
Germany. The structure of the United States of Europe, if well and truly built, will be 
such as to make the material strength of a single state less important. Small nations 
will count as much as large ones and gain their honour by their contribution to the 
common cause (Winston Churchill, 1946, Council of Europe Parliamentary 
Assembly).  

Segja má að áður hafi milliríkjasamningar snúist um stríð eða frið og samningar um 

viðskipti  eða  önnur  samskipti  manna  á  milli  voru  bundin  innan  hvers  ríkis  fyrir  sig. 

Fjölbreytt  og  flóknari  samskipti  en  áður  hafði  tíðkast  ýttu  undir  aukna  milliríkja‐

samvinnu.  Helstu  forystumenn  stofnunar  Efnahagsbandalags  Evrópu,  undanfara 

Evrópusambandsins,  voru Robert Schuman, þáverandi utanríkisráðherra Frakklands  og 

Jean  Monet,  ráðgjafi  frönsku  ríkistjórnarinnar,  sem  með  aðstoð  Konrads  Adenauers, 
kanslara Vestur‐Þýskalands, samþykktu að sameina Kola‐ og stálframleiðslu Frakklands 

og  Þýskalands  með  stofnun  Kola‐  og  stálbandalags  Evrópu,  KSE  árið  1951.  Árið  1957 

voru  Efnahagsbandalag  Evrópu  (EBE)  og  Kjarnorkubandalag  Evrópu,  KBE  (e. 

EUROATOM/EAEC)  stofnuð  og  tíu  árum  síðar  voru  EBE,  EUROATOM  og  Kola‐  og 

stálbandalagið  sameinuð  í  Efnahagsbandalag  Evrópu  (EB),  á  grunni  svonefnds  Brussel‐

sáttmála, með höfuðstöðvar  í Brussel. Með gildistöku Maastricht‐sáttmálans árið 1992 

breyttist heiti EBE  í Evrópubandalagið, EB auk þess var Evrópusambandið, ESB stofnað, 

sem rammi utan um bandalögin þrjú en það er ekki sama ESB og tók gildi með Lissabon‐

sáttmálanum  2009  (Sigurður  Líndal  og  Skúli  Magnússon,  2011).  Evrópuþróunina  má 

greina vel á mynd 31.  

 

 

Mynd 31.Yfirlit yfir þróun sáttmála og skipulags ESB.37 

Evrópubandalagið er ríkjasamband þar sem hvert og eitt ríki hefur  framselt hluta af 

ríkisvaldi  sínu  í  viðskipta‐  og  efnahagsmálum  í  hendur  sameiginlegra  stofnanna  EB. 

Sambandið  átti  sér  enga  hliðstæðu  á  alþjóðavettvangi  þegar  það  var  stofnað.  EB  var 

tollabandalag þar  sem afnumdir voru allir  tollar  í viðskiptum aðildarríkjanna  innbyrðis. 

Árið  1992  var  sameiginlegum  innri  markaði  aðildarríkja  EB  komið  á  laggirnar  með 

fyrrgreindu  fjórfrelsi  og  sameiginlegri  löggjöf,  efnahags‐  og  atvinnustefnu  og 

landbúnaðar‐ og  sjávarútvegsstefnu aðildarlanda.  Sáttmálar EB voru endurskoðaðir að 

                                                        
37 http://visindavefur.hi.is, 2009. 
hluta með svonefndum einingarlögum frá 1.  júlí  1987 en þau fela m.a.  í sér að aukinn 

meirihluta þarf til ákvarðana innan EB í stað einróma samþykkis aðildarríkjanna (Skýrsla 

til  ríkisstjórnarinnar  um  íslenska  stjórnkerfið  og  Evrópusambandið,  1995).  Það  skref 

gerði  Evrópubandalagið  að  stærsta  viðskiptaveldi  heims  og  færði  það  mun  nær 

hugmynd  Churchill  að  sameinaðri  Evrópu,  Bandaríkjum  Evrópu  (Gunnnar  G.  Schram, 

1990). 

 Þann  1.  desember  árið  1993  tók Maastricht‐sáttmálinn  gildi  og nafni  bandalagsins 

var  breytt  í  Evrópusambandið  (ESB).  Samstarfið  var  útvíkkað  og  byggði  nú  á  þremur 

stoðum. Sú fyrsta er byggð á þremur bandalögum, Kola‐ og stálbandalagi Evrópu, KSE, 

Efnahagsbandalagi  Evrópu  (EBE)  og  Kjarnorkubandalagi  Evrópu,  KBE.  Önnur  stoðin  er 

sameiginleg  utanríkis‐  og  öryggisstefna  og  sú  þriðja  er  samvinna  í  dómsmálum  og 

löggæslu  (Auðunn Arnórsson, 2009).  Í  tengslum  við  fyrstu  stoðina hafa aðildarríki  ESB 

framselt  ríkisvald  til  sameiginlegra  stofnana. Þeim hefur verið veitt heimild  til  að  taka 

ákvarðanir um sameiginlega stefnu sambandsins og setja sameiginlegar reglur um þau 

málefni  sem  falla  undir  þessa  stoð  og  þar  er  því  um  yfirþjóðlegt  vald  að  ræða 

(Forsætisráðuneytið, 2007). Þau hafa með öðrum orðum framselt hluta af fullveldi sínu 

til  ESB og hafa aðildarríki bandalagsins gengið mun  lengra að  framselja  fullveldi  sitt  til 

stofnana ESB en venjulega hefur verið gert hjá öðrum alþjóðastofnunum til þessa. Hér á 

eftir er skilgreining Sigurðar Líndals á fullveldi ríkis. 

  Ríki er fullvalda þegar það er ekki gefið undir neinn valdhafa á jörðu hér og hefur 
sjálft til að bera æðstan myndugleika. Fullvalda ríki sækir þannig valdið til sjálfs sín, 
en ekki til neins annars valdhafa. Fullveldi í þessum skilningi felur í sér, að ríkið er 
óháð bæði út á við og inn á við (Sigurður Líndal, 1964, bls. 16–17). 

Á næstu árum voru þrír sáttmálar samþykktir, Amsterdam‐sáttmálinn árið 1997, sem 

jók  völd  Evrópuþingsins,  Nice‐sáttmálinn  árið  2000,  sem  auðveldaði  stækkun 

bandalagsins,  og  Lissabon‐sáttmálinn,  sem  tók  gildi  árið  2009.  Hann  styrkir  innra 

skipulag  sambandsins  og  eflir  áhrif  ráðherraráðs  og  Evrópuþings  en  aftur  á  móti  á 

kostnað  framkvæmdastjórnar.  Hann  stuðlar  jafnframt  að  sameiginlegri  utanríkisþjón–

ustu  ESB  og  stofnun  embættis  forseta  leiðtogaráðsins  og  utanríkismálastjóra 

(Evrópuvefurinn, 2011). 

Sáttmálar Evrópubandalagsins eru grundvallaratriði  í  samvinnu aðildarþjóðanna þar 

sem  sambandið  byggir  á  lögmætisreglunni,  sem  þýðir  að  stofnanir  sambandsins  geta 
aðeins  sett  reglur  ef  þær  hafa  stoð  í  sáttmálum  ESB  eða  í  aðildarsamningum.  Saman 

mynda  þeir  svonefndan  frumrétt  ESB.  Frumréttur  nær  til  stofnana  ríkisvalds, 

einstaklinga  og  lögpersóna  aðildaríkja  á  sama  hátt  og  venjuleg  lög  gera  (Stefán  Már 

Stefánsson, 2000).  

Myntsamstarf  Evrópubandalagsríkja  hófst  1979  og  20  árum  síðar  var  Efnahags‐  og 

myntbandalag  Evrópu  (EMU)  stofnað  en  þá  runnu  tíu  sjálfstæðar myntir  í  eina mynt, 

evruna,  og  stjórn  peningamála  á  öllu  evrusvæðinu  færðist  til  einnar  stofnunar, 

Seðlabanka Evrópu. Þessi breyting hafði mikil áhrif á gjaldeyriskerfi heimsins, sem hafði 

ekki breyst um langt skeið (Forsætisráðuneytið, 1998). 

Stofnríki  ESB eru Belgía,  Frakkland, Holland,  Ítalía,  Lúxemborg og Vestur‐Þýskaland. 

Stækkanir  sambandsins  hafa  verið  fjórar,  nú  síðast  til  austurs,  sem  jafnframt  var 

fjölmennust og sést þróunin vel á mynd 32.  

 

Mynd 32. Kort af aðildarríkjum Evrópusambandsins.38  

                                                        
38 Nugent, 2010. 
5.1 Stjórnskipulag ESB 

Lykilstofnanir  bandalagsins  eru  ráðherraráðið,  leiðtogaráðið,  framkvæmdastjórnin, 

Evrópuþingið  og  Evrópudómstóllinn  sjá  mynd  33.  Ráðherraráðið  (e.  Council  of  the 

European  union)  fer  með  löggjafarvald  ásamt  Evrópuþinginu.  Önnur  hlutverk  ráðsins 

felast  í því að gæta hagsmuna aðildarríkja, samhæfa stefnu og aðgerðir  í málaflokkum 

sambandsins  og  undirrita  samninga  við  önnur  ríki  fyrir  hönd  ESB.  Þar  hittast  fagráð‐

herrar  aðildarríkjanna.  Í  leiðtogaráðinu  (e.  European  council)  sitja  leiðtogar  ríkja  ESB 

ásamt forseta framkvæmdastjórnarinnar. Ráðið markar pólitíska stefnu sambandsins en 

hefur  ekki  löggjafarvald.  Framkvæmdastjórnin  (e.  European  commission)  fer  með 

framkvæmdavald  sambandsins,  þar  sitja  28  framkvæmdastjórar  sem  eru  tilnefndir  af 

hverju aðildarríki (Ísland og Evrópusambandið, 1995).  

 

Mynd 33. Stjórnskipulag ESB. 

Hlutverk  stjórnarinnar  er  að  tryggja  virkni  innri  markaðar  ESB,  hafa  eftirlit  með 

framkvæmd  á  sáttmála  ESB  og  gæta  hagsmuna  sambandsins.  Framkvæmdastjórnin 

kemur með  tillögur  að  löggjöf  um  innri markaðinn  og  hefur  samningsumboð  ESB  við 

önnur  ríki  og  alþjóðleg  samtök.  Lagasetningarvald  er  í  höndum  Evrópuþingsins  (e. 

European  parliament)  ásamt  ráðherraráðinu.  Fjárlög  og  ný  framkvæmdastjórn 

sambandsins verða að vera samþykkt af Evrópuþinginu. Það er  jafnframt fjölmennasta 

stofnun  ESB  með  766  þingmenn  frá  28  aðildarríkjum,  sem  kosnir  eru  í  almennum 

kosningum til fimm ára (Heimasíða Evrópuþingsins). Að síðustu er Evrópudómstóllinn (e. 

Court of justice of the European communities), sem er staðsettur í Lúxemborg, en hans 
helsta hlutverk er að túlka sáttmála og lög sambandsins fyrir dómstóla aðildarríkja þess. 

Þar sitja 28 dómarar frá jafnmörgum aðildarríkjum til sex ára í senn (Forsætisráðuneytið, 

2007). 

5.2 Aðild Íslands að ESB 

Skiptar  skoðanir  hafa  verið  um aðild  Íslands  að  Evrópusamstarfi.  Hannes  Jónsson  líkti 

stöðu  Íslendinga  í  EES‐samningaviðræðunum  við  stöðu  forfeðra  okkar  á  þjóðveldisöld 

1220–1262.  Þegar  nokkrir  áhrifaríkir  Íslendingar  gerðust  handgengnir  Noregskonungi 

sem  lénsmenn hans og  skutulsveinar gerðu þeir  ekki  greinarmun á  íslensku og norsku 

þjóðerni  og  litu  á  Ísland  sem  norrænt  samfélag  en  ekki  sjálfstætt  fullvalda  ríki. 

Noregskonungur og þarlend yfirvöld skiptu sér í síauknum mæli af málefnum Íslendinga 

sem  leiddi  til  endaloka  þjóðveldisins  árið  1262  og  við  tók  sjö  alda  yfirstjórn  erlendra 

konunga  yfir  Íslandi  (Hannes  Jónsson,  1990).  Þess má  geta  að  Íslendingar  gerðu  sinn 

fyrsta  milliríkjasamning  á  þjóðveldisöld  við  Ólaf  konung  Haraldsson  um  1022  (Björn 

Þorsteinsson, 1966). Við  inngöngu  í ESB myndu Íslendingar búa við takmarkað fullveldi 

sem stjórnast af yfirþjóðlegu valdi og þyrftu að gangast undir erlend  lög og dómsvald. 

Áþekk skoðun hefur einnig verið áberandi gagnvart aðildarviðræðum við ESB og einnig 

vegna sameiginlegrar sjávarútvegsstefnu sambandsins, sem nánar verður fjallað um hér 

á eftir.  

Fyrstu  óformlegu  könnunarviðræðurnar  við  Efnahagsbandalagið  um  aðild  að 

sambandinu  fóru  fram  árin  1961–1962.  Í  forsvari  viðræðnanna  fyrir  Íslands  hönd  var 

Gylfi  Þ.  Gíslason,  þáverandi  viðskiptaráðherra.  Samkvæmt  skýrslu  um  viðræður 

ráðherrans við forsvarsmenn bandalagsins áleit Gylfi Þ. Gíslason að aðild að EBE kæmi 

ekki til greina heldur væri ákjósanlegra að sækja um aukaaðild eða gera tollasamning við 

bandalagið. Aukaaðild var talin betri kostur í tengslum við viðskiptastöðu okkar og aukin 

áhrif  innan  EBE  en  aftur  á  móti  óheppileg  vegna  réttar  útlendinga  til  að  fjárfesta  í 

atvinnurekstri  hérlendis,  sem  var  mjög  umdeilt  málefni  vegna  sérstöðu  höfuð‐

atvinnugreinar  Íslendinga,  sjávarútvegsins,  en  bein  tengsl  eru  á  milli  efnahagslegs 

sjálfstæðis þjóðarinnar og  sjávarútvegsins. Tollabandalag við EBE var  talinn heppilegur 

kostur  vegna  fyrrgreindra  örðugleika  en  ekki  kom  til  greina  að  gera  tollasamning  við 

Efnahagsbandalagið  á meðan Bretland  var  ekki  innan  þess  því  Bretar  voru mikilvægur 

kaupandi  íslenskra sjávarafurða. Þó að ekki hafi  verið gerðir samningar milli  Íslands og 
bandalagsins í kjölfar könnunarviðræðna þá var stofnað stjórnmálasamband við EBE árið 

1963  þegar  Pétur  J.  Thorsteinsson  varð  fyrsti  sendiherra  þjóðarinnar  hjá  Efnahags‐

bandalaginu.  Samskiptin  snerust  einkum  um  tolla  á  íslenskum  sjávarafurðum  í 

aðildarríkum bandalagsins  (Pétur  J.  Thorsteinsson, 1992).  Sérstaða  Íslands, þ.e. hversu 

mikið  hagsmunir  þjóðarinnar  hvíla  á  einni  atvinnugrein,  sjávarútvegi,  hefur  verið 

útgangspunktur  í  viðræðum  Íslands  við  Efnahagsbandalagið.  Til  að mynda  taldi  Bjarni 

Benediktsson, þáverandi dómsmálaráðherra í viðreisnarstjórninni, óheppilegt að ganga í 

Efnahagsbandalagið  vegna  ákvæða  Rómarsáttmálans,  sem  hann  taldi  eiga  betur  við 

þéttbýl og  fullnýtt  lönd Evrópu en ekki  strjálbýlt og  lítt nýtt  land eins og  Ísland. Hann 

taldi aftur á móti að heppilegt væri að eiga samskipti við bandalagið og leggja áherslu á 

sérstöðu  landsins  til  að  tryggja  hagsmuni  þjóðarinnar  í  samningaviðræðum  við 

bandalagið (Gunnar Helgi Kristinsson, 1987). 

Ríkisstjórn  Samfylkingar  og  Vinstri  grænna  undir  forsæti  Jóhönnu  Sigurðardóttur, 

sótti um aðild að Evrópusambandinu þann 16. júlí 2009. Formlegar viðræður hófust ekki 

um  aðild  að  ESB  fyrr  en  2010.  Samningaferlið  er  fastmótað  þar  sem  samið  er  um  35 

mismunandi kafla, sem er löggjöf ESB. Með aðild að EES hefur Ísland nú þegar tekið upp 

stóran hluta af 21. kafla lagaverks ESB. Sérstök átján manna samninganefnd var skipuð 

með Stefán H. Jóhannesson sem aðalsamningamann fyrir Íslands hönd. Aðildarsamningi 

Íslands og ESB var skipt  í 33 kafla og  í  lok árs 2012 var búið að semja um ellefu kafla, 

viðræður stóðu enn yfir í sextán köflum, í tveimur köflum lá afstaða Íslands fyrir en eftir 

var að móta afstöðu  í  fjórum köflum. Til stóð að þegar viðræðum um alla kaflana yrði 

lokið  og  aðildarsamningur  lægi  fyrir  yrði  umsókn  Íslands  að  ESB  lögð  fyrir 

þjóðaratkvæðagreiðslu  (Heimasíða  samningaviðræðna  við  ESB,  2012).  Ný  ríkisstjórn 

Framsóknar‐  og  Sjálfstæðisflokks,  sem  tók  við  vorið  2013  undir  forsæti  Sigmundar 

Davíðs  Gunnlaugssonar,  gerði  hlé  á  viðræðunum  þegar  Gunnar  Bragi  Sveinsson 

utanríkisráðherra fór á fund Stefan Füle, stækkunarstjóra ESB og gerði honum grein fyrir 

afstöðu  nýrrar  ríkisstjórnar  þess  efnis  að  ekki  yrði  haldið  áfram  viðræðum  fyrr  en  að 

undangenginni þjóðaratkvæðagreiðslu (www.utanrikisraduneyti.is, 2013). 
5.3 Heildarútflutningur til ESB 1992–2012 

 
Mynd 34. Ársbreyting útflutnings frá 1992–2012, magnvísitala m.v. 2005=100.39 

Evrópska  efnahagssvæðið  er  stærsti  útflutningsmarkaður  Íslendinga,  með  um  500 

milljónir  íbúa.  Fylgni á milli  íslensks hagvaxtar og hagkerfa aðildarríkja ESB og þróaðra 

ríkja  hefur  vaxið mikið  og  er  fylgnin  í  kringum  70%.  Hana má  einkum  rekja  til mikilla 

viðskipta Íslands og ESB (Markaðspunktar Greiningardeildar Arion banka, 2012). Eins og 

sést á mynd 34 hefur útflutningur verið  í stöðugum vexti, til dæmist  jókst útflutningur 

um 22% árið 2007, aðallega vegna hærra verðs á fiskafurðum og vegna aukings útflutts 

magns.  Árin  eftir  efnahagshrunið  2008 hækkaði  útflutningsverðmæti  landsins,  einkum 

vegna hærra afurðaverðs áls og sjávarafurða. 

Rannsóknir hafa sýnt fram á að sveiflur í viðskiptakjörum verða meiri því minna sem 

hagkerfið er og þær skipta meira máli í smærri hagkerfum þar sem utanríkisviðskipti eru 

hlutfallslega meiri en í stærri löndum og auk þess eru innlendir aðilar verðtakar í smærri 

hagkerfum.  (Marías  Halldór  Gestsson,  2011).  Alla  jafna  hafa  verðbreytingar  á 

sjávarafurðum  fylgt  verðbreytingum á hrávöruverði,  sem hefur útskýrt  sveiflur  í þróun 

viðskiptakjara. Breyting hefur  orðið undanfarin  7–8 ár á þessari  fylgni þar  sem nú má 

greina  samræmi  við  breytta  samsetningu  á  útfluttum  sjávarafurðum  því  sveiflur  í 

                                                        
39 hagstofa.is 
viðskiptakjörum má nú rekja í meira mæli til verðsveiflna á áli og hrávörum (Peningmál, 

2010). Viðskiptakjör voru afar hagstæð á tímabilinu 1992–2008, nema einna helst árin 

2003–2005 en þá voru viðskiptakjör um 100 á mælikvarða verðvísitölu en tóku svo stökk 

upp á við árin 2006–2007. Eftir hrun  lækkaði gengi krónunnar,  innflutningur hækkaði  í 

verði og í kjölfarið versnuðu viðskiptakjör. Bati var á viðskiptakjörum milli áranna 2009 

og 2010 þegar útflutningsverð hækkaði meira en innflutningur og því bötnuðu kjörin um 

9,6% milli áranna (Hagtíðindi, 2011).  

 

Mynd 35. Þróun viðskiptakjara, verðvísitölur inn‐ og útflutnings 1992–2012, m.v. 2005=10040 

Örar  gengisbreytingar  gera  samanburð  á  vöruviðskiptum  innan  árs  og  milli  ára 

vandasaman  og  endurspegla  jafnframt  hluta  af  breytingum  á  viðskiptakjörum. 

Gengisbreytingar  frá efnahagshruninu, þá  sérstaklega hækkun gengisvísitölunnar, hafa 

bætt hag útflutningsgreina ásamt auknu seldu magni, einkum áls, síðastliðin ár.  

Hlutfall vöruútflutnings af landsframleiðslu hélst nokkuð stöðugt eða um 25% en fór í 

tæp 20% árið  2005 og  hækkaði  síðan árið eftir  eins og  sést á mynd 36. Hærri hlutfall 

gefur  til  kynna  hversu  opið  hagkerfið  er  talið  vera.  Þegar  horft  er  til  vöruviðskipta 

eingöngu  er  hagkerfið  ekki  að  verða  opnara  en  breytingar  hafa  orðið  síðustu  ár, 

útflutningshlutfallið hefur  farið ört vaxandi,  t.d. hefur verið flutt meira út af vörum en 

inn  í  landið  frá  árinu  2009.  Þjónustuviðskiptin  við  útlönd  hafa  hins  vegar  stóraukist. 

                                                        
40 hagstofa.is 
Sveiflur  í  gengi  geta einnig  skekkt  þennan  samanburð  fyrir  einstök  ár,  til  dæmis  dróst 

vöruútflutningur saman árin 2005–2006 þegar búið er að eyða áhrifum gengisbreytinga 

á verðmætistölur en því næst er reiknuð verðvísitala útflutnings til að greina á milli verð‐ 

og magnbreytinga (Hagtíðindi, 2011). 

 

Mynd 36. Útflutningur sem hlutfall af landsframleiðslu á verðlagi hvers árs 1992–2012.41 

 

 

                                                        
41 hagstofa.is 
Mynd 37. Hlutfallsleg skipting útflutnings á milli EFTA‐ og ESB‐landa 1992–2012.42  

Eins og sjá má glögglega á mynd 37 hefur útflutningur farið stöðugt vaxandi til EES‐

svæðisins en frá 2008 hefur hlutfalllið verið um og yfir 80% og árið 2009 var það hæst 

tæplega  85%.  Árin  1993,  1997–1999  og  2001  fór  um  10%  útflutnings  okkar  til  EFTA‐

landanna og eftir 2001 lækkaði hann og hefur haldist undir 10%. Á sama tíma hefur vægi 

útflutnings okkar til ESB‐landanna vaxið, það er á bilinu 70–80%.  

Á  tímabilinu  1992–2012  var  útflutningur  til  Norður‐Ameríku,  þ.e.  Bandaríkjanna  og 

Kanada, að meðaltali tæplega 11% og lækkaði um helming árið 2006 eða um 6% á milli 

áranna  2005  og  2006.  Mestur  hluti  útflutnings  var  til  Bandaríkjanna  þar  sem  að 

meðaltali  var  enn  tæplega  1%  af  heildarútflutningi  fluttur  til  Kanada.  Útflutningur  til 

Austur‐Evrópu  minnkaði  enn  frekar  frá  fyrra  tímabili  eða  niður  í  rúmlega  1%  að 

meðaltali og var mest allur útflutningur til Rússlands. Rúmlega 90% af heildarútflutningi 

Íslands  1992–2012  fór  til  aðildarríkja  EFTA  og  ESB,  Norður‐Ameríku  og  Austur‐

Evrópuþjóða. Útflutningur  til  annarra  landa var tæplega 7% að meðaltali  á  tímabilinu. 

Auk þess var flutt út rúmlega 2% að meðaltali til Japans af heildarútflutningi 1992–2012 

og hafði útflutningurinn dregist saman um helming frá fyrra tímabili 1984–2004 sem má 

rekja  til  efnahagssamdráttar  á  tímabilinu.  Útflutningur  til  Nígeríu  hélst  óbreyttur  frá 

                                                        
42 hagstofa.is 
fyrra tímabili og var að meðalatali rúmlega 1% af heildarútflutningi (Heimasíða Hagstofu 

Íslands, 2013) 

 

Mynd 38. Hlutfallsleg skipting útflutnings á milli Norður‐Ameríku og Austur‐Evrópu 1992–2012.43 

 

Sjávarafurðir  hafa  allt  frá  1862  verið meginútflutningsvara  okkar  en  frá  árinu  2008 

varð nokkur breyting þegar hlutdeild  sjávarfangs varð minni en  iðnaðarvara og munar 

þar mest um útflutning á áli, kísiljárni og lyfjavöru eins og sést á mynd 39 (Landshagir, 

2008). Vert er að minnast þess að um hlutfallstölur að  ræða og því hefur útflutningur 

annarra  vara  en  iðnaðarvara  ekki  endilega  farið  lækkandi  á  sama  tíma. Á mynd  39  er 

greining á því hversu einhæfur útflutningur okkar er en tæplega 80% alls útflutnings er 

annaðhvort  sjávarfang  eða  ál.  Hins  vegar  þarf  að  hafa  í  huga  að  sjávarafurðir  eru 

fjölbreyttur vöruflokkur sem fer á marga ólíka markaði og þar af leiðandi verða sveiflur 

minni í útflutningsverðmæti í samanburði við eina afurð (Forsætisráðuneytið, 2009). 

                                                        
43 Hagskinna (1997). 
Mynd 39. Hlutfallsleg skipting helstu vöruflokka útflutnings 1992–2012.44 

 

 

 

 

 

 

 

 

 

 

 

 

                                                        
44 Hagstofa.is 



 

75 

5.4 Útflutningur sjávarafurða til ESB 1992–2012 

Á mynd 40 sést hversu mikið hlutfall sjávarafurða hefur minnkað af heildarútflutningi en 

eins og að ofan hefur verið lýst er ekki þar með sagt að útflutningsverðmæti þeirra hafi 

minnkað heldur hefur einkum hlutdeild áls aukist á sama tíma. 

 

Mynd 40. Hlutfall sjávarafurða af heildarútflutningi 1992–2012.45 

Frá 1992 til 2012 hefur hlutfall sjávarfangs sem fer á innri markað ESB verið að meðaltali 

um 76% og jafnframt eru aðildarríki ESB stærsti innflytjandi sjávarafurða í heiminum og 

þar  af  leiðandi  er  markaðurinn  mikilvægur  Íslendingum.  Útflutningur  sjávarafurða  er 

hlutfallslega  mestur  til  Bretlands,  til  dæmis  nam  útflutningsverðmætið  23,3%  af 

heildarútflutningsverðmæti  ársins  2009.  Næst  á  eftir  Bretlandi  er  Noregur,  þá  Spánn, 

Holland, Frakkland og Þýskaland. Frystar sjávarafurðir eru meirihluti þess sem fluttur er 

út til EES‐svæðisins en þar á eftir eru ísaðar afurðir og þar á eftir saltaðar sjávarafurðir 

og loks lýsi og mjöl (Hagtíðindi, 2012). Á mynd 41 kemur skýrt fram hversu mikilvægur 

útflutningsmarkaður Evrópa er fyrir íslenskar sjávarafurðir.  

                                                        
45 Hagstofa.is 
Mynd 41. Hlutfall íslenskra sjávarafurða af útflutningi til markaðssvæða í Evrópu 1992–2012.46 

 

 

 

 

 

 

 

 

 

 

 

 

 

 

                                                        
46 Hagstofa.is 
5.5 Hagvaxtarþróun Íslands 1992–2012 

 

Mynd 42. Hagvaxtarþróun Íslands 1992–2012.47 

Það  sem  einkenndi  fjármálageirann  á  20.  áratugnum  voru  minni  umsvif  ríkisins  af 

fjármálamarkaði  og  aukin  áhersla  á  einkarekstur  og  frelsisvæðing  íslenska 

fjármálakerfisins,  sem  hafði  verið  með  meira  eða  minna  móti  undir  stjórn  ríkisins.  Í 

byrjun  áratugarins  var  verðbólgudraugurinn  loks  kveðinn  niður  með  „þjóðarsáttar‐

samningunum“  svonefndu  þegar  aðilar  vinnumarkaðarins  náðu  samkomulagi  um 

hógværar launahækkanir til að rjúfa víxlverkun launa og verðbólgu eins og sést á mynd 

44. Það sem jók frelsisvæðingu á fjármálamarkaði var aðild Íslands að EES‐samningnum 

árið 1994 með frjálsum fjármagnsflutningum (Ásgeir Jónsson, 2009).  

Eftir 1990 var mikill samdráttur  í þorskstofninum og aflaverðmæti lækkaði sem varð 

til  þess  að  mörg  sjávarútvegsfyrirtæki  voru  rekin  með  tapi  og  til  að  koma  helstu 

útflutningsgrein  þjóðarinnar  til  aðstoðar  var  gengið  fellt  árin  1993  og  1994  til  að 

núllstilla  sjávarútveginn.  Á  sama  tíma  voru  aðrar  fisktegundir  nýttar  í  fiskveiði‐

lögsögunni, til að mynda ígulker, kolmuni, makríll og túnfiskur. Það var ekki fyrr en 1997 

sem þorskveiðar fóru aftur að glæðast.  

                                                        
47 Hagstofa.is 
Umfangsmiklar stóriðjuframkvæmdir hófust um miðjan áratuginn með stækkun ÍSALS 

í  Straumsvík  árið  1995,  nýtt  álver  reis  á  Grundartanga  og  járnblendiverksmiðjan 

stækkaði.  Stóriðjuframkvæmdir  kröfðust meiri  orku  og  í  kjölfarið  risu  virkjanir  eins  og 

Blönduvirkjun 1992, ný virkjun við Sultartanga og jarðgufuvirkjanir eins og Kröfluvirkjun 

og Nesjavallavirkjun (Helgi Skúli Kjartansson, 2003). 

Árin  eftir  1995  var  rekin  aðhaldssöm  fjármálastefna  og  samtímis  voru  skattar 

lækkaðir.  Einkavæðing  ríkisfyrirtækja  hafði  staðið  yfir  frá  1984  en  jókst  til muna  árið 

1992  og  allt  til  ársins  2000.  Umdeildustu  einkavæðingaráformin  voru  einkavæðing 

Fjárfestingabanka  atvinnulífsins  eða  FBA  árið  2000,  Búnaðarbanka  Íslands  og 

Landsbanka  Íslands árið 2002. Mikill efnahagsbati  jók hagvöxt eins og sést á mynd 42. 

Tekjur  vegna  aukins  hagvaxtar  voru  notaðar  til  að  greiða  niður  skuldir  ríkisins  og  tíu 

árum  síðar  tilkynnti  þáverandi  fjármálaráðherra,  Geir  H.  Haarde,  að  erlendar  skuldir 

ríkissjóðs væru nánast engar. Samhliða miklum hagvexti jókst þenslan í hagkerfinu og í 

lok áratugarins varaði Seðlabanki Íslands við því að verðbólga myndi aukast í kjölfar þess 

að framleiðslugeta þjóðarbúsins væri þegar fullnýtt en einkum vegna mikillar innlendrar 

eftirspurnar  og  óhóflegra  útlána  (Peningamál,  2.  2007).  Þenslan  olli  verðbólguskoti  og 

hærra raungengi eins og sést á myndum 43 og 44.  

Verðbólgumarkmið,  2,5%  var  tekið  upp  af  Seðlabanka  Íslands  í  mars  2001. 

Fjármálastefna  stjórnvalda  árið  2003  gekk  út  á  þensluhvetjandi  fjármálaaðgerðir  og 

útlánsþenslu. Áform ríkisstjórnarinnar fólust í því að efla orkufreka stóriðju með því að 

reisa  álverið  í  Reyðarfirði  og  Kárahnjúkavirkjun  á  árunum  2003–2007.  Ári  síðar  urðu 

kaflaskipti  þegar  hlutur  stóriðju  í  landsframleiðslu  varð  meiri  en  útflutningstekjur  af 

sjávarafurðum (Guðmundur Jónsson, 2011). 



 

79 

 

Mynd 43. Vísitala raungengis 1992–2012, árið 2000=100.48 

Mikil  þensla  olli  vítahring  hárra  vaxta,  hækkandi  gengis  krónunnar  og  innstreymis 

erlends  gjaldeyris  sem  var  uppspretta  auðveldrar  fjármögnunar  fyrir  íslenska  banka 

(Ásgeir Jónsson, 2009).  

 

Mynd 44. Verðlagsþróun 1992–2012.49 

                                                        
48 Sedlabanki.is 
Þensluhvetjandi aðgerðir ríkisstjórnarinnar, eins og að lækka skatta í byrjun árs 2007 

og auka útgjöld enn frekar þrátt fyrir ábendingar AGS um að gera hið gagnstæða, urðu 

til  þess  að  ofhita  hagkerfið  ásamt  því  sem  þær  stuðluðu  að  útlánaþenslu  bankanna, 

aukinni  skuldsetningu  þeirra,  meðal  annars  í  kjölfar  samkeppni  við  Íbúðalánasjóð  og 

hindruðu aðgerðir Seðlabankans til að draga úr eftirspurn. Þar af leiðandi héldust vextir 

háir og gengi hátt (AGS, 2006). Seðlabankinn var þegar árið 2006 vanbúinn til að takast á 

við  tröllvaxið  vandamál  og  stefnan  var  í  raun  öll  niður  á  við  þegar  skuldabréfaálag 

bankanna hækkaði upp úr öllu valdi  og gerði endurfjármögnun bankanna  illmögulega, 

hrunið  var  því  miður  óumflýjanlegt  í  september  2008.  Næstu  árin  dróst  kaupmáttur 

saman,  gengisfall  krónunnar  olli  verðbólgu  og  jók  á  skuldavandann.  Í  kjölfar  mikils 

samdráttar  í  framkvæmdum  jókst atvinnuleysi mikið. Þrátt  fyrir mikla  lækkun  íslensku 

krónunnar og þá staðreynd að raungengið hafði ekki verið lægra í marga áratugi eins og 

sést á mynd 58, jókst útflutningur ekki í samræmi við væntingar. Bætt samkeppnisstaða 

íslenskra útflutningsgreina hefði átt að örva fjárfestingar í útflutningsgreinum og smám 

saman leiða til aukins útflutnings en svo varð ekki (Samtök atvinnulífsins, 2011). Aðilar 

vinnumarkaðarins  gagnrýndu  þáverandi  ríkisstjórn  fyrir  að  stuðla  ekki  að  aukinni 

fjárfestingu og leggja þannig áherslu á aukna verðmætasköpun og aukinn útflutning og 

þar af leiðandi fleiri störf til að minnka atvinnuleysi, sem var eitt helsta loforð þáverandi 

ríkisstjórnar (ASÍ, 2012).  

Aflabrögð  og  aflaverðmæti  jukust  árin  2010  og  2011,  sem  var  kærkomin  lyftistöng 

fyrir  þjóðarbúið.  Árin  2008–2009  voru  mögur  í  íslenskum  sjávarútvegi.  Afli  og 

aflaverðmæti dróust saman á þessum árum (Hagtíðindi, 2012). Eins og sést á mynd 45  

jókst  þorskveiði,  einkum  loðnuveiði  ásamt  veiði  af  öðrum  afla,  til  dæmis  makríl  og 

kolmuna, frá 2010.  

                                                                                                                                                                     
49 Hagstofa.is 
Mynd 45. Samsetning fiskafla 1992–2012.50 

5.6 Greining á áhrifum af inngöngu Íslands í ESB 

Aðildarviðræður  Íslands að Evrópusambandinu eiga  sér  langan aðdraganda og nokkrar 

ítarlegar  skýrslur  hafa  verið  gefnar  út  um  Evrópusamvinnuna  og  möguleika  Íslands  í 

Evrópumálum.  Hér  á  eftir  verður  aðallega  stuðst  við  sex  skýrslur  auk  nefndarálits  frá 

2009. Hér er um að ræða skýrslu sem utanríkisráðuneytið  lét gera árið 2000 um stöðu 

Íslands  í  Evrópusamstarfi og aðra  um kostnað  Íslands við hugsanlega aðild að  Evrópu‐

sambandinu  árið  2003.  Einnig  er  stuðst  við  tvær  skýrslur  gefnar  út  af  forsætis‐

ráðuneytinu  um  áhrif  aðildar  Íslands  að  ESB,  eina  frá  árinu  2002,  sem  var  unnin  af 

Hagfræðistofnun  Háskóla  Íslands,  og  aðra  frá  2007  um  tengsl  Íslands  og  Evrópu‐

sambandsins. Þar að auki verður stuðst við skýrslu frá 2004, Fiskveiðiauðlindin, Ísland og 

Evrópusambandið,  sem unnin  var  af  starfshópi  fyrir  sjávarútvegsráðuneytið,  utanríkis‐

ráðuneytið og hagsmunasamtök í íslenskum sjávarútvegi auk nefndarálits utanríkismála‐

nefndar  frá  2009  um aðildarumsókn  að  Evrópusambandinu.  Loks  er  stuðst  við  skýrslu 

Utanríkisráðuneytisins um framvindu og stöðu aðildarviðræðna við ESB frá árinu 2013. 
Tafla 1. Skýrslur um Evrópusamstarf Íslands frá 2000 og 2004. 

Heimildir: (Staða Íslands í Evrópusamstarfi, 2000), (Fiskveiðiauðlindin, Ísland og Evrópusambandið, 2004),  
(Forsætisráðuneytið, 2007),  (Nefndarálit meirihluta utanríkismálanefndar um aðildarumsókn að Evrópusambandinu, 
2009), (Skýrsla nefndar um þróun Evrópumála, 2009) og (Aðildarviðræður Íslands og ESB. Framvinda og staða, 2013). 

Skýrslur 2000 
Staða Íslands í Evrópusamstarfi 

2004 
Fiskveiðiauðlindin, Ísland og Evrópusambandið 

Sjávar‐
útvegsmál 

Ákvarðanataka  flyttist  í  veiga  miklum  málum  til 
stofnana  ESB,  svo  sem  ákvörðunartaka  um 
leyfilegan  heildarafla  og  stjórn  fiskveiða  úr 
flökkustofnum  eins  og  til  dæmis  norsk‐íslensku 
síldarinnar, úthafskarfa og kolmunna. Torsótt yrði 
að  fá  undanþágu  frá  fjárfestingafrelsi  í  sjávar‐
útvegi sem fékkst í EES‐samningi.51 

Sérstaða  landsins  felst  í  því  hversu  mikilvægir 
hagsmunir  þjóðarinnar  tengjast  sjávarútvegi. 
Sérstaða gagnvart Evrópusambandinu felst einnig 
í  því  að  Íslandsmið  eru  ekki  samliggjandi miðum 
aðildarríkja  þess.  Margir  helstu  fiskistofnar  eru 
sérstæðir  en  ekki  sameiginlegir  og  aðrar  þjóðir 
hafa ekki skilgreinda veiðireynslu á Íslandsmiðum. 
Ýmsir  þættir  sameiginlegrar  fiskveiðistefnu 
Evrópusambandsins brjóta í bága við hagsmuni og 
réttindi Íslendinga.52 

Út‐
flutningur 

Allir  tollar  á  íslenskar  útflutningsvörur  myndu 
falla  niður  milli  Íslands  og  aðildarríkja  ESB,  ekki 
aðeins  af  iðnaðar‐,  landbúnaðar‐  og  sjávar‐
afurðum.  Hagræði  fyrir  inn‐  og  útflytjendur  og 
sparnaður fyrir yfirvöld þar sem tollafgreiðsla félli 
niður. Viðskipti milli ESB og Íslands myndu aukast. 

Þar  sem  sjávarútvegur  er  mikilvægasti  útflutn‐
ingsatvinnuvegur  Íslendinga  er  mikilvægt  að 
aðeins  Íslendingar  fari með  forræði  fiskistofnana 
og samninga um fiskveiðar úr þeim við önnur ríki. 
Því  að  nýting  fiskveiðiauðlindarinnar  hefur  verið 
einn  mikilvægasti  þátturinn  í  fjárhagslegu  sjálf‐
stæði þjóðarinnar. 

Hagvöxtur 

Með  upptöku  evru  yrði  viðskiptakostnaður  lægri 
og  áhrif  evrunnar    á  hagvöxt  innan  svæðisins 
myndu  efla  viðskipti  okkar  við  ESB‐svæðið  og 
væntanlega bæta viðskiptakjör okkar, sem myndi 
auka líkur á auknum hagvexti. 

 
 

 

Tafla 2. Skýrslur um Evrópusamstarf Íslands frá 2007 og nefndarálit frá 2009. 

Skýrslur 2007 
Tengsl Íslands og Evrópusambandsins 

2009 
Nefndarálit meiri hluta utanríkismálanefndar 
um aðildarumsókn að Evrópusambandinu. 

Sjávar‐
útvegsmál 

 

 

 

 

 

 

 

 

Ísland  hefur  mikla  sérstöðu  í  sjávarútvegi 
samanborið við aðildarríki Evrópusambandsins og 
felst  sú  sérstaða  fyrst  og  fremst  í  mikilvægi 
sjávarútvegs  fyrir  þjóðarbúskapinn  og  skilvirkum 
og sjálfbærum veiðum. 

Álit  stjórnvalda  og  hagsmunaaðila  í  sjávarútvegi 
er að nauðsynlegt sé að tryggja þessa sérstöðu og 
hagsmuni Íslands í samskiptum og samningum við 
Evrópusambandið.  Helsta  gagnrýnin  á  hendur 
sjávarútvegsstefnu  ESB  er  meðal  annars  brott‐
kast,  ofveiði,  lélegt  eftirlit  og  gölluð  viðurlög  við 
brotum.  

Nefndin  var  sammála  um markmið  viðræðna  við 
ESB  um  sjávarútvegsmál  væri  að  leggja  ofur 
áherslu  á  fullt  forræði  yfir  fiskveiðiauðlindinni 
með sjálfbærri nýtingu fiskistofna. Það sem er átt 
er við er  full stjórn  fiskveiða og að aflaheimildum 
er  skipt  innan  íslenskrar  efnahagslögsögu  að 
ráðum  íslenskra  vísindamanna.  Jafnframt  átti  að 
halda  í möguleikann  á  því  að minnka möguleika 
útlendinga  að  fjárfesta  í  íslenskum  sjávarútvegi. 
Einnig  var  lögð  áhersla  á  þátttöku  Íslendinga  í 
framtíðar  mótun  sjávarútvegsstefnu  ESB.  Ef 
lögsagan  yrði  skilgreind  sem  sérstakt  íslenskt 
fiskveiðistjórnarsvæði  þá  taldi  meirihlutinn  að 

                                                        
51 Staða Íslands í Evrópusamstarfi, 2000. 
52 Fiskveiðiauðlindin, Ísland og Evrópusambandið, 2004. 
53 Tengsl Íslands og Evrópusambandsins, 2007. 
Skýrslur 2007 
Tengsl Íslands og Evrópusambandsins 

2009 
Nefndarálit meiri hluta utanríkismálanefndar 
um aðildarumsókn að Evrópusambandinu. 

 

 

 

Frh. 

Sjávar‐
útvegsmál 

Samkvæmt  sjávarútvegssérfræðingum  fram‐
kvæmdastjórnar  ESB  er  ólíklegt  að  hægt  yrði  að 
viðhalda  takmörkunum  fárfestinga  útlendinga  í 
íslenskum  sjávarútvegi  ef  Ísland  gengi  í  ESB  en 
hugsanlega  væri  þó  hægt  að  halda  þeim 
tímabundið. Noregur hefur  tvívegis sótt um aðild 
að  ESB  og  í  bæði  skiptin  fengu  Norðmenn  ekki 
varanlegar  undanþágur  frá  sjávarútvegsstefnu 
ESB.  Einnig  væri  væntanlega ekki  hægt  að  semja 
um  að  öll  200  mílna  lögsagan  yrði  sérstakt 
stjórnunarsvæði  fyrir  fiskveiðar  innan  sameigin‐
legu sjávarútvegsstefnu ESB.53 

raunhæft væri að tryggja stjórn íslenskra yfirvalda 
á  íslenskrar  efnahagslögsögu.  Þar  af    leiðandi 
hefðu erlend  fiskiskip ekki  rétt  til  fiskveiða  innan 
íslenskrar  lögsögu  úr  staðbundnum  íslenskum 
stofnum.54 

Útflutn‐
ingur 

Alls fer yfir 80% vöruútflutnings til EES‐svæðisins, 
þar  af  75%  til  ESB‐ríkja.  Mikilvægi  Evrópu  í 
utanríkisviðskiptum Íslands er því óumdeilt. Aukin 
milliríkjaviðskipti  eru  talin  aukast  með  upptöku 
evru. 

Útflutningur á vörum og þjónustu myndi aukast  í 
kjölfar inngöngu í ESB í tengslum við tollalækkanir 
við inngöngu í sambandið. 

Hagvöxtur 

Erfitt  er  að  áætla  um  hvaða    áhrif  upptaka  evru 
myndi  hafa  á  hagvöxt  á  Íslandi.  Það  sem  einna 
helst  er  nefnt  sem  gæti  aukið  hagvöxt  er  lægri 
viðskiptakostnaður  og  minni  óstöðugleiki  í  efna‐
hagsumhverfinu.  En  það  væri  ekki  hægt  að 
bregðast við ytri  skellum eins og aflabresti líkt og 
með  gengisaðlögun  krónunnar.  Hagvöxtur    á 
evrusvæðinu  hefur  verið  mun  lægri  en  á  Íslandi 
meirihluta þess tímaskeiðs sem evran hefur verið 
notuð  sem  sameiginlegur  gjaldmiðill.  Vaxtastig  í 
Evrópu hefur endurspeglað  lágan hagvöxt á  evru 
svæðinu.  

 

Tafla 3. Skýrslur um Evrópusamstarf Íslands frá 2009–2013. 
Þeir  aðilar  sem  nefndin  ræddi  við  voru  á  þeirri 
skoðun  að  Ísland  fengi  sérlausnir  á  fiskveiði‐
stjórnun.  Því  að  Íslendingar  hafi  sérþekkingu  á 
stjórnun fiskveiða og geti sannað það með góðum 
árangri  við  verndun  á  fiskistofnum,  stýringu  á 
veiðum  og  sjálfbærri  þróun  fiskistofna.  Það  var 
samdóma  álit  þeirra    að  harðsótt  væri  að  fá 
undanþágur  frá  rétti  útlendinga  til  fjárfestinga  í 
íslenskri  útgerð.  Hvalveiðar  Íslendinga  eru 
vandamál að áliti Reinhard Priebe,  framkvæmda‐
stjóra hjá Aðalskrifstofu sjávarútvegsmála ESB. 55 

Sérfræðingar sem nefndin ræddi við áleit að sum 
ríki innan ESB hefðu hlotið aðlaganir í samningum 

Samningsafstaða Íslands er meðal annars byggð á 
áliti  meirihluta  utanríkismálanefndar.  Áhersla  er 
lögð á að  Ísland hafi stjórn á sjávarauðlindinni og  
að    sjávarútvegurinn  leggi  óbreytt  framlag  til 
þjóðarbúsins.  Samkvæmt  áliti  meirihlutans  er 
talin  raunhæf  leið  til  að  tryggja  stjórn  íslenskra 
yfirvalda  á  fiskveiðistjórnunarkerfinu  er  að  skil‐
greina  lögsöguna  sem  sérstakt  íslenskt  fiskveiði‐
stjórnarsvæði.  

Fjölmargir  sérfræðingar  og  sjávarútvegsráðherra 
ESB  hafa  heimsótt  Ísland  og  reyndu  samninga‐
menn  Íslands  eftir  bestu  getu  að  skilgreina 
sérstöðu  Íslands.  Þáverandi  utanríkisráðherra, 

                                                                                                                                                                     
54 Nefndarálit meiri hluta utanríkismálanefndar um aðildarumsókn að Evrópusambandinu, 2009. 
55 Skýrsla nefndar um þróun Evrópumála, 2009. 
56 Aðildarviðræður Íslands og ESB. Framvinda og staða, 2013). 
við  ESB.  Þessar  aðlaganir  væru  raunverulega 
varanlegar  breytingar  frá  stjórnarsáttmála  ESB. 
Þar af leiðandi gæti slík lausn átt við Ísland.56 

Össur  Skarphéðinsson  nefnir  í  formála  skýrsl‐
unnar að hann sé sannfærður um að Ísland muni 
fá sérlausn í sjávarútvegsmálum sem tekur tillit til  
fyrrnefndrar sérstöðu landsins. 

Framkvæmdastjórn  ESB  fjallaði  um  áhrif  aðildar 
Íslands  á  sjávarútvegsstefnu  ESB.  Framkvæmda‐
stjórnin  viðurkenndi  stærð  og  mikilvægi  íslensks 
sjávarútvegs.  Með  aðild  Íslands  að  ESB  myndi 
aukning  á  framleiðslu  sjávarafurða  innan  ESB 
verða um 20% og framleiðsla aukast um meira en 
25%  á  villtum  fiskafurðum.  ESB    yrði  þá  áfram 
þriðji  stærsti  fiskframleiðandi  heims  á  eftir  Kína 
og  Perú  og  myndi  enn  fremur  auka  markaðs‐
hlutdeild sína í heiminum úr 4,4% í 5,5%.  

Það  kom  fram  í  skýrslunni  að  reynsla  Íslands  að 
fást við brottkast myndi vera  jákvætt innlegg  inn 
í  umræður innan ESB um stefnumótun á því sviði. 

Síðast en ekki síst myndi aðild Íslands að ESB hafa 
veruleg  áhrif  á  sameiginlega  fiskveiðistefnu 
sambandsins. 

Útflutn‐
ingur 

Með  niðurfellingu  tolla  á  íslenskar  sjávarafurðir 
munu  tækifæri  til  fullvinnslu  og  útflutnings 
aukast.  Einnig  mun  útflutningur  aukast  þar  sem 
aðgangur  opnaðist  að  fríverslunarsamningum 
sem  ESB  hefur  gert  við  önnur  ríki  sem  eru 
umfangsmeiri  en  íslenskir  fríverslunarsamningar. 
Útflutningur  gæti  engu  að  síður  staðið  í  stað  ef 
Íslendingar  hefðu  ekki  sjálfstæða  peningastefnu 
þar  sem  raungengi  yrði  ósveigjanlegra.  Með 
sjálfstæðri  mynt  er  auðsótt  fyrir  Ísland  að  auka 
útflutning  og  draga  úr  innflutningi  því  að 
gengisfall  krónunnar  veldur  lækkun  á  raungengi 
hennar  og  þar  af  leiðandi  verður  innflutningur 
dýrari  og  útflutningsverðmæti  eykst.  Í  kjölfarið 
yrði  samkeppnisstaða  útflutningsgreinanna  á 
Íslandi  meiri  og  minni  líkur  á  langvinnu 
atvinnuleysi.  Aftur  á  móti  geta  sveiflur  á 
gjaldmiðlinum  ollið  rekstrarerfileikum  hjá 
útflutningsfyrirtækjum  og  stuðlað  að    verndun  á 
fákeppni  innlendra  aðila  með  því  að  gera 
erlendum keppinautum erfiðara fyrir að koma inn 
á  innlendan markað.  Sveiflur  á  gengi  og  verðlagi 
torvelda alla áætlanagerð og markaðssetningu og 
draga úr samkeppni og þar með úr útflutningi.57 

Bæði  almenningur  og  fyrirtæki  hefðu  aðgang  að 
mun  stærri  markaðssvæði  af  tollafgreiddum 
vörum. Þegar vörur eru keyptar  í aðildarríkjunum 
og eiga uppruna sinn  í þriðju ríkjum þá  þarf ekki 
að  greiða  aftur  toll  af  tollafgreiddum  vörum. 
Álykta má sem svo að með fullri þátttöku í stefnu 
Evrópusambandsins og upptöku á regluverki þess 
yrði  til  þess  að  auka  traust  erlendra  aðila  á 
íslenskum  fyrirtækjum  sem  myndi  greiða  fyrir 
viðskiptum og búa til fleiri viðskiptatækifæri. 
Í grunninn er viðskiptastefna Evrópusambandsins 
og  Íslands  mjög  áþekk  og  er  reist  á  sömu 
alþjóðlegu viðmiðunum. Því á Ísland auðvelt með 
að  taka  þátt  í  sameiginlegri  viðskiptastefnu  ESB 
en  yrði  einnig  að  slíta  fríverslunarsamningum 
sínum og taka upp fríverslunarsamninga ESB, sem 
myndi  stuðla  að  auknum  útflutningi,  einkum  ef 
fríverslunarsamningur milli ESB og Bandaríkjanna 
yrði að veruleika.  
Breyting á markaðsaðgangi  til ríkja utan ESB yrði 
ekki mikil  því að  fríverslunarnet  EFTA og  ESB eru 
mjög  áþekk.  Í  aðildarsamningunum  er  reynt  að 
trufla  sem  minnst  innflutning  á  aðföngum  til 
orkufreks  iðnaðar,  hráefnis  til  fiskvinnslu  og 
aðfanga  til  fiskveiða  og  fiskeldis.  Auk  þess  var  
lagt  til  að  aðild  Íslands  að  ESB  hafi  sem minnst 
áhrif  á  viðskipti  Íslands    við  lönd  utan 
sambandsins. 

 

Hagvöxtur 

 

 

Óvíst  er  hversu mikil  áhrif  innganga  í  ESB myndi 
hafa  á  hagvöxt.  Hann  myndi  eflaust  aukast  í 
kjölfar  aukins  útflutnings  vegna  tollalækkana  en 
evrulöndin búa aftur á móti við  lágan hagvöxt og 
erfitt  hefur  verið  að  auka  hann  í  kjölfar 

Til  að  taka  upp  evruna  þurfa  ný  aðildarríki  í  að 
minnsta kosti tvö ár að taka þátt í gengissamstarfi 
Evrópu,  ERM  II.  Til  að  undirbúa  sig  fyrir 
fastgengisumhverfi þyrfti Ísland að festa krónuna 
við  evru.  Meginmarkmið  með  fastgengissam‐

                                                        
57 Skýrsla nefndar um þróun Evrópumála, 2009. 
Hagvöxtur 
efnahagshrunsins árið 2008, þrátt fyrir lága vexti. starfinu  er  að  viðhalda  gengisstöðugleika  með 

aðstoð  Seðlabanka  Evrópu.  Hann  gerir  nýjum 
aðildarríkjum  kleift  að  ná  tökum  á  verðbólgu  og 
þar  af  leiðandi  lækka  vexti,  sem  í  kjölfarið  ýtir 
undir aukna fjárfestingu og hagvöxt. 
 
Á  vegum  ESB  eru  sérstakar  aðgerðir  í  sex  liðum 
um hagvöxt og stöðugleika. Aðgerðirnar stefna að 
því  að  styrkja  efnahagslegan  grunn  í  Evrópu  til 
langs  tíma  og  stuðla  að  hagvexti  til  framíðar 
ásamt  að  fjölga  störfum.  Þegar  ofangreindar 
aðgerðir  taka  á  sig  form  löggjafar  þá munu  þær 
verða hluti að aðildarviðræðum Íslands við ESB og 
í kjölfarið taka íslensk yfirvöld afstöðu til þeirra.58 

 

5.7 Sjávarútvegsstefna ESB 

Samkvæmt  skýrslunum  sem  fjallað  er  um  hér  að  ofan  er  helsta  þrætueplið  varðandi 

mögulega  inngöngu  Íslands  í  Evrópusambandið  sameiginleg  fiskveiðistefna  ESB  og 

hugsanleg  undanþága  Íslands  frá  henni  í  ljósi  sérstöðu  landsins  vegna  einhæfs 

útflutnings. Til að glöggva sig betur á þessu deiluefni er vert að kynna sjávarútvegsstefnu 

ESB. 

Árið  1983  var  sameiginleg  fiskveiðistefna  ESB  kynnt  en  frá  því  snemma  á  áttunda 

áratugnum  tilheyrðu  sjávarútvegsmál  landbúnaðarstefnu  sambandsins.  Markmið 

stefnunnar  var  að  koma  í  veg  fyrir  fiskveiðideilur  á  milli  aðildarríkja  og  tryggja 

hlutfallslegan  stöðugleika.  Aðildarríkin  gáfu  hvert  öðru  leyfi  til  að  veiða  ákveðinn 

hámarks fiskveiðikvóta (e. Total Allowable Catches, TAC) innan lögsögu hvers annars og 

var  þetta  byggt  á  veiðireynslu  frá  1973–1978  (The  common  fisheries  policy,  2009). 

Tilgangurinn var að hindra ofveiði og deilur um kvóta á milli aðildarríkja. Deilur um kvóta 

og  umframveiðigeta  skipaflota  ESB  varð  til  þess  að  fjölmargir  fiskistofnar  voru  og  eru 

enn ofveiddir.  

Árið  2002  var  sameiginleg  sjávarútvegsstefna  sambandsins  endurbætt. 

Meginmarkmið  nýrrar  stefnu  var  að  tryggja  langtíma  sjálfbærni  í  greininni  þar  sem 

ofveiði  var helsti  vandi  sameiginlegrar  fiskveiðistefnu. Þessu markmiði  var  reynt að ná 

með  því  að  loka  fyrir  sameiginlega  veiði  innan  tólf  sjómílna  strandríkja  sambandsins 

utan  þeirra  eigin  sjómanna,  byggja  kvótaúthlutun  meðal  annars  á  ráðleggingum 

                                                                                                                                                                     
58 Aðildarviðræður Íslands og ESB. Framvinda og staða, 2013. 
vísindamanna ásamt því að styrkja vinnslu og markaðssetningu fiskafurða og breytingu á 

fiskveiðiskipum  og  tækjum  um  tæplega  fjórar  milljónir  evra.  Auk  þess  gerði 

Evrópusambandið  fjölmarga  fiskveiðisamninga  við  ríki  utan  sambandsins  og  nú  veiða 

evrópskir sjómenn meðal annars við strendur Vestur‐Afríku, í Indlandshafi, Kyrrahafi og 

Norður‐Atlantshafi  (Neill  Nugent,  2010).  Engu  að  síður  hefur  rányrkja  í  fiskveiðistofna 

sambandsins  haldið  áfram.  Helstu  ástæðu  ofveiðinnar  má  rekja  til  ákvarðanferlis 

sameiginlegrar  fiskveiðistefnu  eins  og  sést  á  mynd  46  en  þar  kemur  fram  hvernig 

hámarkskvóti  er  ákveðinn  m.a.  á  ráðleggingu  vísindamanna  í  STECF‐nefndinni  (A 

scientific,  technical  and economic committee  for  fisheries),  sem hefur  svipað hlutverk 

og Hafrannsóknarstofnun. Veikleikinn liggur í lokaskrefinu þar sem ráðið tekur ákvörðun 

um hámarkskvóta  út  frá  tillögum  frá  framkvæmdastjórn  ESB  og  Evrópuþinginu.  Ráðið 

hefur  aftur  á  móti  lagt  til  hærri  kvóta,  einkum  vegna  pólitísks  þrýstings  frá  einstaka 

aðildarríkjum. 

 

Mynd 46. Ákvarðanaferli um heildarkvóta sameiginlegrar sjávarútvegsstefnu ESB.59 

Eftirlit  með  hámarkskvóta  hefur  brugðist  og  útbreidd  misnotkun  er  á  löndun  fisks 

umfram kvóta eða undir  leyfilegri stærð. Niðurstaða sameiginlegrar fiskveiðistefnu ESB 

hefur  leitt  til  þess  að  90%  allra  fiskveiðistofna  er  ofveiddur  og  30%  þeirra  er  í  hættu 

vegna rányrkju (Neill Nugent, 2010). Ofveidda fiskveiðistofna má sjá á mynd 47. Nýlegar 

endurbætur  á  sameiginlegri  fiskveiðstefnu  ESB  frá  2012  stefna  áfram  að  langtíma 

sjálfbærni í sjávarútvegi. Til að ná því markmiði er lagt til að sjávarútvegur verði styrktur 

um rúmlega 6.5 milljarði evra. Til að ná ofangreindu markmiði á að ábyrgjast að fiskveiði 

stuðli  að  sjálfbærni  fiskistofna  fyrir  árið 2015, gerðar verða  langtímaáætlanir með hag 

                                                        
59 www.stecf.jrc.ec.europa.eu 
vistkerfisins að  leiðarljósi,  skorin verður upp  herör gegn brottkasti og komið upp kerfi 

fyrir  framseljanleg  veiðiréttindi.  Tillögur  hafa  verið  lagðar  fram  um  einföldun  á 

regluverki  og  valddreifingu  á  stjórnun  fiskveiðistefnunnar  og  til  stendur  að  styrkja 

fiskeldi,  smærri  útgerðir  og  markaðsstarf  í  sjávarútvegi  (Reforming  the  common 

fisheries policy (CFP), 2012).  

 

Mynd 47. Svæðisráð sameiginlegrar fiskveiðistefnu ESB (e. Regional Advisory Council, RAC).60 

Þrátt fyrir göfug áform um endurbætur á sameiginlegri fiskveiðistefnu ESB hefur hún 

verið gagnrýnd, ekki  síst  fyrir niðurgreiðslur  til  sjávarútvegsins. Tilgangur þeirra var að 

koma  í  veg  fyrir  ofveiði  en  í  raun  hafa  þær  hvatt  til  rányrkju  á  fiskveiðistofnum 

sambandsins því að um einn milljarður evra fer árlega til útgerðarinnar, sem notar féð til 

að  efla  skipaflotann.  Það  hefur  leitt  til  öflugri  skipa,  sem hafa  nú margfalda  veiðigetu 

eftir gagngerar endurbætur, sem ýtir undir ofveiði (fishsubsidy.org, 2012). 

                                                        
60 The Common Fisheries Policy. (2008). 
Mynd 48. Styrkir til fiskveiðiskipa innan ESB 1994–2006.61 

 

5.8 Innan eða utan Evrópusambandsins? 

Helsti  vandi  Íslands  við  að  sækja  um  aðild  að  Evrópusambandinu  eru  skilyrði 

sameiginlegrar  fiskveiðistefnu  ESB.  Í  kjölfar  aðildar  myndu  Íslendingar  missa  stjórn  á 

fiskveiðiauðlindinni, sem þeir hafa barist hart fyrir í margar aldir en tíu þorskastríð hafa 

verið háð við Íslandsstrendur frá 1415 til 1976 (Björn Þorsteinsson, 1976). Eins og gefur 

að skilja  liggja miklir hagsmunir undir því að tekið verði  tillit  til sérstöðu  landsins  í  ljósi 

þess að um helmingur alls útflutningsverðmætis voru sjávarafurðir árið 2012. 

Tvær  leiðir  hafa  oftar  verið  nefndar  en  aðrar  þegar  rætt  hefur  verið  um mögulega 

lausn  á  umræddum  vanda.  Önnur  leiðin  snýr  að  sérstökum  stjórnunarsvæðum  fyrir 

fiskveiðar, þar sem Ísland og fiskveiðilögsaga landsins gætu talist til sérstaks stjórnunar‐

svæðis inn ESB og þar með verið undanþegin sameiginlegri fiskveiðistefnu sambandsins. 

Hin  leiðin snýr að mögulegum undanþágum Íslands frá  fiskveiðistefnu ESB á grundvelli 

sérstöðu sinnar.  

                                                        
61 http://fishsubsidy.org/map/ 
Til eru tvær gerðir af sérstökum stjórnunarsvæðum fyrir  fiskveiðar  innan sameigin‐

legu  sjávarútvegsstefnunnar.  Fyrri  gerðin  er  sérstök  stjórnunarsvæði  um  líffræðilega 

viðkvæm svæði. Undir þau falla til dæmis Hjaltlandseyjahólfið, írska hólfið, Riga‐flói við 

Lettland og 25 mílna lögsaga Möltu. Rökin fyrir sérstöku stjórnunarsvæði eru verndun‐

arsjónarmið þar sem á sumum þessara svæða hefur verið stunduð rányrkja á  fiskveiði‐

stofnun eins og sést á mynd 47. Þessi  leið gæti átt við um tiltekin afmörkuð svæði við 

Ísland, ef það leiðir ekki til mismununar á grundvelli þjóðernis.  

Seinni  gerðin  felst  í  sérstökum  stjórnunarsvæðum  á  grundvelli  efnahagslegra  og 

landfræðilegra  aðstæðna  á  viðkomandi  svæði.  Þar  er  vísað  í  299.  gr.  stofnsáttmála 

sambandsins, um sérákvæði fyrir stjórnsýslusvæði Frakklands utan Evrópu eins og meðal 

annars Franska Guyana, Martinique, Azoreyjar og Madeira. Umrædd svæði eru afskekkt, 

einangruð  og  lítil,  þar  er  landslag  óhagstætt  til  ræktunar,  slæmt  veðurfar  og  einhæft 

efnahagslíf.  Þessi  þættir  hafa  orðið  til  þess  hindra  framþróun  þessara  ríkja 

(Forsætisráðuneytið,  2007).  Samkvæmt  áliti  sérfræðinga  framkvæmdastjórnar  ESB  á 

sviði sjávarútvegsmála getur seinni gerð sérstaks stjórnunarsvæðis varla átt við Ísland og 

landið getur ekki talist á sama þróunar‐ og efnahagsstigi og áðurnefnd ríki. Það sem gæti 

einna  helst  bætt  samningsstöðu  okkar  Íslendinga  í  tengslum  við  sjálfstjórnunarsvæði 

innan  sameiginlegrar  fiskveiðistefnu  ESB  er  að  flestallir  fiskveiðistofnar  í  efnahags‐

lögsögu  landsins  eru  staðbundnir.  Þessa  staðreynd  reifaði  Halldór  Ásgrímsson, 

þáverandi  utanríkisáðherra  í  Berlín  árið  2002.  Ráðherrann  benti  á  að  Íslendingar  álíta 

fiskistofna sína vera sérstaka auðlind þjóðarinnar innan fiskveiðilögsögu sinnar, rétt eins 

og Finnar líta á sína skóga sem eru nýttir og ræktaðir í Finnlandi og þeir deila ekki með 

öðrum aðildarríkjum ESB. Þar af leiðandi væri auðlindin ekki sameiginleg, ekki frekar en 

finnskir  skógar  eða  bresk  olía.  Halldór  Ásgrímsson  benti  jafnframt  á  að  ef  til  vill  hafi 

höfundar  fiskveiðistefnu  ESB  ekki  gert  ráð  fyrir  því  að  fiskistofnar  gætu  tilheyrt  einu 

landi  og  það  væri  í  raun  óhugsandi  og  ósanngjarnt  að  Íslendingar  ættu  að  gefa  eftir 

stjórn á sinni einu auðlind (Utanríkisráðuneytið, 2004).  

Hin leiðin framhjá fiskveiðistefnu ESB er byggð á sérstöðu Íslands, þ.e. að tekið verði 

tillit til einhæfs útflutnings sem er að mestu byggður á fiskafurðum, auk þess sem mörg 

dreifbýl  landsvæði  landsins  eiga  enn  allt  sitt  undir  sjávarútvegi.  Aðildarsamningar  ESB 

hafa  sömu  lagalegu  stöðu  og  stofnsáttmálar  og  þar  með  er  ekki  hægt  að  breyta 
ákvæðum þeirra. Undir  aðildarsamninga  falla undanþágur  eða  sérákvæði  og  verða  öll 

aðildarríki  að  samþykkja  breytingar.  Yfirlýsingar  um  undanþágur  eða  sérákvæði  hafa 

ekki annað en pólitískt gildi og geta varpað ljósi á túlkun lagagreina (Forsætisráðuneytið, 

2007). Einn æðsti embættismaður á skrifstofu  sjávarútvegsmálastjóra ESB, dr. Michael 

Köhler, hefur staðfest að Íslendingar fengju ekki allsherjarundanþágu í aðildarviðræðum 

frá  sameiginlegri  sjávarútvegsstefnu ESB né að  stunda hvalveiðar. Það eru einnig  litlar 

líkur  til  þess  að  Íslendingar  myndu  fá  undanþágu  frá  fjárfestingum  útlendinga  í 

íslenskum sjávarútvegi eins og við fengum með EES‐samningnum við inngöngu Íslands í 

ESB (Auðunn Arnórsson, 2009). 

Lítið  er  fjallað  um  sameiginlega  fiskveiðistefnu  ESB  í  Rómarsáttmála  sambandsins, 

sem sýnir hversu lítið vægi sjávarútvegsmál hafa í efnahagi sambandsins. Einungis innan 

við  1%  af  verðmæti  landsframleiðslu  aðildarríkja  ESB  kemur  frá  sjávarafurðum.  Vægi 

greinarinnar er því ekki  tengt verðmætasköpun hennar heldur hefur hún pólitískt gildi 

vegna  atvinnutækifæra  og  byggðasjónarmiða  á  efnahagslega  vanþróuðum  svæðum 

innan sambandsins (Forsætisráðuneytið, 2007). Í ljósi þessa gætu Norðurlöndin samein‐

ast  um  að  styðja  sjónarmið  Íslendinga  um  sérlausn  í  sjávarútvegsmálum  vegna mikils 

vægi  greinarinnar  í  útflutningi  okkar.  Þessa  leið  nefndi  Göran  Person,  þáverandi 

forsætisráðherra Svíþjóðar, en aftur á móti gat hann ekki fullyrt að það væri nóg til að 

ná ákjósanlegri niðurstöðu fyrir Íslendinga þar sem til dæmis Spánverjar gætu mótmælt 

slíkum  aðildarsamingi  við  Ísland  en  samþykki  allra  aðildarríkja  þyrfti  til  að  slíkur 

samningur  yrði  samþykktur  (Auðunn  Arnórsson,  2009).  Dr.  Magnús  Bjarnason 

rannsakaði í doktorsritgerð sinni pólitísk og hagfræðileg áhrif af inngöngu Íslands í ESB. 

Samkvæmt  rannsókn  hans  í  tengslum  við  sjávarútvegsmál  væri  aðild  að  ESB  einungis 

ásættanleg  ef  tryggt  yrði  ákvæði  í  samningnum  við  bandalagið  gegn  rányrkju.  Ef  það 

gengi eftir myndi þjóðarframleiðsla Íslendinga meðal annars aukast að meðaltali um 6–

7% til lengri tíma litið (Magnús Bjarnason, 2010). 

Að  lokum má geta þess að áhrif  inngöngu  Íslands  í  ESB á  íslenskan  landbúnað mun 

leiða  til  verðlækkana  til  bænda  eða  framleiðanda  landbúnaðarafurða  vegna  aukinnar 

samkeppni, því þá mun Ísland vera hluti af innri markaði ESB án tolla á búvörur. Verð á 

búvörum til neytenda mun að öllum líkindum lækka í kjölfarið. Það er talið að nánast öll 

búvöruframleiðsla  hérlendis  muni  minnka  við  inngöngu  í  ESB  þar  sem  styrkir 
sameiginlegrar  Landbúnaðarstefnu  ESB  (Common  Agricultural  Policy,  CAP)  byggjast  til 

skamms tíma á framleiðslumagni má búast við því að styrkir verði ekki miklir til íslensks 

landbúnaðar.  Aftur  á  móti  eru  slíkir  styrkir  samningsatriði  í  aðildarviðræðum  við  ESB 

(Utanríkisráðuneytið,  2003).  Það  er  niðurstaða  skýrsluhöfunda,  Tengsl  Íslands  og 

Evrópusambandsins  og  Íslenskur  landbúnaður  í  alþjóðlegu  umhverfi  að  staða  íslensks 

landbúnaðar  myndi  verða  verri  við  inngöngu  í  ESB  í  samanburði  við  gildandi 

stuðningskerfi  ríkisins  við  íslenskan  landbúnað  þó  svo  að  bent  sé  á möguleg  tækifæri 

aukins útflutnings til ESB.6263 

 

 

 

 

 

 

 

 

 

 

 

 

 

 

 

 

 

 

 

                                                        
62 (Forsætisráðuneytið, 2007)  
63 (Utanríkisráðuneytið, 2003). 
6 Niðurstöður  

Markmið ritgerðarinnar var að greina áhrif fríverslunarsamninga Íslands við ríki Evrópu á 

útflutning  á  tímabilunum  1960–1980  og  1984–2004.  Jafnframt  var  greint  frá  samspili 

hagvaxtar og útflutnings  fyrir  sömu  tímabil. Að  lokum voru möguleg áhrif  af ESB aðild 

könnuð á sjávarútveg, útflutning og hagvöxt. 

EFTA‐  og  EES‐samningarnir  eru  fríverslunarsamningar  og  er  EES‐samningurinn 

umfangsmeiri en sá fyrrnefndi eins og rakið hefur verið hér að framan. Þeir eiga það þó 

sammerkt  að  hafa  stuðlað  að  styrkingu  íslensks  sjávarútvegs  með  afar  hagstæðum 

tollasamningum fyrir  íslenskar sjávarafurðir. Útflutningur fiskafurða var allt að 90% alls 

útflutnings  á  sjöunda  áratugnum  en  minnkaði  hlutfallslega  með  aukinni  fjölbreytni 

útflutnings, einkum áls. Samningurinn við ESB er tollasamningur þar sem sambandið er 

tollabandalag.  

Áhrif  fríverslunarsamnings  EFTA  á  útflutning  Íslendinga  frá  gildistöku  samningsins 

voru óveruleg þar sem heildarútflutningur til EFTA‐landa var að meðaltali rúmlega 40% 

frá 1960–1969 en féll niður í 20% að meðaltali frá 1971–1980. Ástæðuna má helst rekja 

til  þess  að  Bretland,  Írland  og  Danmörk  gengu  úr  EFTA  í  EBE  árið  1973  en  viðskipti 

héldust  áfram  við  umrædd  lönd  eftir  1973  en  á  verri  viðskiptakjörum  þar  sem 

tollafríðindi féllu niður til 1976 þegar bókun 6 tók gildi. Með bókun 6 náði samningurinn 

til um 70% af útfluttum sjávarafurðum til  EBE árið 1972. Það má draga þá ályktun að 

samningarnir  hafi  stuðlað  að  auknum  útflutningi  með  lækkun  tolla,  einkum  á 

sjávarafurðir eins og í bókun 6 í EFTA‐samningnum til dæmis má nefna að útflutningur til 

EBE‐landa frá 1966–1976 var að meðaltali um 20% en frá 1976–1986 hafði hann hækkað 

að meðaltali  í  35%. Útflutningur  til  Norður‐Ameríku  og Austur‐Evrópu minnkaði  ekki  í 

kjölfar EFTA‐samningsins heldur jókst hann að meðaltali ef borin eru saman tíu ár  fyrir 

og eftir samning, frá 1960–1969 var útflutningur að meðaltali um 18% en frá 1971–1980 

var  hann  tæplega  30%.  Það  er  athyglisvert  þegar  haft  er  í  huga  að  fiskveiðilögsaga 

Bandaríkjanna og Kanada voru færðar í 200 sjómílur árið 1976 og í kjölfarið spáði Gylfi Þ. 

Gíslason að það myndi leiða til minni eftirspurnar eftir íslenskum sjávarafurðum (Gylfi Þ. 

Gíslason,  1987).  Útflutningur  til  Norður‐Ameríku,  einkum  til  Bandaríkjanna,  minnkaði 

ekki að verulegu leyti fyrr en seint á níunda áratugnum. 
Að auki  lagði  EFTA‐samningurinn grunninn að eflingu  íslensks  iðnaðar með aðgengi 

að tollfrjálsum markaði EFTA og  í kjölfarið  jókst hlutfall  iðnaðar  í  íslenskum útflutningi 

einkum eftir 1975 sbr. mynd 3.  

Hlutfall  útflutnings  af  landsframleiðslu  hækkaði  árið  1960  en  það  gerðist  aðallega 

vegna  raunhæfari  gengisskráningar  krónunnar.  Útflutningshlutfallið  lýsir  jafnframt 

sambandi  útflutnings  og  hagsveiflna.  Í  efnahagssamdrættinum  árin  1967–1968  fór 

útflutningshlutfallið  niður  fyrir 30% en hækkaði  fljótt á ný  í  kjölfar betri  aflabragða og 

hærra afurðaverðs. Hlutfallið lækkar þegar kreppir að og hækkar þegar hagvöxtur eykst. 

Með  undirritun  EES‐samningsins  tuttugu  og  fjórum  árum  síðar  fékkst  einkar 

hagstæður  fríverslunarsamningur með sjávarafurðir  sem nefndur  hefur verið  bókun 9. 

Bókun  6  lagði  grunninn  að  enn  lægri  tollum  á  íslenskar  sjávarafurðir  í  bókun  9  um 

lækkun  tolla  á  sjávarafurðir  í  EES‐samningnum  því  samkvæmt  2.  grein  bókunar  9  var 

kveðið  á  um að  tvíhliða  samningar,  sem höfðu  verið  gerðir  áður  um  tilteknar  vörur  á 

milli  EB‐  og  EFTA‐ríkja  sem  jafnframt  væru  með  lægri  tolla  en  bókun  9,  giltu  sem 

grunntollar. Þannig héldu hagstæðar tollalækkanir frá bókun 6, sem Ísland hafði gert við 

EBE árið 1972.  

Heildarútflutningur  til  EES‐svæðisins  var  að  meðaltali  um  10%  meiri  tíu  árin  eftir 

gildistöku samningsins, 1995–2004 í samanburði við tíu árin á undan, 1984–1993. Þessa 

þróun  má  eflaust  að  hluta  til  rekja  til  áhrifa  EES‐samningsins.  Heildarútflutningur 

minnkaði  að  meðaltali  um  7%  við  viðskiptalönd  okkar  í  Norður‐Ameríku  og  Austur‐

Evrópu  tíu  ár  eftir  gildistöku  EES‐samningsins  í  samanburði  við  tíu  árin  á  undan,  sem 

bendir til áhrifa af hruni Sovétríkjanna.  

Helstu  einkenni  á  hagsveiflum  á  Íslandi má  rekja  til  þróunar  á  viðskiptakjörum  og 

útflutningsframleiðslu  okkar.  Útflutningur  sem  hlutfall  af  landsframleiðslu  jókst  þegar 

leið  á  tíunda  áratug  síðustu  aldar.  Meðaltal  útflutningshlutfallsins  frá  1984–1993  er 

35,1% og frá 1995 til 2004 hækkaði það í 35,6%. Þessa hækkun má ef til vill rekja til EES‐

samningsins en erfitt er að  staðfesta að  svo hafi  verið  því breytt  var um gengisstefnu 

árið 2001, úr fastri stefnu í flotgengisstefnu með 2,5% verðbólgumarkmiði, sem telja má 

að  hafi  einnig  haft  jákvæð  áhrif  á  útflutning  (Gylfi  Zoëga  og  Tryggvi  Þór  Herbertsson, 

2005). 
Samkvæmt skýrslum um áhrif  inngöngu  Íslands að ESB eru meirihluta  líkur á því að 

Ísland muni ekki fá undanþágu frá sameiginlegri sjávarútvegsstefnu ESB og þurfi því að 

deila efnahagslögsögu sinni með öðrum aðildarríkjum ESB og þegnar sambandsins muni 

fá rétt til að fjárfesta í íslenskum sjávarútvegi. Framkvæmd sameiginlegrar sjávarútvegs‐

stefnu  ESB  hefur  gengið  illa  fram  til  þessa  og  stuðlað  að  rányrkju  á  helstu  fiskveiði‐

stofnum sambandsins.  

Einn  helsti  ávinningur  inngöngu  er  niðurfelling  allra  tolla  á  útflutning  frá  Íslandi  og 

minni  viðskiptakostnaður  samhliða  því. Útflutningur  til  ESB  hefur mikið  vægi en  hann 

nemur rúmlega 75% af öllum útflutningi undanfarin 10 ár og búast má við að hann muni 

aukast í kjölfar niðurfellingar allra tolla á útflutning við  inngöngu í ESB. Erfitt er að spá 

fyrir um áhrif inngöngu í ESB á hagvöxt en í samræmi við niðurstöður hér að framan má 

búast við að aukinn útflutningur stuðli að auknum hagvexti.  

Innganga  Íslands  í  ESB  myndi  hafa  í  för  með  sér  afsal  á  stjórnun  fiskveiði‐

auðlindarinnar,  okkar  helstu  náttúruauðlind.  Það  er  samdóma  álit  skýrsluhöfunda  um 

áhrif  inngöngu  Íslands  að  ESB  að  engin  undantekning  verður  leyfð  frá  sameiginlegri 

fiskveiðistefnu  sambandsins  í  mögulegum  aðildarsamningi  Íslands  að  ESB.  Það  er 

sérkennilegt  í  ljósi  þess  að  hún  er  okkur  jafn  dýrmæt  og  olía  er  Norðmönnum,  gas 

Englendingum og skógar Finnum en engin krafa hefur verið gerð um að þær þjóðir afsali 

sér réttinum á nýtingu auðlinda sinna. Það er ekki útséð að Íslendingar muni hagnast á 

inngöngu  í  ESB  í  tengslum  við  sjávarútvegsmál  þrátt  fyrir  niðurfellingu  tolla  því 

framkvæmd  sameiginlegrar  sjávarútvegsstefnu  ESB  hefur  misfarist  með  alvarlegum 

afleiðingum fyrir fiskistofna sambandsins eins og rakið hefur verið hér að framan. Hætt 

er  við  að  slík  óstjórn myndi  hafa  áhrif  á  fiskveiðistjórn  hérlendis  og  þar  af  leiðandi  á 

staðbundna  fiskistofna  við  Ísland.  Einnig  má  benda  á  að  hlutfall  þeirra  sem  lifa  á 

sjávarútvegi í ESB er hverfandi lítið og yfirleitt tengt byggðarsjónarmiðum í samanburði 

við  vægi  sjávarútvegs  á  Íslandi,  sem  staðið  hefur  undir  meirihluta  verðmæti 

vöruútflutnings  landsins allt  fram til ársins 2008 þegar  iðnaðarvörur voru  í  fyrsta skipti 

hærra hlutfall af heildarútflutningi. 
7 Lokaorð 

Það er álit mitt að það hafi  verið heillaspor  fyrir  Ísland að gerast aðili  að  fríverslunar‐

samtökum Evrópu, einkum vegna  samninga okkar við EBE um bókun 6 árið 1972  sem 

tók gildi  fjórum árum síðar. Það skipti miklu máli að fá niðurfellda tolla á okkar helstu 

útflutningsafurðum. Bókun 6 varð til þess að samningur okkar við EES árið 1994 var afar 

hagstæður  þegar  samið  var  um  niðurfellingu  tolla  á  sjávarafurðum með  bókun 9,  því 

bókun  6  var  notuð  sem  grunnur  þegar  samið  var  um  lækkun  eða  niðurfellingu  tolla  á 

fiskafurðum. Fríverslunarsamningar EFTA og EES hafa verið þjóðinni hagstæðir og hafa 

aukið hagsæld og hagvöxt þar  sem allt  að 70–80% útflutnings okkar  fer  til  aðildarríkja 

fríverslunarsvæðanna.  Aftur  á  móti  er  Evrópusambandið  tollabandalag  og  þar  þrífast 

styrkir og höft sem eru í andstöðu við fríverslunarkenninguna, sem boðar afnám þeirra 

til að stuðla að hagsæld þjóða. Að mínu viti getum við ekki fórnað stjórn á okkar helstu 

auðlind  til  ESB,  sem  hefur  hingað  til  stýrt  sameiginlegri  sjávarútvegsstefnu  sinni með 

afleitum árangri. Því verða að koma önnur úrræði  í samningaviðræðum við sambandið 

um  stjórn  fiskveiða.  Helsta  röksemdin  fyrir  undanþágu  Íslands  frá  sameiginlegri 

fiskveiðstefnu  ESB  er  að  líta  á  staðbundna  fiskistofna  í  íslenskri  lögsögu  sem  sérstaka 

náttúruauðlind sem lýtur sömu lögmálum og olía Breta og skógar Finnlands. Að  lokum 

mun  þjóðin  þurfa  að  velja  á  milli  hvort  hún  vilji  tilheyra  fríverslunarsamtökum  eða 

tollabandalagi. 
